
МУЌАДДИМА 

 

Мубрамии мавзуи таҳқиқ. Адабиѐти тољик яке аз адабиѐтњои ѓанитарин 

дар љањон ба шумор меравад. Бо вуљуди он ки дар тули таърих дар натиљаи 

тохтутозњои аљнабиѐн ќисмати зиѐди осори илмию адабии мо несту нобуд 

карда шуд, аммо осори боќимондаи он имрўз боиси ифтихор ва 

равшангари роњи имрўзу фардои миллати мост. Дар њаќиќат дар тули 

таърих адабиѐти форсии тољикї тавонистааст, ки бо шукўњу шањомати 

хосаи худ миллати моро ба љањониѐн муаррифї намояд, аз истеъдод ва 

хиради азалии тољикон ба љањониѐн паѐм расонад. Агар пайдоиши 

адабиѐти тољикиро аз китоби «Авесто» бидонем, ба хулосае омадан 

мумкин аст, ки тољикон зиѐда аз ду њазору панљсад сол ќабл адабиѐти 

манзуму мансур доштаанд.  

Баъди ба даст овардани Истиќлоли давлатии Љумњурии Тољикистон 

шароит фароњам шуд, ки њама соњањои илми кишвар рў ба тараќќї нињанд. 

Аз љумла, тањќиќи адабиѐти форсии тољикї вусъати тоза касб намуд. Дар 

ин марњалаи начандон тулонї муњаќќиќони адабиѐти мо тавонистаанд ба 

дастовардњои зиѐди илмї ноил гарданд. Дар замони истиќлол осори зиѐди 

адибону олимони тољик нашр гардид, ки бозгўкунандаи таърихи куњан ва 

миллати соњибтамаддун будани тољикон мебошад. Вале њанўз њам дар 

адабиѐти форсии тољикї шоирон ва мутафаккирони барљастае њастанд, ки 

осору афкор ва зиндагии эшон пажуњиш ва тањќиќи амиќу даќиќ 

нашудааст. Хусусан, чењрањои адабии зиѐде дар адабиѐти асрњои XVI-XVII 

мављуданд, ки рўзгору осори онњо мавриди тањќиќи адабиѐтшиносон ва 

шарќшиносон ќарор нагирифтааст. Њамин аст, ки имрўз низ баъзе 

суханварон ва орифони ин давра, ки соњиби осори пурарзишанд, аз назари 

тањќиќ дур мондаанд. Алалхусус, Саҳобии Астарободї яке аз шоирони 

боистеъдоду забардаст, ориф ва мутафаккири охири асри XVI ва аввали 

асри XVII, ки то ҳол дар бораи ҳаѐту фаъолияти адабии ў таҳқиқоти 

мукаммал сурат нагирифтааст. Ҳарчанд дар Эрон доир ба ҳаѐт ва осори ў 

мақолаҳо таълиф шуда, рубоиѐт ва ғазалиѐташро мунташир кардаанд, 

аммо ҳанўз ҳам Саҳобї барои мардуми адабпарвари тољик ноошност. 

Эљодиѐти ин шоири рангинхаѐл њатто дар замони дар ќайди њаѐт буданаш 

диќќати ањли адабро ба худ љалб карда буд. Тибќи иттилои тазкирањо, аз 

шањрњои дуру наздик шоирон ва ањли адаб ба зиѐрати Сањобї мерафтаанд. 

Њамин буд, ки мо ба номи шоир дар бисѐр тазкирањо ва осори таърихї рў 

ба рў мешавем. Аз ин рў, тадќиќи њаѐту фаъолияти адабии Сањобї яке аз 

масъалањои муњимми рўз ба њисоб меравад.  

Аз Сањобии Астарободї то замони мо ашъори зиѐде ба мерос мондааст. 

Осори шоир, ки њамагї ба забони форсии тољикї таълиф шудааст, аз 

суханвари мумтоз будани ў хабар медињад. Хусусан, сарчашмањои таърихї 

шоирро њамчун рубоисарои файласуф ва орифи шефтаву маљзуб васфу сабт 

кардаанд. Феълан осори адабии Сањобї дар китобхонањои бузурги дунѐ, 

алалхусус дар Британия, Њиндустон, Покистон ва Эрон мањфуз буда, 

њамчун мероси асрњои миѐнаи адабиѐти форсии тољикї арзиши хеле баланд 

доранд. Мазмуну муњтавои ашъори Сањобї аз он гувоњї медињад, ки ў дар 

шеъру шоирї як шахсияти мумтоз ва бомањорат аст. Бино бар ин, лозим 

аст, ки њаѐту фаъолият ва осори шоир мавриди пажуњиши њамаљониба 

ќарор дода шавад, зеро ашъори ў дорои афкору орои мутараќќї буда, 

шоир дар онњо ишќи пок, некию накукорї, ростию ростќавлї, зебої ва 

дигар сифатњои неки инсониро васф карда, одамонро ба роњи рост 

рањнамун гашта, аъмоли бади инсониро мавриди мазаммат ќарор медињад. 

Имрўз на танњо осори Сањобї, балки дигар шахсиятњои адабии асрњои 

миѐнаи адабиѐти форсии тољикї, ки соњибдевонанду то њол осорашон 

мавриди тањќиќи диссертатсионї ќарор нагирифтаанд, бояд таваљљуњ 

зоњир намоем ва осору афкорашонро дастраси омма гардонем. 

Тавре ки ишора шуд, њанўз рољеъ ба њаѐту фаъолият ва осору афкори 

Сањобии Астарободї то њол тадќиќоти мукаммали монографие анљом 

наѐфтааст. Аз ин рў, мо асосан ба осори шоир такя намудем. Агарчи осори  

Сањобї то замони мо расидааст, аммо рољеъ ба рўзгор ва фаъолияти шоир 

феълан маълумоти хеле кам дастрас аст. Иттилооте, ки дар сарчашмањо, 

хусусан, тазкираву баѐзњо доир ба Сањобї мављуд аст, мазмунан яксон 

буда, аслан такрори якдигаранд. Аз ин љињат, мо дар диссертатсия дар 

баробари маълумоти тазкираву осори таърихї, инчунин аз осори худи 

шоир низ истифода кардем. Сањобии Астарободї шоири баландовоза ва 

хуштабъи замонаш будааст, аммо бо сабабњои айнию зењнї ашъораш 

солњо нашр нашуда ва дур аз тањќиќ мондааст. Ба назари мо, бешак 

Сањобї шоирест, ки осораш шоистаи тањќиќ ва дастраси хонандагон 

гардонидан мебошад. Бовар дорем, ки бо шинохти Сањобии Астарободї як 

сањифаи наве дар адабиѐтшиносии тољикї боз шуда, имкони бењтар 

омўхтани таърихи адабиѐтамон дар ин асрњо муњайѐ мегардад.  

Дараљаи таҳқиқи мавзуъ. Доир ба њаѐту эљодиѐти Сањобии Астарободї 

дар «Хулосат-ул-ашъор ва зубдат-ул-афкор»-и Мир Таќиюддин 

Муњаммадњусайни Кошї [34, с. 18, 19], «Њафт иќлим»-и Амин Ањмади Розї 

[29, с.1260], «Сафинаи Хушгў»-и Биндробан Доси Хушгў [45, с. 154], «Сарви 

озод»-и Мир Ѓуломалихони Озоди Билгиромї, «Натоиҷ-ул-афкор»-и 

Қудратуллоҳи Гупомувӣ [12, с. 329], «Оташкада»-и Лутфалибеки Озар [27, 

с. 780], «Риѐз-ул-орифин» [48, с. 127] ва «Маљмаъ-ул-фусањо»-и 

Ризоќулихони Њидоят [46, с. 39], «Риѐз-уш-шуаро»-и Волаи Доғистонӣ [14, 

с. 343], «Шеър-ул-Аљам»-и Шиблии Нуъмонї [23, с. 180; 24, с. 18; 25, с. 175; 

26, с. 98, 211, 540, 562, 570], «Таърихи адабиѐти форсї»-и Ҳерман Эте [160, с. 

140], «Таърихи адабиѐт дар Эрон»-и Забењуллоњи Сафо [144, с. 860], 

«Фарњанги суханварон»-и Хайѐмпур [43, с. 441], «Луғатномаи Деҳхудо»-и 

Алиакбар Деҳхудо [13, с. 13491], «Сайри рубої дар шеъри форсї»-и Сируси 

Шамисо [169, с. 46, 50, 108, 707], «Энсиклопедияи советии тољик» [179, с. 6] 

ва дар дигар манбаъњои адабию таърихї ва илмї маълумот оварда 

шудааст. Мутаассифона, ќариб њамаи сарчашмањои фавќуззикр такрори 

якдигар буда, њамагї дар њаќќи ў тавсифњои зиѐде кардаанд. Аммо 

тазкираи «Хулосат-ул-ашъор ва зубдат-ул-афкор»-и Мир Таќиюддин 

Муњаммадњусайни Кошї доир ба Сањобї маълумоти бештару 

эътимодноктар медињад, зеро ба навиштаи худи Кошї, ў дар соли 990 

њиљрї бо дўсташ Нотиќии Астарободї ба дидори шоир мушарраф шудааст 

ва њамаи он маълумоти овардашуда дар тазкираи мазкур аз ќавли 

шоиранд. Чунончи, ў мегўяд: «...Салиқааш дар ниҳояти тозагї ва хубист ва 

табъаш дар ғояти нозукї ва равонї, авоил ба воситаи мавзунияти зотї пой 

дар доираи шоирї ниҳод ва таҳсили он фан намуд...» [34, с.18]. 

Дар Эрон рубоиѐт ва ғазалиѐти Саҳобї чанд бор ба чоп расонида 

шудааст. Аз љумла, соли 1347 (соли 1970 мелодї) ба кўшиши адиби эронї 

Љавоњирї ѓазалиѐти Сањобии Астарободї дар Машњад интишор гардид 

[36]. Сипас соли 1387 (соли 2009 мелодї) «Девони ғазалиѐт»-и шоир аз рўйи 

китоби тањиякардаи Љавоњирї ба кўшиши Акбари Беҳдорванд дар Теҳрон, 

бо муќаддимаи ќаблан навиштаи Љавоњирї ва пешгуфтори Акбари 

Бењдорванд чоп шуд [34].  

Соиби Табрезї (1603-1677) осори Саҳобиро мутолиа карда, ба ашъори ў 

эњтироми хоса доштааст, ки њатто дар дасташ девони Саҳобї нигаҳдорї 

мешудааст. Соиб ќисме аз ашъори Сањобиро ба хатти худ бознависї карда, 

чанде аз абѐташро дар китобаш – «Сафина» љой додааст.  

Дар Эрон дар баробари нашри осори Сањобї, инчунин, доир ба рўзгору 

ашъори ў якчанд маќола мунташир шудааст. Хусусан, Акбари Бењдорванд, 

[34] Љавоњирї, [36] Њиво Њасанпур [159, 123] ва Ѓуломризо Мустаълии 

Порсо [123] доир ба Сањобї маќолањо таълиф кардаанд, ки дорои 

ањаммияти бузурги илмиянд. Бояд гуфт, ки доир ба Саҳобии Астарободї 

дар Тољикистон натанњо тањќиќоте сурат нагирифтааст, балки чандон 

маълумоти зиѐде низ мављуд нест. Дар «Энсиклопедияи советии тољик» дар 

бораи Саҳобї маълумоти мухтасар оварда шудааст [179, c. 6]. 

Соли 1981 Институти забон ва адабиѐти ба номи Абуабдуллоњи 

Рўдакии Академияи фанњои РСС Тољикистон китоби «Рубоиѐти халќї ва 

китобї»-ро нашр намуд, ки дар он ду рубоии Сањобї низ зикр шудааст 

[155]. Ин ду рубоии Сањобї дар маљмуа аз баѐзи тањти №758 захираи 

дастхатњои Маркази мероси хаттии Академияи миллии илмњои Тољикистон 

мебошанд [2, с. 170 б].  

Соли 1993 шоири зиндаѐд Лоиќ Шералї аз шоирони классик ва 

муосири тољик як маљмуаи ашъор бо номи «Санги мазор» мураттаб 

сохтааст, ки он бо сарсухани худи ў ба табъ расидааст. Дар ин китоб дар 

ќатори абѐти шоирони бузурги классик ва муосири тољик як рубоии 

Сањобии Астарободї низ оварда шудааст [134].  

Асосгузори сулњу вањдати миллї – Пешвои миллат, Президенти 

Љумњурии Тољикистон муњтарам Эмомалӣ Рањмон дар як мусоњибааш дар 

рўзномаи мисрии «Ал-мисри-л-явма» дар таърихи 31-уми августи соли 2009 

аз Сањобї ѐдоварї кардааст [124, c. 1]. 

Дар соли 2015 муњаќќиќони соњаи фалсафа Назри Яздон ва Алишери 

Муњаммадї дар маљаллаи «Садои Шарќ» мухтасаран шарњи њоли шоирро 

бо 80 рубоияш мунташир кардаанд. Ба навиштаи ин муњаќќиќон 

љустуљўяшон барои пайдо кардани осори шоир, бавижа, ѓазалиѐт ва 

рубоиѐти ў, дар Тољикистон натиља надодааст. Бино бар ин, эшон мегўянд: 

«Ноилољ тасмим гирифтем, аз сарчашмањои гуногун намунаи рубоиѐти ин 

шоири њанўз барои шеърпарварони тољик ноошноро гирдоварї ва 

баргардон намуда, ба ихтиѐри хонандагони хушзавќ супорем» [180, с. 97].  

Рўзномаи «Љумњурият» соли 2015 зери рубрикаи «Таъкид» нуњ 

рубоии шоирро дар шуморањои 20-уми март, 10, 11, 24, 25 ва 29 - уми апрел 

чоп кардааст. 

Ањмади Мунзавї дар китоби «Фењристи нусхањои хаттии форсї» 

доир ба ашъори боќимондаи Сањобї маълумоти љолибе додааст [112, с. 

3804]. Инчунин, рубоиѐт ва ѓазалиѐти Сањобї тавассути баѐзу љунгњо низ то 

замони мо расидаанд. Дар баѐзњои ќаламии Федератсияи Русия низ 

рубоиѐти Сањобї мављуд аст. О.Ф. Акимушкин дар китобаш «Описание 

персидских и таджикских рукописей Института востоковедения РАН» аз 

чанд баѐзе хабар медињад, ки ашъори Сањобї дар онњо зикр мешавад [62, с. 

34, 183].  

Соли 2019 дар таҳияи шоиру муҳаққиқ Иброҳими Наққош ва 

пешгуфтори Равшани Ҳамроҳ ҷилди аввали китоби «Хиѐбони ирфон»-и 

Сайид Муҳаммадҳасани Билгиромӣ бо ҳуруфи кириллӣ интишор гардид, 

ки дар он шасту ҳашт рубоиии Саҳобӣ ҷой дода шудааст [7, с. 68, 181].  

Аз ҷониби шоир Муҳаммад Ғоиб соли 2022 маҷмуаи рубоиѐте бо 

номи «Арши сухан» (Гулчин аз китоби «Рубоинома») мураттаб ва чоп 

карда шуд, ки дар он панҷ рубоии шоир интихоб гардидааст [67, с. 74, 98]. 

Албатта ҳамаи осори зикршуда таҳқиқоти махсус доир ба рӯзгору 

осори Саҳобӣ нестанд, аммо аз сабабе ки дар шинохту муаррифии шоир 

таъсирноканд ва ҳамчун манбаъ дар оянда барои таҳқиқоти дигар 

ҷанбаҳои рӯзгору осори шоир заруранду дараҷаи таҳқиқи мавзуъро нишон 

медиҳанд, оварда шудаанд. 

Њамин тариќ, дар бораи рўзгору осори Сањобии Астарободї дар 

сарчашмањо ишорањои зиѐд рафтааст, аммо то њол рўзгору осори шоир 

мавриди тањќиќи њаматарафа ќарор нагирифтааст. Бино бар ин, мо тасмим 

гирифтем, ки дар ин диссертатсия зиндагї, осори адабї ва хусусиятњои 

ашъори шоирро пажуњиш кунем, зеро тањќиќу баррасии њамаљонибаи ин 

масъала ва муаррифии Сањобии Астарободї, ки дар сарчашмаҳо ҳамчун 

шоири орифу ошиқ васф гардидааст, аз манфиат холї нахоњад буд.  

Робитаи таҳқиқ бо барномаҳо ва мавзуъҳои илмӣ. Диссертатсия дар 

доираи корҳои илмӣ-таҳқиқии Шуъбаи таърихи адабиѐти Институти забон 

ва адабиѐти ба номи Абуабдуллоҳи Рӯдакии Академияи миллии илмҳои 

Тоҷикистон таълиф шудааст. 

ТАВСИФИ УМУМИИ ТАҲҚИҚ 

Маќсади тањќиќ. Мақсади аслии диссертатсия омўзиши зиндагї, њаѐти 

адабї, осори адабї, муайян намудани мавќеъ ва љойгоњи Сањобии 

Астарободї дар адабиѐти форсии тољикист.  

Вазифаҳои таҳқиқ. Барои расидан ба њадафњои мазкур муаллифи 

диссертатсия њалли вазифањои зерро ба миѐн гузоштааст: 

– тањќиќи рўзгори Сањобии Астарободї;  

– омўзиши осори адабии Сањобии Астарободї; 

– баррасии ѓазал ва анъанаи ѓазалсарої; 

– омўзиши мавзуъ ва муњтавои ѓазалиѐти адиб; 

– баррасии мавзуи ишќу ошиќї дар ѓазалиѐти шоир; 

–  омўзиши панду њикмат дар ѓазалиѐти шоир; 

– муайян намудани бархе аз вижагињои ѓазалиѐти Сањобии Астарободї; 

–  омўзиши мавзуъ ва муњтавои рубоиѐти Сањобї; 

– баррасии андешањои иљтимої дар рубоиѐти шоир; 

– баррасии андешањои ирфонӣ дар рубоиѐти Сањобї; 

– андешањои ахлоќї дар рубоиѐти адиб; 

– забон ва услуби баѐни шоир. 

Объект ва сарчашмањои тањќиќ. Диссертатсия дар заминаи нусхањои 

хаттї ва полиграфии девону куллиѐти шоир, тазкирањо ва маљмуаи 

ашъори шоирони асрњои XVI ва аввали асри ХVII-и адабиѐти форсии 

тољикї, фарњангу луѓатномањо ва дигар сарчашмањои таърихї навишта 

шудааст. 

Предмети тањќиќ. Њадафи мо дар ин кор мавриди пажуњишу баррасї 

ќарор додани рўзгору осор, маќоми эљодї - адабии шоиру орифи охири 

асри XVI ва аввали асри ХVII Сањобии Астарободї ба њайси шахсияти 

эљодї мебошад. Дар рафти тањќиќ масъалањои љузъї бо ќонунмандии назарї 

пайвастагї ѐфта, љараѐни инкишофи адабиѐти форсии тоҷикӣ дар охири асри 

XVI ва аввали асри ХVII мавриди баррасї ќарор гирифтааст. 

Асосҳои назарии таҳқиқ. Асосњои назарї ва методологии тањќиќро 

асарњои илмию назарияи олимони адабиѐтшинос, ки доир ба таърих ва 

назарияи адабиѐт тањќиќоти боарзише ба сомон расонидаанд, ташкил 

мекунад. Дар диссертатсия аз усули тадќиќоти адабиѐтшиносону 

шарќшиносони дохилию хориљї истифода шудааст. Хусусан мо дар 

тањќиќоти худ ба дастовардњои илмии донишмандони маъруфи назария ва 

таърихи адабиѐт, аз љумла С. Айнї, А. Мирзоев, Х. Мирзозода, С. Нафисї, 

Р.  Њодизода, А. Афсањзод, Х. Шарифов, А. Сатторзода, Р. Мусулмониѐн, 

У. Каримов, А. Абдусатторов, шарќшиносон Е.Э. Бертелс, М.М. Бахтин, 

И.С. Брагинский, Л. Рейснер, З.Н. Ворожейкина, А.З. Розенфелд, 

Забењуллоњи Сафо, Сируси Шамисо такя намудем. 

Асосҳои методологии таҳқиқ. Диссертатсия дар асоси методҳои 

муќоисавї-таърихии адабиѐтшиносї, равияњои назарияи адабї ва омўзиши 

типологии жанрњо таълиф шудааст.  

Навгонии илмии тањќиќ. Навоварии илмии диссертатсия аз он иборат 

аст, ки бори нахуст дар илми адабиѐтшиносии тољикї пањлуњои гуногуни 

њаѐту фаъолият, мероси адабї ва мазмуну муњтавои ашъори яке аз симоњои 

машњури адабиѐти охири асри XVI ва аввали асри XVII, рубоисарои 

барљаста Сањобии Астарободї мавриди пажуњиш ќарор гирифтааст. То ба 

имрўз дар Тоҷикистон њаѐту фаъолият ва осори шоир дар шакли як 

диссертатсияи илмї тањќиќ нашудааст. Дар диссертатсия зиндагиномаи 

адиб ва осори ў, хусусан андешањои ахлоќї, ирфонї, иљтимої ва адабии 

шоир баррасї шудаанд. Њамзамон, навигарии илмии диссертатсияро 

нуктањои зер ташкил медињанд: 

– бори нахуст љанбаҳои гуногуни осори адабии Сањобии Астарободї 

мавриди пажуњиш ќарор дода шудааст; 

– шахсияти шоир ба њайси як шоири бузурги рубоисаро, ѓазалсаро, ориф ва 

ринду озодманиш исбот шудааст; 

– сањми шоир дар густариши жанри рубої муќаррар карда шудааст; 

– бори аввал мавзуву муњтаво, љанбањои бадеї, сабку услуби рубоиѐт ва 

ѓазалиѐти адиб тањлилу тањќиќ гардидааст. 

Нуктаҳои асосии ба ҳимоя пешниҳодшаванда: 

– зиндагиномаи Сањобии Астарободї; 

– Сањобии Астарободї шоири рубоисаро ва ѓазалсарои адабиѐти форсии 

тољикї аст, ки дар асрњои XVI ва XVII машњур будааст; 

– асоси шеъри Сањобиро худшиносї, худошиносї, ќаноату хештандорї, 

мардонагї, тањаммул, дўст доштан, ишќи поку беолоиш, муњаббат 

варзидан, некию накукорї, дар роњи њаќ ва њаќиќат зиндагї кардан, дур 

будан аз бухлу кина ташкил медињад; 

– Сањобии Астарободї яке аз он шоиронест, ки рубоии зиѐд эљод 

кардааст; 

– дар баробари шоири мумтоз будан, инчунин ориф ва фаќењи бузурги 

замонаш шинохта мешавад; 

– дар ашъори ў мавзуи ишќу ирфон ва панду њикмат мавќеи хос дорад; 

– ашъори шоир мазамматкунандаи ихтилофоти динию мазњабї буда, дар 

онњо арљ гузоштан ба њама дину мазњабњо таблиѓ мешавад; 

– Сањобии Астарободї дар корбурди санъатњои бадеї мањорати хуб 

доштааст; 

– дар ашъори шоир вижагињои истифодаи санъатњои бадеї ва дигар 

хусусиятњои сохтори шеърї мушоњида мешавад; 

– муњтавои аксари рубоиѐт ва ѓазалиѐти шоир ирфонию фалсафї 

мебошанд; 

– осори шоир љанбаи адабї, ирфонї ва фалсафї дошта, то ба имрўз 

мавриди пажуњиши амиќ ќарор нагирифтаанд; 

– рубоиѐти Сањобї дар девони дигар шоирони рубоисаро ба мушоњида 

мерасанд;  

– забони ашъори Сањобии Астарободї аз забони меъѐр ва мардумї 

маншаъ мегирад. 

Ањаммияти назарї ва амалии тањќиќ. Ќабл аз њама ин диссертатсия 

метавонад барои омўзиш ва тањќиќи адабиѐти асрњои XVI ва XVII ба кор 

бурда шавад, зеро то њол адабиѐти асрњои мазкур мавриди тањќиќоти 

њамаљониба ќарор нагирифтааст. Аз ин рў, ин диссертатсия метавонад дар 

тањќиќи адабиѐти асрњои фавќуззикр маводи арзишмандеро пешнињод 

намояд. Њамзамон, барои тањќиќи андешањои фалсафию ирфонї ва 

ахлоќии шоир заминаи мусоид фароњам созад. Диссертатсия аввалин 

пажуњиш доир ба њаѐт ва осори Сањобии Астарободї буда, дар он ќариб 

тамоми маъхазњо, хусусан тазкираву баѐзњо, ки дар бораи шоир иттилоъ 

додаанд, зикр гардидаанд. Илова бар ин, доир ба нусхањои ќаламии 

ашъори адабию фалсафии шоир, ки дар китобхонаву осорхонањои љаҳон 

мањфузанд, маълумот дода шудааст. Аз ин рў, он њамчун пажуњиши 

аввалин барои тањќиќоти баъдии рўзгор, осори адабию фалсафии шоир ва 

сабку услуби шеъри ў заминаи хубест.  

Мутобиқати диссертатсия бо шиносномаи ихтисоси илмӣ. Диссертатсия 

дар мавзуи «Саҳобии Астарободӣ ва осори адабии ӯ» барои дарѐфти 

дараҷаи илмии номзади илми филология бо шиносномаи ихтисоси илмии 

10.01.01 – Адабиѐти тоҷик комилан мувофиқат менамояд. 

Саҳми шахсии довталаби дараҷаи илмӣ дар таҳқиқ. Мавзуъ ва 

масъалаҳои асосии таҳқиқӣ аз ҷониби роҳбари илмӣ тарҳрезӣ гардида, 

ҷустуҷӯ ва натиҷагириҳои илмии аспирант дар мақолаҳои илмӣ, маъруза 

дар маҳфилу конференсияҳо ва диссертатсия инъикос ѐфтаанд. Таҳқиқи 

рӯзгору осор, мавзую мундариҷа, забон ва баѐни ашъори Саҳобии 

Астарободӣ саҳми шахсии довталаби дараҷаи илмиро собит намуда, мавод 

ва хулосањои диссертатсияро метавон барои тартиб додани тазкираи 

шоирон, тањияи китобњои дарсї барои муассисањои таълимии миѐна ва 

олї, тањияи матни интиќодии девони шоир, тањќиќи жанрњои рубої, ѓазал 

ва маснавї дар ин давра, тањияи китобњои илмӣ доир ба ирфону тасаввуф, 

назарияи адабиѐт, забони тољикї, машѓулиятњои семинарї ва ѓайра, 

истифода кард. 

Тасвиб ва амалисозии натиҷаҳои диссертатсия. Нуктањои људогонаи 

диссертатсия дар гузоришњои њарсолаи аспирант, дар семинару 

конфронсњои Институти забон ва адабиѐти ба номи А. Рўдакии Академияи 

миллии илмњои Тољикистон ва Муассисаи давлатии таълимии 

«Донишкадаи давлатии фарҳанг ва санъати Тоҷикистон ба номи Мирзо 

Турсунзода» инъикос ѐфтаанд. 

Диссертатсия дар љаласаи васеъи шуъбаи таърихи адабиѐт, адабиѐти 

муосир ва фолклори  Институти забон ва адабиѐти ба номи Абуабдуллоҳи 

Рўдакии Академияи миллии илмњои Тољикистон аз 27.06.2019, 

Суратҷаласаи №6 ва ҷаласаи васеъи шурои олимони Институти забон ва 

адабиѐти ба номи Абуабдуллоҳи Рўдакӣ аз 01.07.2022, Суратҷаласаи №8 

баррасї ва барои њимоя пешнињод шудааст. 

Нашри таълифоти илмӣ дар мавзуи диссертатсия. Натиљањои илмї ва 

андешањои тањлилии муаллифи диссертатсия дар 15 маќолаи илмї, аз 

ҷумла, дар 7 мақолаи нашрияњои илмии тањти ќайди КОА-и назди 

Президенти Љумњурии Тољикистон ва КОА-и Федератсияи Россия ва 

ҳамчунин, дар дигар нашрияҳо инъикос ѐфтаанд. 

Сохтор ва ҳаҷми диссертатсия. Диссертатсия аз муќаддима, се боб, ҳашт 

фасл, шаш зерфасл, хулоса ва феҳристи адабиѐт иборат аст. Ҳар боб дар 

навбати худ мувофиқи мундариҷа ба фаслҳои алоҳида гурӯҳбандӣ шудааст.  

Њаљми умумии он 167 сањифаи компютериро ташкил мекунад. 

БОБИ I.  

ЗИНДАГЇ ВА МЕРОСИ АДАБИИ САЊОБИИ АСТАРОБОДЇ 

 

1.1. Рўзгори Сањобии Астарободї  

 

Зиндагонии Мавлоно Камолиддин Сањобии Астарободї ба замони 

салтанати сулолаҳои Шайбониѐн дар Осиѐи Марказї (1500-1599), 

Сафавиѐн дар Эрону Хуросон (1501-1736) ва Темуриѐн дар Њинд (1526-

1858) рост меояд. Њаѐту фаъолияти Сањобї ба њаводиси асри ХVI-и 

Хуросон, Њинд ва Ироќ бештар марбут аст, чунки шоир дар ин минтаќањо 

бештар зистааст. Пайдост, ки равандњои таърихї, воќеањои мудњиш, 

бархўрди салтанату хонадонњои шоњї, хусусан, тохтутози Сафавиѐн ва 

Шайбониѐн, саргардонињои мардум, азияти олимону мутафаккирон ва 

вазъи мураккаби баамаломада наметавонист, ки ба рњияи Сањобии 

Астарободї бетаъсир бимонад.  

Танҳо амалиѐту фаъолияти сиѐсї ва љангњои ѓосибонаи 

Шайбонихонро муњаќќиќону таърихнигорон ба ду давра таќсим 

менамоянд. Аз љумла, муњаќќиќон А. Мухторов ва А. Рањматуллоев 

менависанд: «Љангњои ѓосибонаи Шайбонихонро ба ду давра бояд таќсим 

кард: 1) Талош бањри аз нав зинда сохтани њокимияти авлодии 

Абдулхайрхон дар дашти Ќипчоќ ва дар зери итоати худ муттањид кардани 

ќабоили сањронишин; 2) Мубориза барои Мовароуннањр ва аз дасти 

Темуриѐн кашида гирифтани ин сарзамин. Истилои ин кишварро аз 

љониби туркон худи Темуриѐн осон карданд. Зеро аз ќувваи онњо дар 

љангњои сулолавї алайњи њамдигар истифода бурда, имконият доданд, ки 

кўчиѐни сањро бо њар роњ ба кору амали дохилии Темуриѐн дахолат 

кунанд» [117, 344]. 

Тањќиќот нишон медињад, ки вазъи сиѐсию иљтимої ва фарњангї дар 

асри XVI, яъне, дар даврони зиндагии Сањобии Астарободї хеле печида ва 

мураккаб будааст. Аксари муаллифони сарчашмањои таърихию адабї 

вазъи сиѐсї, илмї, адабї ва фарњангии аввали асри ХVI-ро муташанниљ ба 



15 
 

ќалам додаанд [102, с. 178]. Зеро дар ин давра миѐни сулолањои Шайбониѐн 

ва Сафавиѐн низоъњои хунин ба амал меомад. Аммо дар нимаи дуюми асри 

зикршуда вазъият рў ба бењбудї нињода, робитаи илмию адабии њалќњои 

Эрон, Хуросон, Мовароуннањр ва Њиндустон барќарор гардид. Алалхусус 

дар ин давра байни давлатњои Шайбониѐн ва Темуриѐн муносибатњои 

дипломатї, тиљоратї, илмию адабї ба роњ монда шуд [105, с.35].  

Дар маҷмуъ айѐми зиндагии Саҳобии Астарободӣ яке аз давраҳои 

пурпечутоб дар таърихи адабиѐти форсии тоҷикӣ маҳсуб мегардад. Ин њам 

дар њолест, ки дар њама давр зарбањои љонкоњу харобиовар ва фишорњои 

рўзгор бар афкору осори ањли адабу хирад таъсир намуда, зиндагию 

эљодиѐти эшонро моломоли андуњу азият мегардонад. Гузашта аз ин, 

ҷангҳои зикршуда муносибатҳои адабӣ, фарҳангӣ ва илмиро миѐни аҳли 

илму адаби Эрон, Хуросон ва Мовароуннањр заиф гардонид.  

Доир ба рўзгори Сањобии Астарободї дар сарчашмањои таърихї, 

тазкираву баѐзњо маълумоти пароканда ва њамсон оварда шудааст. Рољеъ 

ба зиндагонии шоир иттилооти зарурї мављуд нест. Пажуњиш нишон 

медињад, ки сарчашмањо ба таври мухтасар доир ба таваллуд, зиндагї, 

таълиму тадрис ва вафоти шоир иттилоъ додаанд. Ќариб тамоми 

сарчашмањо ба дарвешона зистани ў ва сўфимашраб буданаш ишорањо 

кардаанд. Аз ин рў, дар муайяну барќарор намудани рўзгор ва шарњи њоли 

Сањобии Астарободї наметавон танњо ба тазкирањо ва дигар маъхазњои 

таърихї мањдуд шуд ва эътимод кард, балки ба осори худи шоир бояд 

руљуъ намуд. Осори адиб дар ин бобат ба мо далелњои муътамад медињад. 

Дар њаќиќат, шоир дар ашъораш доир ба баъзе пањлуњои зиндагияш 

ишорањои љолиб дорад, ки метавон онњоро низ барои барќарор кардани 

рўзгораш њамчун далел истифода бурд. 

Ба андешаи мо, масъалаи нахустине, ки дар мавриди барќарор 

намудани тарљумаи њоли шоир бояд њал карда шавад, муайян намудани 

ном ва тахаллуси ўст, ки дар ин бобат дар сарчашмањои таърихии то ин 

дам ба дасти мо расида сухан нарафтааст, вале аз ашъораш дар ин бобат 

маълумоти љолиб метавон дастрас намуд. Аз тањќиќи осори шоир 

бармеояд, ки бо ду тахаллус, яъне «Сањоб» ва «Сањобї» шеър гуфтааст, ки 

албатта ба вазни ашъори шоир марбут аст. Тањќиќоти мо нишон дод, ки 

дар якчанд маврид, хусусан, дар оѓози рисолаи «Урват-ул-вусќо» тахаллуси 

худро «Сањоб» зикр кардааст: 

Ассалом, эй бандаи саргаштаро, яъне Сањоб, 

Карда озод аз ду олам шавќи дидори шумо [38, с. 22 б]. 
 

Аз тањќиќ дар девони ѓазалиѐти шоир бармеояд, ки дар маќтаи ќариб 

наваду ҳашт фоизи ѓазалиѐти шоир тахаллуси ў «Сањобї» зикр гардида, 

танњо ду фоизи ѓазалиѐташ бидуни тахаллусанд, яъне, дар девони 

ѓазалиѐташ низ тахаллусашро «Сањоб» ва «Сањобї» зикр кардааст. 

Њамчунин, бояд хотирнишон кард, ки Сањобї шахсияти сўфимашраб 

буда, барои расидан ба њаќ њамеша узлатнишинї мекардааст. Дар асрњои 

XVI-XVII адабиѐт дар ќаламрави Сафавиѐн хислати динию тасаввуфї 

гирифта буд. Њамин аст, ки аксари адибони ин давра дар эљодиѐти худ 

масоили љамъиятию фарњангї ва сиѐсиро камтар инъикос намудаанд. 

Сањобї низ яке аз њамин гуна шахсиятњои сўфимашрабу орифи вораста ва 

солики роњи њаќи замонаш ба шумор меравад. Шоир тахаллуси худро низ 

мувофиќ ба сўфимашрабу ориф ва соликии роњи њаќ буданаш «Сањоб», 

яъне, «абр» интихоб кардааст. Бояд тазаккур дод, ки калимаи «Сањоб» дар 

тамоми луѓату фарњангњои тољикию форсї аслан ба маънои «абр» ташрењ 

шудааст [152, с. 228]. Тавре ки гуфтем, доир ба тахаллуси шоир дар 

маъхазњои таърихї маълумоте дода нашудааст. Аз ин сабаб, дар ин маврид 

мо танњо метавонем ба ашъори худи шоир такя намоем.  

Дар таърихи адабиѐт аксари шоирон тахаллуси худро мувофиќ ба 

афкори худ интихоб намудаанд, ки бозгўкунандаи маќсаду мароми онњост. 

Тахаллуси Сањобї низ њамин гуна ба эљодиѐту солики роњи њаќ буданаш 

мувофиќ ва маънии «Сањоб» абр буда, дар ин љо киноя аз файзи илоњист. 

Абрест, ки њамеша борони файзу баракат ва илму маърифатро ба хонанда 

эњдо менамояд ва ин абри рањмат гулистони аќлу хирад ва маънавиѐти 

моро шодоб мегардонад. Њамчунин, аз ашъори худи ў њувайдост, ки 

пайваста дар роњи Њаќ ва њаќиќат, ишќу муњаббати илоњї ва инсонї, яъне 

заминї, ранљу дард кашида, њамчун ориф андешањои орифонаву сўфиѐнаи 

худро ба намоиш мегузорад ва хештанро «Сањоби ишќ» унвон медињад. 

Воќеан, шоир дар мавриди интихоби тахаллуси хеш дар ашъораш ишорањо 

кардааст:  

На ашки сурх ба рухсори зард меборам, 

Сањоби ишќаму борони дард меборам [34, с. 432]. 

Ё ин ки: 

Эй гул, ба њавои ту зи бас гиря, ки кардем, 

Моро ба рањи ишќ «Сањобї» лаќаб омад [34, с. 333]. 

Ба њамин маънї дар ѓазалиѐти шоир ишорањои зиѐде рафтааст. Аз 

мисраъњои боло бармеояд, ашки Сањобї, ки дар роњи њаќ ва њаќиќат, ишќу 

муњаббат рехтааст, гулистонкунандаи олами маънавї будааст. Аз ин рў, 

тахаллус ѐ лаќаби ў мањз аз он сарчашма мегирад:  

Дам ба дам њамчун Сањобї дар њавои гиряем, 

З-он ки табъи поки он гул хуррам аз борони мост [34, с. 164]. 

Дигар масъала пайваст ѐ часпидани нисбањои «Астарободї», 

«Шуштарї» ва «Наљафї» ба исми шоир аст. Ба ќавли тазкиранигорон, 

Сањобї ба Астарободї, Шуштарї ва Наљафї низ машњур будааст. 

Ризоќулихони Њидоят дар тазкираи «Маљмаъ-ул-фусањо» овардааст, ки 

«мавлидаш Шуштар ва аслаш аз Љурљон (Љурљон ѐ Гургон, Астарободи 

таърихист. – Б. М.) ва мавтинаш Наљафи ашраф» аст [46, с. 39]. Маълум 

мегардад, ки дар замони машњур будани шоир исми се шањри маъруф, 

«Астаробод»-ватани бобоии шоир, «Шуштар»-зодгоњаш ва «Наљаф»-

шањре, ки дар он иќомати тулонї дошт, ба исми ў пайваст гардидааст. Дар 

«Энсиклопедияи советии тољик» омадааст, ки дар љавонї аз Шуштар ба 

Наљаф рафта, чил сол дар он љо иќомат ва касби камол кардааст. Аз њамин 

љињат ба Астарободї ва Наљафї маъруф аст [179, с. 6]. Пайваст гардидани 

номи шањри «Астаробод» ба исми шоир аз он хотир аст, ки асли ў, яъне, 

падару бобоњои шоир аз Астаробод мебошанд. Тақии Авҳадӣ навишта: 

«Мавлидаш Астаробод ва масканаш Наҷафи ашраф аст» [14, с. 343]. Бо 

вуҷуди он ки дар сарчашмаҳо, хусусан, дар тазкираҳо номи ӯро Саҳобии 

Астарободӣ, Шуштарӣ ва Наҷафӣ навиштаанд, аммо худи шоир дар 

мавриди шаҳрҳои Астаробод, Шуштар ѐ Наљаф ба масобаи ватани аслии 

хеш дар ҳеҷ ҷойи осораш мушаххас зикр накардааст, вале маҷмуан дар 

Ироќу Ҳиљоз буданаш ва ѐди Хуросон карданашро ишора мекунад [34, с. 

416]. 

Масъалаи дигаре, ки бояд ба он таваљљуњ кард, номи аслии шоир аст, 

чунки дар тазкирањо номи адиб ва насаби ў гуногун зикр гардидааст. 

Масалан, дар «Энсиклопедияи советии тољик» ному насаби шоир ба таври 

иљмол «Сањобии Астарободї» зикр гардида, њамчунин гуфта мешавад, ки 

гоње номашро «Шайх Сањобї» њам сабт кардаанд [179, с. 6]. Ризоќулихони 

Њидоят дар тазкирањои «Маљмаъ-ул-фусањо» ва «Риѐз-ул-орифин» номи 

шоирро «Сањобии Астарободї» навиштааст [48, с. 127]. Дар тазкираи 

«Њафт иќлим»-и Амин Ањмади Розї њам номи ў дар чанд маврид танњо 

«Мавлоно Сањобї» зикр карда шудааст [29, с. 1260]. Вале дар сарчашмањои 

дигар номи адиб батафсил омадааст. Хусусан, Лутфалибек Озари Бегдилї 

дар «Оташкада» исму насаби Сањобиро ба шакли «Мавлоно Камолиддин 

Сањобии Астарободї» сабт кардааст [27, с. 780]. Забењуллоњи Сафо низ дар 

китоби «Таърихи адабиѐт дар Эрон» номи ўро «Камолиддин Сањобии 

Астарободї» [144, с. 858] навиштааст. Муњаќќиќ Њиво Њасанпур номи 

шоирро «Абусаид Камолиддин Сањобии Наљафии Астарободї» зикр 

кардааст [159, с. 43]. Дигар муњаќќиќони мутааххир низ исми шоирро 

њамин гуна зикр кардаанд, ки ба андешаи мо овардани њамаи онњо њољат 

надорад. Аммо Хушгӯ номи шоирро Субҳонии Астарободӣ зикр карда, 

рӯзгору ашъори Саҳобиро овардааст. Ба назари мо тазкиранигор ҳангоми 

навиштани номи шоир иштибоҳ намудааст ва Саҳобиро дар назар дорад 

[45, c. 154].  

Аз тањлилу баррасињои сарчашмањое, ки доир ба Сањобї маълумот 

додаанд, ба хулосае омадем, ки номи асосии ў Камолиддин ва исми 

падараш Абусаид буда, асосан бо тахаллуси «Сањобї» ва нисбаи 

«Астарободї» машњур гардидааст. Инчунин, метавон натиҷагирӣ кард, ки 

номи аслии вай Абусаид Камолиддин Сањобии Астарободии Наљафии 

Шуштарї, мутахаллис ба «Сањобї» мебошад. 

Сањобии Астарободї дар садаи Х ва ХI њиљрии ќамарї (охири асри XVI 

ва аввали асри XVII) зиндагї намуда, санаи мушаххаси таваллуди шоир 

маълум нест. Ҳамчунин, аксари сарчашмаҳо зиндагии шоирро мувофиқ ба 

солҳои ҳукмронии шоҳ Аббоси Сафавӣ навиштаанд. Ризоқулихони Ҳидоят 

менависад, ки «зуҳураш дар замони шоҳ Аббоси Сафавї» [48, с. 99]. Волаи 

Доғистонӣ дар тазкираи «Риѐз-уш-шуаро» иттилоъ медиҳад: «Мавлонои 

мағфур дар замони шоҳ Аббос, анора-л-Лоҳу бурҳонаҳу буда» [14, с. 343]. 

Дигар сарчашмаҳо низ ба ҳамин монанд маълумот дода, аммо Аббоси I ѐ 

Аббоси II мушаххасан зикр накардаанд. Инчунин, дар баъзе манобеъ 

зиндагонии шоир дар даврони ҳукмронии Таҳмоспи Сафавӣ (Таҳмоспи I) 

низ зикр шудааст. Аз ҷумла, дар «The encyclopaedia of islam» қайд 

гардидааст: «Чиҳил сол дар Наҷаф зиндагӣ карда, дар замони салтанати 

ҳокими Сафавӣ Таҳмоспи I (1524-1576) умр ба сар бурда аст» [181].1 Аз 

муқоиса ва омӯзиши сарчашмаҳо мо ба хулосае расидем, ки Саҳобии 

Астарободӣ, ҳам дар солҳои ҳукмронии  Таҳмоспи I (1524-1576) ва ҳам дар 

солҳои салтанати шоҳ Аббоси I (1571-1629) зиндагӣ ва эҷод кардааст. Ба 

пиндори мо санаи вафоти шоир, ки дар сарчашмаҳо зикр шудааст, нишон 

медиҳад, ки рӯзгори шоир мувофиқ ба солҳои охири ҳукмронии Таҳмоспи I 

ва солҳои аввали салтанати Аббоси I мувофиқ меояд. 

Дар тазкираҳо ва сарчашмањои таърихию адабї танҳо санаи вафоти 

шоир сабт гардидааст, ки он ҳам гуногун аст. Сарчашмаҳо вафоти шоирро 

ба солҳои 1001, 1002, 1010, 1016 ва 1021-и ҳиљрии қамарї баробар 

донистаанд. Ҳерман Эте дар китоби «Таърихи адабиѐти форсї» вафоти ўро 

соли 1010 ҳиљрї (1601 мелодї) нишон додааст [160, с. 140]. Забеҳуллоњи 

                                                           
1 Тарҷумаи муаллиф 

Сафо ҳам дурустии вафоти Саҳобии Астарободиро дар соли 1010 њиљрї 

тасдиќ мекунад [144, с. 859]. 

 Ризоќулихони Њидоят дар тазкираи «Маљмаъ-ул-фусањо» вафоти 

Сањобиро соли 1701 менависад, ки дуруст ба назар намерасад, зеро худи 

Њидоят таъкид мекунад, ки «Зуњураш ба рўзгори шоњ Аббоси Сафавї 

буда», аммо соли вафоташро соли 1701 менависад [46, с. 39]. Мир 

Таќиюддин Муњаммадњусайни Кошї соњиби тазкираи азими «Хулосат-ул-

ашъор ва зубдат-ул-афкор» бо Мавлоно Нотиќии Астарободї, ки суњбати 

Сањобиро дарѐфтаанд, менависад: «Дар шуњури санаи тисъин ва тисъамиа 

(990 њ.ќ. /1579 м. Б.М.), ки фаќири њаќир ба њидояти рафиќи тавфиќ ба 

Наљафи ашрафи аќдас расид, иродае дарѐфт, суњбати мушорунилайњ 

намуд» [34, с. 19]. Аз сабабе ки дар бештари сарчашмаҳо вафоти шоир соли 

1010 ҳиљрии қамарї зикр шудааст, мо низ ба он такя мекунем ва ин санаро 

нисбатан дақиқ мешуморем. Тавре ки дар боло ишора шуд, дар мавриди 

валодати Сањобї дар тазкирањои дастрасгардида ишорае нарафтааст, аз ин 

сабаб, санаи таваллуди вай тањќиќоти амиќтару даќиќтареро таќозо 

менамояд. Аммо шоир гоњ-гоње дар ашъораш аз пирию барљомондагї 

шикоят мекунад, ки бозгўкунандаи умри дароз дидани ўст. Чунончи: 

З-ин сон, ки дил аз тири ту вораста нагардад, 

Кас ѓайри бало гирди мани хаста нагардад. 

Бо ќомати хам саљдаи пайдарпайи ман чист? 

Дар дида гар абрўи ту пайваста нагардад [34, с. 334]. 

Ё ин ки: 

Ин умр, ки моро аламе беш набуд 

В-ин шодии олам, ки ѓаме беш набуд, 

Чун мадди шињобу барќ бар ављ намуд, 

Њарчанд дароз шуд, даме беш набуд [38, с. 222 а]. 

 

Љойи дигар менависад: 

Мани фарсуда агар дар рањи ѓам пир шудам, 

Дар сарам ишќи љавонист, ки натвон гуфтан [34, с. 475]. 

Сањобї аз зумраи орифони бузург ва шоирони пурмањсул аст, ки асли ў, 

яъне падару бобоѐнаш аз дорулфатњи Астаробод буда, аммо худи ў дар 

Шуштар таваллуд ѐфта, дар љавонї ба Наљаф рафта, он љо ба тањсили 

илмњои динї ва тарбияи нафс машѓул шуда, њамзамон ба кори эљодї 

пардохтааст.  

Дар баъзе сарчашмањо Сањобї шоири тољик зикр шудааст. Хусусан, дар 

«Энсиклопедияи советии тољик» шоири тољик қаламдод шудааст, ки ба 

эњтимоли зиѐд дуруст аст, [179, с. 6] зеро ватани аљдодии ў Астаробод дар 

замони Сомониѐн тањти тасарруфи тољикон ќарор дошт ва тољикон он љо 

сукунат доштанд. Дар ин бобат дар «Энсиклопедияи миллии тољик» 

мехонем: «Ин шањр (Астаробод – Б.М.) дар даврони салтанати Сомониѐн 

маркази муњимми зарби сикка буд. Дар замони њукмронии Ањмад ибни 

Исмоили Сомонї Астаробод бори дигар тањти нуфузи алавиѐн ќарор 

гирифт ва минбаъд байни амирони сомонї ва алавиѐн аз даст ба даст 

мегузашт, то он даврае, ки Мокон ибни Кокї аз тарафи алавиѐн њукумат 

ѐфт» [178, с. 32]. Муаррихон низ Гургон ва Табаристонро, ки зодгоҳи 

аҷдоди Саҳобӣ мебошанд, дар давраҳои гуногун зери салтанати Сомониѐн 

будани онро зикр кардаанд. Аз ҷумла, муаррих Н. Сафаров менависад: 

«Муборизаҳо барои дастѐбӣ ба ҳукумати Гургон, Табаристон ва Рай, ки 

миѐни гумоштагони халифаи Бағдод, сипаҳсолорони Сомонӣ ва 

фармондеҳони маҳаллӣ ҷараѐн дошт, дар умум ба нафъи Сомониѐн 

анҷомид. Аммо Гургон на аз ҷониби волиѐни гумоштаи амири Сомонӣ, 

балки тавассути сардорони маҳаллӣ идора мешуд. Дар Гургон сулолаи 

қадимии маҳаллӣ – Зиѐриѐн, ки худро аз табори Сосониѐн мепиндоштанд, 

зуҳур кард. Онҳо дар умури дохилӣ худмухтор буда, аммо солона ба 

хазинаи давлати Сомониѐн хироҷ мепардохтанд» [140, с. 31]. Ҳамчунин, 

таърихшинос Н. Сафаров қайд мекунад, ки бузургтарин шаҳрҳо ва 

вилоятҳои Сомониѐн – Бухоро, Самарқанд, Усрушана, Фарғона, Хуҷанд, 

Чоч, Элок, Исфиҷоб, Хоразм, Гурганҷ, Чағониѐн, Кеш, Нахшаб, Хатлон, 

Бадахшон, Балх, Ҷузҷон, Ғарҷистон, Ғур, Систон, Бомиѐн, Марв, Нишобур, 

Сарахс, Ҳирот, Ғазна Гургон, Рай, Табаристон ва ғайра буданд, ки ҳар 

кадом шаҳракҳо ва рустоҳои бисѐре ҳам доштанд [140, с. 34]. Дигар 

сарчашмаҳои таърихӣ низ дар ҳудуди ҷуғрофиѐи давлати Сомониѐн қарор 

доштани Астаробод – зодгоҳи аҷдоди Саҳобии Астарободиро тасдиқ 

кардаанд, вале мо ин ҷо бо далелҳои дар боло овардашуда иктифо 

менамоем. 

Инчунин, дар мавриди асли тољикї доштани Сањобї Асосгузори сулњу 

вањдати миллї – Пешвои миллат, Президенти Љумњурии Тољикистон 

муњтарам Эмомалї Рањмон дар як мусоњибааш дар рўзномаи мисрии «Ал-

мисри-л-явма» дар таърихи 31-уми августи соли 2009 андешаронї кардааст.  

Ин мусоњиба ба муносибати ба забони арабї нашр шудани китоби 

сељилдаи «Тољикон дар оинаи таърих» сурат гирифта, он худи њамин сол аз 

арабї ба тољикї тарљума ва дар рўзномаи «Љумњурият» нашр гардид. 

Пешвои миллат дар бораи Сањобї чунин гуфта буд: «Мардуми тоҷик урфу 

одатҳои исломии асили худро дар тўли таърих, њатто дар замони шуравї 

нигањ дошта, пойбандии худро ба фарзњои динї ва ибодатњо дигаргун 

насохтааст ва дар масири таърихи ислом мавќеи босазоеро касб намудааст. 

Чандин нафар аз олимон ва нобиғагони дин, ба монанди бузургтарин 

имомони ислом Имом Бухорї, Имом Тирмизї, Имом Ѓазолї, Имом 

Абуњанифаи Нуъмон, Мавлоно Љалолиддини Балхї, Сањобї, Салмони 

Форсї ва Шайхурраис Ибни Сино асли тољикї доранд» [124, с. 1]. Эмомалї 

Рањмон дар мусоњибааш дар радифи дигар адибону олимони тољик 

Сањобии Астарободиро низ зикр карда, дар якљоягї бо дигар далелњо 

тољикуласл будани шоирро исбот мекунад. Маълум мегардад, ки бобоѐни 

шоир аз тољикони Астаробод буда, худи ў дар Шуштар таваллуд шуда, 

сипас дар љавонї ба Наљаф њиљрат кардааст. Пешвои миллат Сањобиро дар 

ќатори олимон ва фаќењони дин зикр кардааст, ки ў низ дар бештари 

сарчашмањо аз фаќењони замони худ ном бурда мешавад. Дар ин хусус 

Ѓуломризо Мустаълии Порсо ва Њиво Њасанпур менависанд: «Сањобї дар 

фазо ва фарњангу суннати исломї зист карда ва хўроки фикрї ва 

фарњангияшро аз фарњангу суннати исломї гирифтааст. Ў аз фаќењони 

замони худ ба шумор мерафт ва дар Ќуръон табањњури зиѐде доштааст» 

[123, с. 166]. Дар «The encyclopaedia of islam» низ фаќењ будани ў зикр 

гардидааст.  Чунончи: «Дар замони будубоши худ дар он шаҳр (Наҷаф – 

Б.М.) яке аз фақеҳони замони худ буд ва дар мадрасаи ҷавори марқади 

ҳазрати Алӣ (р) таҳсил ва дарс медод» [181].2   

Шоир чиҳил сол дар Наљаф инзиво ихтиѐр карда, ба љорўбкашии 

масљиде машғул мешавад. Њамин аст, ки дар баъзе маъхазњо бо тахаллуси 

«Љорўбсоз» низ ѐд шудааст. Биндробан Доси Хушгў дар тазкирааш 

«Сафинаи Хушгў» тахаллуси Саҳобиро таҳти ҳарфи «ҷим» «Ҷорӯбсоз» 

зикр кардааст, ки бо шуғлаш мувофиқ буда, қобили қабул аст, аммо 

номашро Мавлоно Субҳонии Астарободӣ  зикр карда, аз рӯзгору ашъори 

Мавлоно Саҳобии Астарободӣ ѐдовар мешавад. Ба назари мо ин нукта 

ҳангоми китобат кардан саҳв шудааст [45, с.154]. Абдуррасул Хайѐмпур дар 

китобаш «Фарњанги суханварон» номи шоирро бо истинод ба нусхаи 

хаттии «Сафинаи Хушгў» ва дигар сарчашмаҳо зикр кардааст [43, с. 441]. 

Њамчунин, дар шањри Наљаф ба тањсили илм ва тадриси шогирдон машѓул 

будааст. Дар Наљаф фавт ва дафн карда шудааст.  

Муаллифони тазкираҳо Саҳобиро яке аз орифони вораста ва 

покизанињоди маъруфи замони худ ба қалам додаанд. Онҳо дар китобҳои 

худ ривояте доир ба рўзгори Саҳобї овардаанд, ки аз мақому мавқеи ин 

шоири ориф дар замони худ далолат мекунанд. Аз љумла, Лутфалибек 

Озари Бегдилї дар китоби «Оташкада» дар бораи Мавлоно Саҳобї чунин 

ривоят овардааст: «Вақте ба канори обе расид (Саҳобии Астарободї –

Б.М), хост, ки бигзарад, пояш фурў рафт, бо худ гуфт: Ин маънї аз тааллуқ 

аст ва маро ба ҳељ чиз љуз девони шеъри худ тааллуқ нест. Девонро дар об 

андохт ва чун пайки сабо бар рўйи дарѐ хиромон бигзашт...» [27, с. 780]. 

                                                           
2 Тарҷумаи муаллиф 

Дар баъзе сарчашмаҳои дигар гуфта мешавад, ки баъди ба дарѐ 

андохтани девони ашъораш табъаш дар шоирї равонтар мегардад ва 

шеъри зиѐде эљод мекунад. Забеҳуллоњи Сафо дар китоби «Таърихи 

адабиѐт дар Эрон» менависад, ки пас аз он ки девонашро ба дарѐ 

меафканад, табъаш кушода мешавад ва ҳафтод ҳазор рубої эљод мекунад 

[144, с. 859]. 

Ањли тасаввуф аъмоли мазкурро каромот меноманд ва ба он бовари 

комил доранд. Худи Сањобї низ дар як ѓазалаш мегўяд: 

Даро ба майкадаи ишќу маст шав, эй шайх, 

Агар туро њаваси гуфтани каромот аст [34, с. 153]. 

Амин Ањмади Розї дар тазкираи «Њафт иќлим» менависад: «Муддати  

сї сол аст, ки ќадамаш ба кўчаву бозор нарасида ва ба ѓайри бўрѐ, хишту 

ибриќе аз њитоми љањон чизе ихтиѐр накарда. Ва аз ин сабаб њамвора 

манзури анзори хавосу авом мебошад. Аз саѓир то кабир ва ѓассу самин 

њалќаи иродати ў дар гўш, ѓошияи муњаббаташ бар дўш доранд ва љониби 

таъзими ўро ба њар чї сазотар риоят мекунанд» [29, с. 1261]. Волаи 

Доғистонӣ дар тазкираи «Риѐз-уш-шуаро» аз ӯ чунин тамҷид кардааст: «Аз 

фарти иштиҳор муҳтоҷи таърифу тавсиф нест. Орифест, ки аз Қоф то Қофи 

ҷаҳони вуҷуд дар зери боли анқои ирфони ӯст. Чиҳил сол дар Наҷафи 

ашраф мунзавӣ буда, дар ҳамон ҷо мадфун шуд. Шаш ҳазор рубоӣ аз вай 

дида шуда» [14, с. 343]. 

Аз ин ривоятҳо бармеояд, ки шоир воқеан яке аз шахсиятҳои парњезгор 

ва сўфимашраб будааст. Аз ин рў, чиҳил сол инзиво ихтиѐр кардан, дар 

ҳолати фақр ѐ дарвешї ба сар бурдан ва кам ба кўчаву бозор баромаданаш 

аз воқеият дур нест, вале ин маънои онро надорад, ки шоир дар Наљаф ба 

таври њамешагї кунљи узлат ихтиѐр кардаву ба њељ куљо сафар накардааст. 

Доир ба саѐњатњои шоир дар охири њамин фасл дар такя ба ашъори худи ӯ 

маълумот медињем.  

Дигар ин ки мардум дар бораи шахсиятҳое ривоят меофаранд, ки 

воқеан машҳуранду мавриди таваљљуҳи аҳли ҷомеа қарор доранд. Шоир 

гўшанишинии худро чунин ба ќалам додааст: 

 

Чун Сањобї кай нишинад бо касе? 

Он ки ў бо ишќ бошад њамнишин [34, с.  478]. 

Ё ин ки: 

Агар аз базми ањли ишќ берунам, чї ѓам дорам, 

Ки њастам шамъсон саргарм аз сўзи даруни худ [34, с. 277]. 

Ризоқулихони Ҳидоят дар «Риѐз-ул-орифин» Саҳобии Астарободиро 

яке аз орифони комил ба қалам дода, мегўяд: «Саҳобї орифест комил ва 

ошиқест восил. Шуҳудаш мудом ва ҳузураш бардавом, фикраш холї аз 

васвос ва зикраш орї аз ҳавос, табъаш олї ва қавлаш ҳолї, баъзе ўро аз 

аҳли Шуштар дониста, таҳқиқ он аст, ки мавлидаш дар Шуштар ва асл аз 

Љурљон аст. Мавтинаш Наљаф, зуҳураш дар замони шоҳ Аббоси Сафавї. 

Чиҳил сол дар Наљаф инзиво ихтиѐр карда ва рўйи таваљљуҳ ба ибодат 

оварда, ҳам дар он љо фавт ва мадфун шуда...» [48, с. 127]. 

Агарчи дар сарчашмањо Сањобиро орифи комил, Мавлоно, Шайх ва 

дигар унвонњо дода бошанд, аммо бо вуљуди андешањои баланди 

орифонааш дар эљодиѐташ худситої накардааст: 

Маро, ки шайх наям, аз самоъу ваъз чї суд? 

Туро, ки маст найї, аз майю тарона чї њаз? [34, с. 390]. 

Дар њаќиќат, ў марде буда, узлатнишин бо сулуку машраб дарвешона 

мезистааст. Дар ин бобат шоир дар ашъораш ишорањои зиѐд дорад. 

Чунончи: 

 Агар воќиф наям аз кори олам, шукр мегўям, 

Ки дар кору фунуни ошиќї устодие дорам [34, с.  462]. 

Ё ин ки: 

 

Чун Сањобї агар аз ањли иродат бошї, 

Дар рањи ишќ љавонони љањон пири туанд [34, с. 240]. 

Аммо аз ашъори худи шоир бармеояд, ки ў дар баробари узлатнишинї, 

њамчунин дарвешона зистанро низ ихтиѐр кардааст. Дар ин бобат ў чунин 

мегўяд: 

Аз коми дили хеш гузаштем, Сањобї, 

То расму рањи мардуми дарвеш гирифтем [34, с. 426]. 

Ё ки: 

Мустаѓнием њамчу Сањобї зи мулку љоњ, 

То љо ба силки мардуми дарвеш кардаем [34, с.  424]. 

Шоир дар роњи маърифати Худованд њамчун солики роњи њаќ 

устуворона ќадам зада, њељ гоњ аз роњи интихобкардааш инњироф 

накардааст: 

Аз кўйи дўст он ки нарафт аз ситам, манам, 

Дар роњи ишќ ошиќи собитќадам манам [34, с.  413]. 

Њамзамон, Сањобї дар идомаи њамин ѓазал дар љараѐни риндї будани 

худро таъкид мекунад:  

Масте, ки љоми ишќ занад њар нафас, туї, 

Ринде, ки хўрда хуни љигар дам ба дам, манам [34, с. 413]. 

Дар ғазали дигар низ ринд будани худро таъкид мекунад: 

Зоҳид аз зуҳди риѐӣ хонақоҳу шайх ҷуст, 

Ман, ки ринду майкашам дайри муғон ҷойи ман аст [34, с. 173]. 

Ба андешаи инҷониб Саҳобии Астарободӣ дар баробари риндӣ, 

инчунин яке аз намояндагони тариқати маломатия маҳсуб мешавад. 

Агарчи дар сарчашмаҳо дар ин бобат маълумот дода нашудааст, аммо аз 

тарзи баѐни ӯ равшан мегардад, ки Саҳобӣ яке аз намояндагони тариқати 

риндӣ ва маломатия аст. Лозим ба зикр аст, ки намояндагони тариқати 

маломатия «некию фазилатҳои инсониро таблиғу ташвиқ намекарданд. 

Зуҳду тақвояшон ошкоро набуд, балки ниҳонӣ буд. Онҳо тамоми фикру 

зикр ва кӯшишу ғайрати худро ба маърифат равона мекарданд. Вале 

зоҳиран худро акси ботинашон нишон медоданд. Рафторашон дар байни 

мардум тавре сурат мегирифт, ки мардум ба онҳо эътироз карда, мавриди 

накӯҳишу сарзаниш қарор медоданд. Бо ин мақсад аҳли маломатия баъзе 

қоидаҳои шаръиро қасдан вайрон менамуданд. Ғояи амали онҳо аз некӣ 

мағрур нашудан ва аз гирифтории бемории пурхатари худбинӣ, ки монеъи 

камолоти маънавӣ аст, дурӣ ҷустан буд» [182]. Ба назари мо танқиди 

Содиқбеки Афшор муаллифи тазкираи «Маҷмаъ-ул-хавос» низ ба ҳамин 

аъмоле, ки хоси маломатиѐн буд, иртибот дорад. Бояд тазаккур дод, ки ду 

тазкиранигор Мир Таќиюддин Муњаммадњусайни Кошї ва Содиқбеки 

Афшор ҳамасрони Саҳобии Астарободӣ мебошанд ва ӯро аз наздик 

дидаанд. Таќиюддини Кошӣ ӯро бисѐр тамҷид мекунад, вале Содиқбеки 

Афшор Саҳобиро сахт танқид мекунад. Озари Бекдилӣ дар «Оташкада» 

менависад, ки соҳиби «Маҷмаъ-ул-хавос», ки бо Саҳобӣ муосир буд, бо вай 

муносибати хуб надоштааст ва аҳволи ӯро бад-ин гуна ба нақл овардааст: 

«Дар кисвати тафрид ва таҷрид дар атаботи олиѐт ва бахусус дар Наҷаф 

иқомат дошт. Муддати чанд сол дар он остона чунон ба риѐзати риѐкорона 

рафтор мекард, ки аксар худдому зувворро муриди худ сохта буд. Чун ин 

ҳолати вай музаввирона буд. Ва мавқеъе, ки банда ба атабот мушарраф 

шудам, чанд амали зишти нафсонӣ ва балки шайтонӣ аз он ҳариф сар зад, 

ки дар натиҷа муридонаш ҳама мункир гаштанд. Ҳанӯз ҳам бар ҳамон 

тариқ рафтор мекунад, мисли ин ки соҳиби он аъмоли шанеъ ӯ набуда аст. 

Ба ҳар ҳол зоҳири ӯ дарвешона аст» [27, с. 780]. 

Албатта ин паҳлуи ҳаѐти шоир таҳқиқи бештару жарфтарро тақозо 

менамояд. Вале шояд маҳз ҳамин гуна суханҳову туҳматҳо бошад, ки 

Саҳобӣ чунин шикоятҳоро дар ашъораш ҷой додааст. Чунончи: 

Дар забон аҳли ҷунунро ҳарфи савдои ман аст, 

Бар сари кӯйи маломат боз ғавғои ман аст [34, с. 173]. 

Шоир зиндагонии миѐнањолона дошта, њељ гоњ пайи сарвату моли дунѐ 

нарафта, худро пойбанди ишқ ва њатто аз ду олам бениѐз медонад: 

Дар њавои ишќ њар кас бозраст аз ину он, 

Чун Сањобї аз ду олам бениѐзї мекунад [34, с. 315]. 

Зимнан, бояд гуфт, ки оид ба донандаи Қуръон будани Сањобї дар 

сарчашмаҳо маълумоти зиѐд дода шудааст. Љавоњирї аз ќавли Мир 

Таќиюддин Муњаммадњусайни Кошї, ки бо Сањобї мулоќот кардааст, дар 

пешгуфтори ѓазалиѐти шоир менависад: «Ба шарафи маљолисати вай 

сарафроз гардида, вайро дар њолати дарвешї ва тарзи зуњду гўшанишинї 

писандид ва бо камолот ва хасоили њамида, шиями марзия ва адами 

илтифот ба њавои њабси (шояд њавову њавас бошад ва њангоми нашр ѓалат 

шудааст –Б. М.) нафсонї ва мусталаззоти аѓрози инљањонї мутахассис ва 

мутафаррид дида ва њамеша инони табиати нафси саркашро ба ќуввати 

бозуи риѐзат кашида дорад ва њаргиз наќши мосиваллоњ пиромуни хотири 

файѐз намеорад» [34, с. 19]. Дар ин бора худи шоир низ дар як рубоияш 

мегўяд:  

Ҳар фазлу камолро чу дарменигарам, 

Дорад назаре орзу аз аҳли карам. 

Оѐту ҳадису шеъру бас қавли шариф 

Донистааму гадои аҳли назарам [34, с. 590]. 

Ҳамчунин, шоир дар рубоиѐти хеш аз аҳодиси набавї ва оѐти Қуръон 

њам зиѐд истифода бурдааст, ки ин ҳама далели донандаи хуби Қуръон 

будани ўст: 

Олам ба хурўши «Ло илоња илло њуст». 

Ѓофил ба гумон, ки душман аст ин ѐ дўст. 

Дарѐ ба вуљуди хеш мавље дорад, 

Хас пиндорад, ки ин кашокаш бо ўст [48, с. 123].  

Ё: 

Ба гўши ман нарасид аз љањон ба љуз Ќуръон, 

Вале ќироати он мухталифнамат дидам [34, с. 454]. 

Ё ин ки: 

Чун мартабаи хоки дари дўст баланд аст, 

Ал-миннату лил лањ, ки сарам хоки дари ўст [34, с. 145]. 



29 
 

Шоир дар ашъораш дар бораи донандаи Ќуръон буданаш, ба мисли 

«Ба гўши ман нарасид аз љањон ба љуз Ќуръон», [34, с. 454] ишорањои зиѐде 

кардааст. Дар баробари донандаи хуби Ќуръон, инчунин бо эљодиѐти 

адибони пешин ва њамзамононаш ошно будааст. Хусусан, дар ашъори ў 

таъсири Мансури Њаллољ, Саъдии Шерозї, Њофизи Шерозї, Умари 

Хайѐм, Љалолуддини Балхї, Камоли Хуљандї, Абдуррањмони Љомї, 

Бадриддин Њилолї ва дигарон мушоњида мегардад. Њамзамон Сањобї ба 

осори файласуфони бузурги тољик Абуалї ибни Сино, Ал-Форобї ва 

Юнони ќадим-Афлотун, Љолинус, Суќрот ошної дошта, аз афкорашон 

бањра бардоштааст.  

Муњаммад Иќболи Лоњурї соли 1905 мелодї дар рўзномаи «Ватан»-и 

Лоҳур навиштааст, ки Сањобї дар љањони адаб ношинохта мондааст, 

вагарна, дар љањон шуњрати бештар аз Хайѐм медошт. Ин сухани Иќболи 

Лоњуриро муњаќќиќоне, ки доир ба Сањобї маќолањо нигоштаанд, 

батакрор зикр намудаанд. [180, с. 97]. Аллома Шиблии Нуъмонї ба нобиѓа 

будани Сањобии Астарободї таъкид мекунад: «Фалсафа ва тасаввуф он 

ќадар, ки дар форсист, дар арабї вуљуд надорад. Љалолуддини Румї, 

Аттор, Саної, Сањобї, Ироќї, Авњадї кадом шоири арабро ба ин навобеѓ 

метавон муќобил намуд, куљо дар араб чунин давоњї вуљуд доштааст? Мо 

аз Муњйиддини Акбар ва Ибни Форис беиттилоъ нестем, лекин шоирии 

онњо њељ ќобили муќоиса бо шоирии ин бузургон нест» [25, с. 175]. Бо 

вуҷуди ин ки Шиблӣ Саҳобиро нобиға эътироф кардааст, аммо дар ҷилди 

якум ва дувуми «Шеър-ул-Аҷам» аз Робиа, Рӯдакӣ, Дақиқӣ, Шаҳиди 

Балхӣ, Абушакури Балхӣ, Хаббозии Нишобурӣ, Имораи Марвазӣ, Унсурӣ, 

Фаррухӣ, Фирдавсӣ, Асадии Тӯсӣ, Манучеҳрӣ, Ҳаким Саноӣ, Умари 

Хайѐм, Анварӣ, Низомӣ, Фаридаддини Аттор, Камол Исмоили 

Халлоқулмаонии Исфаҳонӣ, Саъдии Шерозӣ, Амир Хусрави Деҳлавӣ, 

Салмони Соваҷӣ, Ҳофизи Шерозӣ ва Ибни Ямин дар алоҳидагӣ ѐдоварӣ 

кардаву осори онҳоро ба риштаи таҳлил кашидааст, аммо аз Саҳобии 

Астарободӣ мисли шоирони зикршуда махсус ѐдоварӣ накардааст. 

Љавоњирї, ки девони ѓазалиѐти Сањобии Астарободиро аз дастхатти 

худи шоир соли 1348 бознависї ва чоп кардааст, маълумоти 

тазкиранависонро доир ба ањволу осори Сањобї нодуруст медонад. Ў ба ин 

назар аст, ки тазкиранависони мутааххир ва муҳаққиқони асри ҳозир он чи 

рољеъ ба аҳвол ва осори Саҳобї навиштаанд, нодуруст аст ва танњо ба 

ќавли тазкиранависони њамасри шоир метавон эътимод кард. Мавсуф зикр 

менамояд, ки нахустин тазкиранависи њамасри шоир, ки суњбати Мавлоно 

Сањобиро дарѐфтааст, Мир Таќиюддин Муњаммадњусайни Кошї, соњиби 

тазкираи азими «Хулосат-ул-ашъор ва зубдат-ул-афкор» мебошад. Китоби 

мазкур соли 990 њиљрї навишта шудааст. Ба навиштаи Љавоњирї, Кошї 

дар соли нашри китоб бо њамроњии Нотиќии Астарободї ба зиѐрати 

атабот рафта ва дар Наљафи ашраф бо Сањобї мулоќот кардааст. 

Љавоњирї тарљумаи њоли Сањобиро аз ќавли тазкиранависи мазкур чунин 

ба ќалам додааст: «Мавлоно Сањобї. Асли вай аз дорулфатњи Астаробод 

аст ва аз љумлаи арбоби салоњ ва садод. Салиќааш дар нињояти тозагиву 

хубист ва табъаш дар ѓояти нозукиву равонї. Дар авоил ба воситаи 

мавзунияти зотї пой дар доираи шоирї нињода ва тањсили он фан намуд ва 

аснои он њол тавфиќ рафиќи вай гашта, аз он љо берун омада, аз ѓояти 

сафои ният ва хулуси тавият мутаваљљењи Ироќи Араб шуд ва баъд аз 

дарѐфти шарафи зиѐрати аиммаи маъсумин (салавотуллоњи алайњим 

аљмаъин) дар Наљафи ашраф сокин гашт ва алњол зиѐда аз бист сол аст, ки 

дар Машњади ѓарро (ало сокинуњассалом) мутаваттин аст» [34, с. 18]. 

Љавоњирї аз ќавли Кошї менависад, ки ў аз олоиши дунявї мубаррову пок 

аст: «Ва њамоно дар оѓози ањвол аз ќобила ва доияи афзол шири тавфир 

макида ва дар мањди ањди ризоъ љазаботи олами њаќиќат парварида ва дар 

мизмори њаќиќат ва тариќат маркаби иљтињод бар њар сў давонида ва 

ќатъи назар аз таклиф дар тањсил масоили аќлї ва наќлї ва истењкоми 

фазоили нафсонї, ки њаќиќати инсонї ба муморасату музовалати он 

ќиммат мебояд. Масоии љамил ва риѐзоти љазил ба љой оварда ва дар 

фунуни улуми ботинї, хусусан тасаввуф, маљњудоти азим ва мањорати 

љасим њосил карда, лекин дар он водї аз ќавоиди машоих ва ањли шаръ 

таљовуз намуда, чизе чанд аз худ бар ќарордоди ќавм афзуд ва лињозо, 

баъзе аз ањли он љо нисбат ба вай дар ѓояти инкоранд, њамоно дарки 

муддаиѐти њолоти вай наметавонанд, чи он њолат ва он шеваи маърифат 

мавќуф ба љазба ва кайфиятест, ки ўро њосил гашта, чунончи, аз баъзе 

рубоиѐти ў ин маънї мафњум мешавад» [34, с. 20]. 

Мир Таќиюддин Муњаммадњусайни Кошї зикр мекунад, ки ҳамроҳи 

Нотиќии Астарободї бисѐр мехостанд ва орзу доштанд, ки бори дигар ба 

дидори Саҳобӣ мушарраф гарданд. Аммо мутаассифона, фурсат ба онҳо 

даст надодааст, то бори дигар шоирро зиѐрат намоянду аз суҳбаташ 

баҳравар гарданд. Дар ин бобат ӯ менависад: «Аммо он чи дар он рўзи 

мулоќот зоњир гашт бар роќими ин њуруф, њамин буд, ки сурати тањрир ѐфт 

ва низ дар хотир буд, ки як бори дигар барои тањќиќи эътиќодот худро ба 

манзили вай андозад ва он суњбатро мусанно созад, лекин тарокуми алоиќи 

зарурї, ки мардумро даст медињад, завраќи ин орзуро ба соњили таъвиќ 

андохт ва талотуми авоиќи зарурї, ки дар асфор бештар мебошад, киштии 

ин таваљљуњро ба гирдоби њирмон ѓарќ сохт. Лољарам дар мањалли тањрири 

зикри вай ќаламро аз он савб боздошт ва ба мазмуни ин каломи фусањо, ки 

дар баѐни сурати ањволи вай мумосалати тамом дорад, ки ќавму азамат ва 

ѓилофи таъзим ва баъзе њаќирї ва ѓилофи тањќири ниќоби ихтифо аз 

чењраи њоли вай барандохт» [34, с. 20]. 

Албатта, ба аќидаи тазкиранависон, ки мегўянд, Сањобї волидонаш аз 

Астаробод буда, дар Шуштар таваллуд шуда ва сипас дар Наљафи Ироќ 

зиндагї карда, њамон љо мадфун шудааст, метавон розї шуд. Аммо ба 

назари онњо, ки гўѐ ба кўчаву бозор набаромадааст, наметавон эътимод 

кард, зеро аз ашъори шоир бармеояд, ки ў дар ќаламрави кишварњое, ки ба 

забони форсї такаллум ва эљод менамоянд, саѐњатњои зиѐде кардааст. Дар 

ин хусус дар ѓазалиѐти шоир низ ишорањо зиѐданд.  

Чунончи:  

Њар кас, ки гадову беватан мегардад, 

Шак нест, ки шамъи анљуман мегардад. 

Гар ман умре ба гирди олам гаштам, 

Акнун олам ба гирди ман мегардад [34, с. 557]. 

Ё ин ки: 

Чун Сањобї вирди ман њар љо, ки будам, шеър буд, 

Ин ѓазал гардид ворид дар замини Рай маро [34, с. 60]. 

Инчунин: 

Дар њавои навгуле нолад Сањобї дам ба дам, 

Љони ман то андалеби гулшани Табрез шуд [34, с. 313]. 

Ва боз: 

Шоњем чун Сањобию мустаѓнї аз ду кавн, 

Яъне, ки гаштаем гадои шањи Наљаф [34, с. 385]. 

Ва ѐ: 

Мазњари сир – Шамс, дўш хонд ба сўи худам, 

Хез, Сањобї, ки дил майл ба Табрез кард [34, с. 269]. 

Шоир Каъбаро низ зиѐрат намудааст. Чунончи: 

Мо аз табиби ишқ ба дармон расидаем, 

Ҳамчун Хизр ба Чашмаи ҳайвон расидаем. 

Тай кардаем бодияву дида Каъбаро, 

Аз тан гузашта дар ҳарами ҷон расидаем [34, с. 434]. 

Мисраъњои боло аз он далолат мекунанд, ки шоир саѐњатњои зиѐде 

карда, танњо дар Шуштар ва Наљаф зиндагї накардааст.  

Сањобї гарчи дар Ироќу Њиљоз ба таълиму тадриси ирфон машѓул буд, 

вале аз пирону бузургони маънавию ирфонии зодгоњаш њамеша ѐдоварї 

кардааст: 

Чун Сањобї гар ироќї в-ар њиљозї будаем, 

Ќиблаи љон даргањи шоњи Хуросон кардаем [34, с. 416]. 

Доир ба падару модар, бародарон ва хешу аќрабои Сањобї дар 

сарчашмањо маълумот дода нашудааст. Инчунин, оид ба издивољ ва 

фарзанд доштан ѐ надоштани ў низ сарчашмањо маълумот наовардаанд. 

Худи шоир низ дар ашъораш дар бораи зану фарзанд доштанаш ишорае 

накардааст, агарчи њангоми ѓурбат аз дурии ѐру диѐр шиква мекунад. Ин 

гуна абѐтро дар ашъори Сањобї гоњ-гоњ вомехўрем, ки ѓазали поин аз 

љумлаи онњост:  

Эй фалак, саргаштаву дур аз ватан дорї маро, 

Бе рухи моње ба њоли хештан дорї маро. 

Дам ба дам дар њасрати лаъли буте, ширинлабе, 

Сар ба санги хора њамчун Кўњкан дорї маро [34, с. 18]. 

Аз тањќиќи маълумоти манбаъњои илмию таърихї ва аз ашъори худи 

шоир маълум мегардад, ки ў яке аз шоирони сўфимашрабу ориф буда, дар 

замонаш шуњрати беандоза дошта, ранљи муњољиратро низ кашидааст, вале 

њаѐти худро асосан дар Наљафи Ироќ гузаронида, дар масљиди Њазрати 

Алї ба омўзишу тадриси илм ва сурудани рубоиву ѓазал ва маснавї сарф 

карда, аз худ мероси гаронбањое ба ѐдгор гузоштааст.  

Дар мавриди он ки дар фанни шеъру шоирї устоди Сањобї кист, њанўз 

санаде дар даст надорем. Дигар ҷанбаҳои рӯзгори шоир низ таҳқиқоти 

амиқтару дақиқтарро тақозо менамоянд. Албатта бадеҳист, ки дар як 

таҳқиқот наметавонем ҳама паҳлуҳои рӯзгору осори як шахсияти 

таърихиро муайяну мушаххас намоем.  

Дар баробари Саҳобӣ шоирони зиѐде ҳастанд, ки ҳанӯз рӯзгору 

осорашон пурра таҳқиқ нашудааст. Алалхусус, Бобо Фиѓонї (в. 925/1519), 

Умедии Тењронї (в. 925/1519), Ањлии Туршезї (в. 934/1527), Ањлии Шерозї 

(в. 942/1535), Вањшии Бофќї (в. 991/1583), Муњташами Кошонї (в. 

996/1578), Урфии Шерозї (964/1556 – 999/1590), Файзии Даканї (956/1547 – 

1004/1595), Назирии Нишопурї (в.1021/1612), Зуњурии Туршезї (в. 

1024/1615), Зулолии Хонсорї (в.1615) ва даҳњо адиби доирањои адабии 

Хуросону Эрону Њинд ва соири ќаламрави густариши забон ва адабиѐти 

форсии тољикї то ҳол таҳқиқ нашудаанд. Бино бар ин, њаѐту фаъолияти 

адабии онњо барои мардуми мо то љое ноошност. Хусусан, рўзгор ва 

фаъолияти эљодии Мавлоно Сањобии Астарободї, ки аз адибони маъруфи 

сўфимашраб ва соњибдевони асри ХVI-и Хуросон аст, то њол мавриди 

тањќиќ ќарор нагирифта буд. 

Хулоса, аз љустуљўњо аѐн мегардад, шоир як шахсияти парњезкор, орї аз 

бухлу њасад ва аз талаби молу сарвати дунѐ бегона буда, умри худро ба 

узлатнишинию дарвешию ќаноат ва сурудани ашъори ошиќона, тарѓибу 

ташвиќи афкори орифонаву сўфиѐна сипарї кардааст. Ба ќавли худи шоир: 

Сањобї, бењ зи васфи некувон набвад фане дигар, 

Бињамдиллањ, ки умри ман тамомї сарфи ин фан шуд  [34, с. 250].  

Давраи зиндагии Сањобии Астарободї замони пурихтилофу печидаи 

адабиѐти форсии тољикї буда, ба давраи муборизањои хунини Сафавиѐну 

Темуриѐн ва Шайбониѐн, муборизањои динию мазњабї, ки ба муњољирату 

парешонии ањли илму адаб сабаб гашта буд, рост меояд. 

Сањобии Астарободї соли 1010 њиљрї-ќамарї, баробар ба соли 1601 

мелодї, дар шањри Наљафи Ироќ вафот карда, њамон љо дафн шудааст. 

1.2. Осори адабии Сањобии Астарободї 

 

Сањобии Астарободї шоири соњибдевон аст. Соњибдевон буданашро 

худи ў низ таъкид карда, њатто назми худро «низоми олам» ва девонашро 

«айвони шањи ишќ» медонад. Чунончи: 

Низоми олам аст ин назм, бикшо дидаи маънї, 

Ки айвони шањи ишќ аст девоне, ки ман дорам [34, с. 468]. 

Агарчи осори шоир њанўз ба хатти кириллї дастраси хонандагон нест, 

аммо хушбахтона, то замони мо расидааст. Алалхусус, нусхањои ќаламии 

ашъори адиб дар осорхона ва китобхонањои Покистон, Њиндустон, 

Британия ва Эрон мањфузанд. Дар ин осорхонањо «Девони ѓазалиѐт», [35] 

«Девони рубоиѐт», [37] «Куллиѐт», [38] «Шарњи рубоиѐт» [112] ва 

маснавињои Сањобї, аз љумла маснавии ба шоњ Аббоси Cафавї бахшидааш 

[38] ва рисолаи «Урват-ул-вусќо»-и [37, 38] ў нигањдорї мешаванд. Хусусан, 

рубоиѐти шоир ба хатти настаълиќ дар осорхонаи Британия мављуд аст 

[112, с. 3804].  

Дар Эрон ќисме аз рубоиѐт ва ғазалиѐти Саҳобї ба чоп расидаанд. Аз 

љумла, соли 1347 (соли 1969 мелодї) ба кўшиши яке аз адибони эронї 

Љавоњирї ѓазалиѐти Сањобии Астарободї дар Машњад интишор гардид, ки 

дар охири он 65 рубоии шоир низ љой дода шудааст. Сипас соли 1387 (соли 

2009 мелодї) «Девони ғазалиѐт»-и шоир аз рўйи китоби тањиякардаи 

Љавоњирї ба кўшиши Акбари Беҳдорванд дар Теҳрон, бо муќаддимаи 

ќаблан навиштаи Љавоњирї ва пешгуфтори Бењдорванд ба чоп расонида 

шуд, вале дар охири нашри навбатии «Девони ғазалиѐт»-и шоир 64 рубої 

ба назар мерасад, ки эњтимолан њангоми нашр як рубої афтодааст. Ва он 

рубоии афтода ин аст: 

Ман, к-аз ту на мењри худ ба љон андозам, 

Њошо, ки назар ба ину он андозам. 

Чашме, ки назораи љамоли ту кунад, 

Њайфам ояд, ки бар љањон андозам [36, с. 183].  

Љавоњирї яке аз он шахсонест, ки «Девони ѓазалиѐти Сањобии 

Астарободї»-ро аз хатти худи шоир бознависї ва чоп кардааст. 

Бењдорванд кўшиш ба харљ дода, то абѐтеро, ки дар нашри аввали 

тањиякардаи Љавоњирї бо њар сабаб ѓалат оварда шудаанд, ислоњ намояд. 

Омӯзиш нишон медиҳад, ки дар девони таҳиякардаи Ҷавоҳирӣ воқеан 

ғалатҳои зиѐде роҳ ѐфтааст. Ҳатто дар як ғазал то нуҳ хатоӣ содир шудааст 

[34, с. 160]. Масалан, дар ғазали зер Беҳдорванд дар чопи хеш се ғалатро 

ислоҳ кардааст: 

Бирбуда майи ишќи ту фарзонагї аз мо, 

Айбе набувад мастиву девонагї аз мо. 

Майли дили мо сӯйи ту хоњад шудан афзун, 

Њарчанд кунї дурию бегонагї аз мо. 

Њар љо, ки шавад шамъи рухат анљуманафрўз, 

Набвад аљабе шеваи парвонагї аз мо. 

Дар размгањи ишќ, ки сад теѓи бало њаст, 

Кас пеш нарафтаст ба мардонагї аз мо. 

Умрест, ки масти майи ишќем, Сањобї, 

З-ин кор шуда шеваи фарзонагї аз мо [36, с. 11]. 

Беҳдорванд дар муқаддимаи девони таҳиякардааш зикр накардааст, 

ки дар муқоиса бо кадом девон ѐ дастхат нусхаи интишорнамудаи 

Ҷавоҳириро тасҳеҳ намудааст, вале ба назари мо муқоиса ва тасҳеҳоти 

Беҳдорванд дар асоси дастхатти «Девони ғазалиѐт»-и Саҳобӣ, маҳфуз дар 

Китобхонаи Маљлиси Шурои миллї тањти №74664 сурат гирифтааст. 

Нусхаи мазкур, ки дар дасти мо ҳам мавҷуд аст, хеле хоно ва мунаққашу 

зарҳалин буда, бо як назар метавон хатоиҳоро пай бурд. Ин аз он шаҳодат 

медиҳад, ки Ҷавоҳирӣ воқеан, тавре ки худи ӯ мегӯяд, ин девонро аз дигар 

дастхат таҳия намудааст, зеро ҳеҷ мумкин нест, ки аз чунин дастхатти 

хушхату хоно (“Девони ғазалиѐт”-и Саҳобӣ, маҳфуз дар Китобхонаи 

Маљлиси Шурои миллї тањти №74664) чунин ғалатҳои бисѐр карда шавад.  

Шакли дурусти ғазали мазкур дар дастхат чунин омадааст:  



37 
 

 Бирбуда май аз ишќи ту, фарзонагї аз мо, 

Айбе набувад мастиву девонагї аз мо. 

Майли дили мо сӯйи ту хоњад шудан афзун, 

Њарчанд кунї дурию бегонагї аз мо. 

Њар љо, ки шавад шамъи рухат анљуманафрўз, 

Набвад аљабе шеваи парвонагї аз мо. 

Дар размгањи ишќ, ки сад тири бало њаст, 

Кас пеш нарафтаст ба мардонагї аз мо. 

Умрест, ки масти майи ишќем, Сањобї 

Бегона шуда шеваи фарзонагї аз мо [35, с. 11 а]. 

Беҳдорванд ҳар як ғазалро айнан ба мисли девони таҳиякардаи 

Ҷавоҳирӣ оварда, тасҳеҳоташро дар поварақи ҳар ғазал нишон додааст. 

Ҷавоҳирӣ дар муќаддимаи ин девон менависад, ки «Cањобї хатти 

зебо надошт» [34, с. 43] ва онњо як нусха хатти Сањобиро дар «Девон» [36, с. 

4] нашр кардаанд, то хонандагон бидонанд, ки дар бознависї кардани 

ѓазалиѐти ў њамроњи Мањмуди Фаррух ба мушкилоти зиѐде мувољењ 

гардидаанд. Бояд тазаккур дод, ки худи шоир низ ин нуктаро тасдиќ карда, 

дар маќтаи як ѓазалаш чунин мегўяд: 

Шеъри ту, эй Сањобї, муњтољи хатти хуш нест, 

Рўйи наку чї њољат бо хатту хол дорад? [34, с. 342]. 

Љавоњирї дар хусуси нашри «Девони ѓазалиѐти Сањобии Астарободї» 

менависад, ки аз солњои ќабл нусхае аз девони Сањобии Астарободї дар 

бахши кутуби хаттии китобхонаи љаноби оќои Мањмуди Фаррух мављуд 

аст, ки дар пушти сафњаи аввали он ин иборат дида мешуд: «Девони 

Саҳобии Астарободї, соҳиби рубоиѐт ба хатти Саҳобї, 104 варақ, ҳар 

варақ бист байт, ғайр аз рубоиѐт». Фузало ва ошноѐн ба хатти Мавлоно 

Соиби Табрезї гувоҳї медоданд, ки иборати ду сатри фавқ хатти Соиб аст 

[34, с. 17]. Яъне, Соиби Табрезї, (1603-1677) яке аз шоирони бузурги 

даврони Сафавиѐн ашъори Саҳобиро мутолиа карда, ба ашъори шоир 

эҳтироми хоссае доштааст, ки њатто дар дасти ў девони Саҳобї нигаҳдорї 

мешудааст. Вобаста ба хатти Соиб Љавоњирї мегўяд, ки аз он љумла шоири 

фозил ва хаттоти шаҳир Суҳайли Хонсорї бо хатти настаълиқи зебои худ 

ин мавзуъро гувоҳе фармудаанд, ки гировир (гравюра дар назар аст. – 

Б.М.)-и хатти эшон дар ин муқаддима дида мешавад. Пас аз интишори 

девони Соиб (аз интишороти Анљумани осори миллї), ки намунаҳое аз 

хатти Соиб дар он гировирҳо ба хубї маҳсус аст ва низ Мањмуди Фаррух 

дар зайли ҳамон ду сатр чунин ѐддошт кардаанд: «Яке аз қароин, ки ду 

сатри фавқ хатти Соиби Табрезист ва ин девон (Девони Саҳобї. – Б.М.) 

дар тасарруфи ў (Соиб.–Б.М.) буда, ин аст, ки дар «Сафина»-и Соиб, ки 

дар Исфаҳон мављуд аст, мукаррар аз ғазалҳои Саҳобї нақл шуда ва тасреҳ 

карда, ки аз рўйи хатти мусанниф» [34, с. 17].  

Њамзамон, маълум мегардад, ки шоири маъруфи он давр Соиб ашъоре 

аз ўро ба хатти худ бознависї кардааст. Аз «Сафина»-и Соиб ашъори зиѐде 

дар маљаллаи «Армуѓон» дар Эрон ба кўшиши муассиси ин маљалла 

шодравон Вањиди Дастгирдї нашр шудааст. 

Дар маљаллаи «Армуѓон» 32 шоњбайт аз ѓазалиѐт ва 2 рубоии Сањобї аз 

«Сафина»-и Соиб бо сарлавњаи «Сањобии Астарободї-соњиби рубоиѐт» ва 

зерсарлавњањои «Соиб менигорад» ва «Аз девони ба хатти мусанниф 

наќлшуда» оварда шудааст, ки зикри чанде аз онњоро бамаврид медонем: 

Ишќи лайливаши ман љуз ба мани маљнун нест, 

Шамъ аз доираи партави худ берун нест [111, с. 638]. 

**** 

Дида пўшидам, чу дар дил ѐфтам дилдорро, 

Дар бибандад, њар кї ў дар хона ѐбад ѐрро [111, с. 639]. 

**** 

Ќад барафрохтию рафт ќарор аз мани зор, 

Сарв чун љилва кунад, соя намонад баќарор [111, с. 638]. 

**** 

Зи дасти ишќ олам бар тариќи хос мераќсад, 

Ба њар роње, ки мутриб мезанад, раќќос мераќсад [111, с. 638]. 

**** 

Навбањорон, ки гул аз турбати ман сар бар зад, 

Њар кї афтод бар он гул назараш, бар сар зад [111, с. 638]. 

**** 

Бар умеди он, ки ў як дам табиби ман шавад, 

Њар куљо дардест, мехоњам насиби ман шавад [111, с. 638]. 

Рубоии Сањобї: 

Ѓам нест наку, вале асарњош накуст, 

Торикии шаб баду сањарњош накуст. 

Олам пайи он хуш аст, к-осори вай аст, 

Даллола наку нест, хабарњош накуст [111, с. 639]. 

Байтњои болоро Соиби Табрезї аз дастхатти «Девони ѓазалиѐт»-и 

Сањобии Астарободї интихоб ва дар «Сафина»-аш љой намудааст. 

Тањќиќот маълум намуд, ки «Девони Сањобї»-ро Љавоњирї аз Мањмуди 

Фаррух дастрас ва чоп кардааст. Сипас Акбари Бењдорванд соли 2009 

дигарбора онро тасњењ ва мунташир кардааст. Он девоне, ки имрўз дар 

дасти мост, воќеан аз Соиб ба мерос мондааст, зеро он байтњое, ки Соиб 

дар «Сафина»-аш љой додааст, дар ин нусха мављуданд. Хушбахтона, соли 

2011 дар Эрон ба кўшиши Ҳиво Њасанпур рубоиѐти Сањобї аз њарфи 

«Алиф» то «Љим» тасҳеҳ ва интишор ѐфт.  

Айни ҳол мо «Девони ғазалиѐт»-и шоирро, ки ба кўшиши Бењдорванд 

дар Эрон нашр шудааст ва иборат аз 535 ғазал (2800 байт) аст, дар ихтиѐри 

худ дорем [34]. Мутаассифона, девони рубоиѐти Сањобї то ба њол пурра 

нашри полиграфї нашудааст. Њамчунин, нусхаи электронии дастхатти 

Девони ѓазалиѐти Сањобии Астарободиро, ки тањти №74664 дар 

Китобхонаи Маљлиси шурои миллии Эрон мањфуз аст [35] ва ду дастхатти 

дигари девони ўро, ки дар китобхонаи мазкур тањти №87382 [38] ва №1087 

[37] нигоњдорї мешаванд, дар даст дорем. Дастхатти «Девони ғазалиѐт»-и 

Китобхонаи Маљлиси шурои миллї (тањти №74664) аз 535 ѓазал ва 65 

рубої иборат аст, ки бо девони нашркардаи Бењдорванд комилан 

мувофиќат мекунад ва бо ин байтњо оѓоз мегардад: 

То гашт ишќ хусрави мулки вуљуди мо, 

Овардаанд хайли малоик суљуди мо. 

То аз кафи ту соѓари ишрат гирифтаем, 

Хун мехурад зи ѓусса дамодам њасуди мо [35, с. 1 а]. 

Девони мазкур бо ин рубої анљом меѐбад: 

Дар њар кї расид сайри мустаъљили ман, 

Љўѐи вафо шуд дили бењосили ман. 

Њарчанд, ки ин матоъ дар олам нест, 

Дарди талабаш намеравад аз дили ман [35, с. 157 б]. 

Дастхатњои №87382 ва №1087-и китобхонаи мазкур  иборат аз рубоиѐт, 

маснавии ба шоњ Аббоси Сафавї бахшидаи шоир ва рисолаи «Урват-ул-

вусќо»-и ў мебошанд. Дастхатњои дастрасгардида бо хатти хеле зебо 

хаттотї шудаанд. Дигар аз сатрҳое, ки дар девони Саҳобї ба хатти Соиби 

Табрезї навишта шудаанд, бармеояд, ки зиѐда 2800 байт аз ғазалиѐти ў то 

замони мо расидааст [34].  

Маснавие, ки дар ишќи ирфонї ба номи шоњ Аббос бахшидааст ва дар 

аввали куллиѐти [38] ў љойгир аст, дар шумори байти тазминшудаи 

«Бишнав аз най...», аз «Маснавии маънавӣ» аз 343 байт иборат буда, бо 

байтњои зер оѓоз мегардад: 

Дар љањонанд мушти хомтамаъ, 

Кайди худро нињода ном вараъ. 

Њар як аз дигарест зоеътар, 

Пайи исме, ки њаст шоеътар [38, с. 1 а]. 

Мазмуни маснавии мазкур фалсафию ахлоќист. Чунончи: 

Њотифе гуфт бо касе шаби тор, 

Ки туї дидаву туї дидор. 

Буд ѓофил аз он маќом он мард, 

Байзаи мурѓ кори мурѓ накард [38, с. 6 а]. 

Ва ѐ: 

Маърифат кори њар риѐї нест, 

Худшиносї ба худнамої нест. 

Њастии хеш зери по овар, 

То шавї мулки дайрро довар [38, с. 3 а]. 

Одатан шоирони гузашта ашъори ситоишии худро ба шоњону амирон 

ба хотири инъому икром мебахшидаанд. Аммо маснавие, ки Сањобї ба 

шоњ Аббос бахшидааст, аз љониби мо мавриди тањќиќ ќарор гирифт ва дар 

он васфи шоњ Аббос нарафтааст. Мазмуни асосии маснавии мазкур 

фалсафї ва пандуахлоќї мебошад. Ин аз он шањодат медињад, ки Сањобї 

чоплусию маддоњиро хуш надошта, шеърро воситаи ризќу рўзї ќарор 

надодааст, балки маќсади асосии ў панд додану тарбия кардани љомеа 

будааст. Абѐти зер аз маснавии мазкур аст: 

Дар биѐбон расид он бетоб 

Ба сари чањ пайи кашидани об. 

Пойафзори хеш аз тангї 

Дошт дар дасту бо фалак љанге. 

Мекашид об, к-аз ќазо ногоњ 

Пойафзори ў фитод ба чоњ. 

Бас набуд ин бало, ки шуд он дам 

Боди тундею гарди сахте њам. 

Монда њайрону ољиз он мискин, 

То шуд он гарду бодро таскин. 

Побарањна зи роњ метарсид, 

Ќадаме чанд чун равон шуд, дид, 

Ки шуда рањ зи гард њамчу намад, 

К-ў ба осоиши ќадам бичамад. 

Насињат 

Бигзар аз ќайди њар таманное, 

К-ин љањон нест љуз тамошое. 

Гулу ин рангу бў, ки судаш нест, 

Гарчи дорад намуд, будаш нест. 



42 
 

Дафтари санъат аст, агар бинї, 

Нест љуз њасрате, гараш чинї. 

Нест љуз як дам ин њама хуру хоб, 

Гарчи мадде кашад чу барќ шињоб [38, с. 4 б]. 

Рисолаи «Урват-ул-вусќо» дар дастхатти №1087 Китобхонаи Маљлиси 

шурои миллї дар аввал [37] ва дар дастхатти №87382 њамин муассиса [38] 

баъд аз маснавии ба шоњ Аббос бахшидаи шоир омадааст. Оѓози рисола 

чунин аст: 

Бисмиллоњи-р-Рањмони-р-Рањим 

Тири шињоб аст ба деви раљим [38, с. 18 а]. 

Рисолаи мазкур бо назму наср дар чањор фасл иншо гардидааст. Њар як 

фасл чунин номгузорї шудааст: 

1. Дар бебасарист; 

2. Дар илњом аст ва он њам дар басорати тамом аст; 

3. Шароб ва кайфияти зуњури ўст; 

4. Дар риљъат ба Аллоњи таборак ва таоло. 

Рисола дар такя ба оятњои ќуръонї навишта шудааст. Дар баробари 

оѐту наср беш аз 600 байти мутааллиќ ба худи шоир дар он мављуд аст. 

Бештар аз жанри рубої дар ин рисола истифода шудааст. Дар аввали 

рисола як ғазал низ оварда шудааст, ки бо вожаи «Ассалом» оғоз мегардад. 

Байти зер аз он ғазал аст: 

Ассалом, эй ақлу фазли анбиѐву авлиѐ, 

Партаве аз офтобу моҳ анвори Шумо [38, с. 18 а]. 

Тавре ки зикр карда шуд, Сањобї рубоисарои хеле машњур аст. Сируси 

Шамисо барњаќ зикр мекунад, ки «аз ќарни VIII ба баъд, ки давраи 

таназзули сабки ироќист, ба рубої таваљљуњ нашуд. Њатто аз Њофиз низ ба 

монанди Саъдї рубоиѐти хубе дар даст нест. Дар сабки њиндї низ рубої 

љилвае надошт, зеро шоирони ин сабк бештар ба ѓазал ва муфрадот 

таваљљуњ доштанд ва дар банди он буданд, ки абѐти парокандаи баланд 

биофаранд. Њол он ки рубої шеъри вањдат аст ва њар чањор мисраи он дар 

хидмати як мазмун аст. Бо ин њама дар ин давра исми Сањобии Астарободї 

дар рубоипардозї маъруф аст» [169, с. 46].  

Дар эљодиѐти ў рубої мавќеи асосиро ишѓол мекунад, агарчи дар 

жанрњои ѓазал, маснавї ва њатто наср низ ќувва озмудааст, вале асосан бо 

рубоиѐти ошиќонаву орифонааш машњур аст ва дар кулли сарчашмањо 

њамчун рубоисаро номбар мешавад ва гоње дар баробари рубоисарои 

машњур, ѓазалсароияш низ таъкид гардидааст. Бояд тазаккур дод, ки 

аксари орифон андешаҳои ҳакимонаи худро тавассути рубої баѐн 

доштаанд, зеро қолаби рубої барои изҳори андешаҳои орифона мувофиқ 

ва мутобиқ аст. Ҳамин аст, ки Саҳобї дар даврони чандон гарм набудани 

бозори рубої рў ба ин жанри адабї овардааст. Дар бораи миќдори 

рубоиѐти ў андешањо мухталифанд. Шумораи рубоиѐти ўро 6 000 [48, с. 

127], 12 000, 20 000, 50 000 [144, с. 860] ва њатто аз 70 000 то 170 000 [180, с. 

97] навиштаанд. Шояд 170 000 рубої эљод кардани шоир аз муболиѓа орї 

набошад, аммо он осоре, ки тибқи ривоятњое, ки дар боло њам гуфтем [27, 

с. 780] дар об ғарқ кардааст, ба мо маљол медињад, ба пуршеърии шоир 

бовар намоем ва ўро яке аз шоироне бидонем, ки дар таърихи адабиѐти мо 

бо рубоии зиѐд гуфтан машњур гаштааст. Бо вуљуди ин њама аз ў зиѐда аз 6 

000 рубої мерос мондааст, ки дар таърихи адабиѐти форсии тољикї аз 

љињати њаљм беназир аст [38]. Воќеан, дар муқаддимаи девони Саҳобии 

Астарободї омадааст, ки Мир Тақиюддин Муҳаммадҳусайни Кошї, 

соҳиби тазкираи «Хулосат-ул-ашъор ва зубдат-ул-афкор» бо дўсти шоираш 

Нотиқии Астарободї, ки аз ҳамзамонони Саҳобї мебошанд, соли 990 

ҳиљрї ба зиѐрати Мавлоно Саҳобии Астарободї ба Наљафи ашраф рафта, 

суҳбати ўро дарѐфтаанд. Барои равшан шудани матлаб аз қавли Кошї 

иқтибос меоварем: «Ашъори он љаноб (Саҳобї. – Б. М.) аз рубої, ки 

беҳтарини манзумот ва бештарини воридоти табъи ўст, қариб ба шаш 

ҳазор байт ба назар расид ва Мавлоно худ мегуфт, ки дувоздаҳ ҳазор байт 

рубоиѐт дорам ва ғазал низ бисѐр гуфтаам, аммо он чи дар он рўзи мулоқот  

сурати таҳрир пазируфт, ҳамин аст» [34, с. 20]. Қудратуллоҳи Гупомувӣ аз 

Саҳобӣ ҳамчун шахсияти ориф тамҷид намуда, зикр мекунад, ки Мавлоно 

Саҳобии Астарободӣ «саҳоби дарѐбори тариқат асту гавҳари хушоби 

баҳри ҳақиқат, табъи шарифаш дар ақсоми сухан ба фикри рубоии хуш 

афтода ва мазомини рангинро ба ҳусни асолиб ҷилва дода» [12, с. 329]. Ӯ 

низ чун дигар тазкиранигорон дар такя ба тазкираи «Мирот-ул-хаѐл» ба 

зиѐд будани рубоиҳои шоир ишора мекунад: «Гӯянд ҳафтод ҳазор рубоӣ 

гуфта буд. Минҷумла, қариб бист ҳазор боқӣ монда ва соҳиби «Мирот-ул-

хаѐл» навишта, ки дувоздаҳ ҳазор рубоӣ аз Мавлоно дар як ҷилд дида» [12, 

с. 329]. 

Акбари Бењдорванд дар пешгуфтори «Рубоиѐт»-и Зуњурии Туршезї 

овардааст, ки Сањобии Астарободї рубоиѐти фаровон дорад, ба тавре ки 

адади онњоро дар порае аз маохиз шаш њазор ва дар бархе дигар дувоздањ 

њазор ва дар баъзеи онњо ба шумораи беш аз инњо зикр кардаанд [16, с. 67]. 

Ин њама њадсу гумонњоро тањќиќи мо дар куллиѐти Сањобии Астарободї, 

ки дар Китобхонаи Маљлиси шурои миллии Эрон тањти №1087 мањфуз аст, 

исбот намуд, ки воќеан Сањобї рубоиѐти зиѐд сурудааст. Дар ин дастхат 

6 255 рубоии шоир мављуд буда, дар аввали он рисолаи «Урват-ул-вусќо» 

ва дар охири он маснавии кўтоње мављуд аст. Ин девони рубоиѐт аз 265 

сањифа иборат мебошад [37]. 

Дар таърихи адабиѐти форсии тољикї иддае аз шоирон ба иллати зиѐд 

будани рубоиѐташон ѐ ба сабабњои дигар, девони махсуси рубоиѐт тартиб 

додаанд. Масалан, Аттори Нишопурї бо номи «Мухторнома» девони 

рубоиѐт дорад. «Мухторнома» аз 50 бобу 1 250 рубоӣ иборат аст. Аттор 

рубоиѐти хешро ба мавзуъҳо табақабандӣ кардааст, ки аз табъи баланди ӯ 

шаҳодат медиҳад. Њамчунин, Авњадуддини Кирмонї маљмуаи рубоиѐти 

алоњида дорад, ки аз маљмуаи рубоиѐти ў нусхањои башумор мондааст ва 

ахиран соли 1366 њиљрї дар Тењрон ба кўшиши Абумањљуб чоп шудааст. Ва 

ѐ Зуњурии Туршезї маљмуаи махсуси рубоиѐт дорад, ки соли 1388 њиљрї 

дар Тењрон ба тасњењи Акбари Бењдорванд рўйи чоп омадааст. Бедил низ 

маҷмуаи рубоиѐти алоҳида дорад, ки аз 4000 рубоӣ иборат мебошад.  

Сањобии Астарободї низ девони рубоиѐташ људо аз девони ѓазалиѐташ 

аст. Девони ѓазалиѐти шоир соли 1347 њиљрї баробар ба соли 1969 мелодї 

ба кўшиши Љавоњирї дар Машњад мунташир гардидааст. Сањобї дар 

баробари девони рубоиѐт ва девони ѓазалиѐташ, инчунин, рисолае бо назму 

наср дар такя ба оятњои ќуръонї бо номи «Урват-ул-вусќо» навиштааст. 

Њамчунин, маснавии ирфоние ба шоњ Аббоси Сафавї бахшидааст, вале 

тавре ки ќайд кардем, ў бо рубоиѐташ машҳур аст. Ҳерман Эте дар китоби 

«Таърихи адабиѐти форсї» дар бораи Саҳобї чунин мегўяд: «Саҳобии 

Астарободї (мутаваффои 1010 ҳ.) гузашта аз маљмуи бузурги рубоиѐт, як 

маснавї дар ишқи ирфонї, ки онро ба номи шоҳ Аббос карда, аз ў боқї 

мондааст» [160, с. 140]. Ризоқулихони Ҳидоят дар «Риѐз-ул-орифин» чунин 

мегўяд: «...Илова бар ғазалиѐт шаш ҳазор рубоии муҳаққиқона 

фармудааст» [48, с. 127]. Шиблии Нуъмонї дар китоби «Шеър-ул-Аљам» 

овардааст: «Сањобии Астарободї, ки муосири Акбаршоњ ва дар Наљаф 

муътакиф буд, дасткам њафтод њазор рубої навишт, ки саросар мамлу аз 

фалсафа аст. Яке аз мунтахаботи ў њовии њафт њазор рубої дар назди мо 

мављуд аст...» [24,с. 18].  

Лозим ба ѐдоварист, ки фаъолияти эљодии Саҳобї ба давраи охири 

сабки ироқї ва пайдоиши сабки ҳиндї рост меояд. Бино бар ин, ашъори ў 

то андозае аз вижагиҳои сабки ҳиндї низ бархурдор аст: 

Аз љони мани сўхтадил дуд баровард, 

Ин шамъи барафрўхта аз анљумани кист? [34, с. 96]. 

Ё ин ки: 

Чї аљаб, зоҳид агар ишқ надонист, ки ҳаст 

Зулмату нур яке дидаи нобиноро [34, с. 10]. 

Акбари Бењдорванд дар муќаддимаи китоби «Рубоиѐт»-и Зуњурии 

Туршезї Сањобиро дар раддаи аввали рубоигўѐни асри XVI-и сабки њиндї  

дохил кардааст. Мавсуф менигорад, ки «Ин ќарн (асри XVI.– Б.М) ќарни 

шоирони сабки њиндист. Шоирони рубоигўи маъруфи ин давра иборатанд 

аз Сањобии Астарободї (в/ 1010 њ.), Мањвии Њамадонї (в/1020 њ.), Назирии 

Нишопурї (в/1021 њ.), Сўфии Мозандаронї (в/1035 њ.), Толиби Омулї 

(в/1036 њ.), Сармади Кошонї (в/1073 њ.), аммо аз Соиб (в/1081 њ.) ва Калим 

рубоии маъруф дида нашуд» [16, с. 67]. 

Дар идома Бењдорванд зикр мекунад, ки Сањобї рубоиѐте ба тарзи 

ирфонї дорад ва чанде аз рубоиѐти шоирро овардааст, ки яке аз онњо ин 

аст: 

Соњибназарон, ки зиндаву љовиданд, 

Вораста зи биму фориѓ аз уммеданд. 

Дар њар чї назар кунанд, ўро бинанд, 

Зарроти љањон, оинаи хуршеданд [16, с. 67]. 

Ба аќидаи Бењдорванд, Сањобии Астарободї аз шоирони сабки 

њиндист. Ў менависад, ки мушаххасоти ин сабкро бо мазомини ирфонї дар 

њам омехтааст ва ин рубоиро меорад: 

Эй ишќ, ба дарди ту саре мебояд, 

Сайди ту зи ман ќавитаре мебояд. 

Ман мурѓи ба як шуъла кабобам, бигзор, 

К-ин оташро самандаре мебояд [16, с. 67]. 

Сируси Шамисо дар китобаш «Сайри рубої дар шеъри форсї» 

менависад: «Валњаќ бархе аз рубоиѐти ў латиф аст» ва ду рубоии Сањобиро 

истинод кардааст:  

На мењри ту дар дили њазин мегунљад, 

На номи ту дар њељ нигин мегунљад. 

Љонат хонам, агарчи бешї, чї кунам, 

Дар ќолаби гуфтор њамин мегунљад. 

**** 

Эй даъвииишќкарда, оини ту ку? 

Ќатъи назар аз аќл дилу дини ту ку? 

Эй дам зада аз доѓи сафо лоласифат, 

Пироњани чок-чоки хунини ту ку? [169, с. 107]. 

Сањобї дар жанрњои ѓазал, рубої ва маснавї ќувва озмуда, аммо дар 

таърихи адабиѐти форсии тољикї њамчун рубоисарои шањир сабт 

гардидааст. То замони мо 6 255 рубої, 535 ѓазал ва маснавињои ў 

расидаанд. Тањќиќоти мо дар сарчашмањои гуногун нишон дод, ки зиѐда аз 

40 дастхатти маљмуаи осори Сањобии Астарободї бо теъдоди гуногуни 

рубоиѐту ѓазалиѐт ва љойгиршавии маснавию рисолаи «Урват-ул-вусќо» 

дар китобхонаву осорхонањои Њиндустон, Покистон, Британия ва Эрон 

мављуданд. Ҷустуҷӯи мо нишон дод, ки дар осорхонаҳо ва китобхонаҳои 

Тоҷикистон нусхаҳои дастнавис ва ѐ чопии осори шоир мавҷуд нест. Танҳо 

аз Маркази мероси хаттии Академияи миллии илмњои Тољикистон як баѐз 

таҳти №758 пайдо гардид, ки дар он се рубоии Саҳобӣ дар радифи дигар 

шоирони машҳур, аз ҷумла, Ҳилолӣ, Нозим, Шавкат, Ваҳшӣ, Авҳадӣ, 

Маҳзун, Хайѐм ва дигарон ҷой дода шудааст3. Ашъори шоир ишќи поку 

беолоиш, некиву накукорї, дўст доштани ватан, дар роњи њаќ ва њаќиќат 

зиндагї кардани инсонњоро бозгў мекунанд. Гуногунии мавзу ва 

мундариҷаи ашъори Сањобї далели он аст, ки ў соњиби табъи хуби шоирї 

будааст. 

 

                                                           
3             Гоҳе худро бар авҷ чун маҳ дидӣ, 

Гаҳ чун Юсуф фитода дар чаҳ дидӣ. 
Медорандат чунон, ки мехонандат, 

Кори ту ба ҷаҳд нест, сад раҳ дидӣ. 
**** 

Гирам, ки ҳазор мусҳаф аз бар дорӣ, 

Онро чӣ кунӣ, чу нафси кофар дорӣ. 

Сарро ба замин чӣ мениҳӣ баҳри намоз, 

Онро ба замин бинеҳ, ки дар сар дорӣ. 
**** 

Ин чарх, ки нест холӣ аз найранге, 

Бо хастадилон ҳамеша дорад ҷанге. 

Ҳар хаста, ки дид, мекунад хастатараш, 

Ҳар ҷо ланге, занад ба пояш санге.  
 

Саҳобӣ, баѐзи №758, саҳ 170 б, Маркази мероси хаттии Академияи миллии илмњои 
Тољикистон 

БОБИ II. 

МАВЗУЪ ВА МУНДАРИЉАИ ЃАЗАЛИЁТИ САЊОБЇ 

 

2.1. Ѓазал ва анъанаи ѓазалсарої 

 

Ќисме аз эљодиѐти Сањобии Астарободиро ѓазал ташкил медињад. Бино 

бар ин, баррасии ѓазал ва анъанаи ѓазалсарої то замони Сањобї љузъи 

муњимми тањќиќоти мост. 

 Калимаи «ѓазал» арабї буда, маънои луѓавии он «дўст доштан» аст. 

Мавзуи асосии онро васфи ишќу љавонї, васлу њиљрон ва ѓайра ташкил 

медињад. Шамси Ќайси Розї дар мавриди маънии ѓазал мегўяд: «Ва ѓазал 

дар асли луѓат њадиси занон ва сифати ишќбозї бо эшон ва тањолук (несту 

нобудї) дар дўстии эшон аст. Ва муѓозалат ишќбозию мулоибат (бозї 

кардан) аст бо занон. Ва гўянд: «Раљул ѓазилу», яъне марде, ки муташаккил 

(ташкилѐфта) бошад ба сурате, ки мувофиќи табъи занон бошад ва майли 

эшон бад-ў бештар бувад, ба сабаби шамоили ширину њаракоти зарифона 

ва суханони мустаъзаб (ширин). Ва баъзе ањли маънї фарќ нињодаанд 

миѐни насибу ѓазал ва гуфтаанд, маънии насиб зикри шоир аст халќу хулќи 

маъшуќро ва тасарруфи ањволи ишќи эшон дар вай. Ва ѓазал дўстии занон 

аст ва майли њавои дил бар эшон ва ба афъолу аќволи (ќавлњои) эшон» [30, 

с. 332]. Љустуљў нишон дод, ки муњаќќиќон ѓазалро шарњу тавзењи гуногун 

кардаанд. Ба аќидаи Сируси Шамисо, мазмуни ѓазал ѓолибан зикри зебоии 

маъшуќ, бевафої, сангдилї, ќиссаи фироќ ва мењнат кашидани ошиќ аст 

[168, с. 12]. Ба андешаи мо, таърифи хубтару бењтари ѓазалро Ќабул 

Муњаммад дар китобаш «Њафт ќулзум» чунин овардааст: «Бидон, ки ѓазал 

дар луѓат дўст доштани њадис бо занон ва дар истилоњ абѐти чанд аст 

муттањид дар вазну ќофия ва байти аввали он мусарраъ бошад ва мусарраъ 

байтеро гўянд, ки њар ду мисраи ў ќофиядор бошад, онро матлаъ ва мабдаъ 

номанд ва байти сонї, агар њар ду мисрааш ќофиядор бошад, зеби матлаъ 

ва њусни матлаъ ва байти охирро маќтаъ ва хотима хонанд ва машрут он 

аст, ки мутаљовиз аз ѐздањ байт набошад, яъне, дувоздањ байт ва баъзе то 

нуздањ байт њадди ѓазал гуфтаанд» [21, с. 44-45]. Ѓазал дар дигар китобњо 

ба маънињои мухталиф низ маънидод шудааст. Хусусан, ба маънињои сухан 

гуфтан бо занон, ишќбозї, њикоят кардан аз љавонї, муњаббат варзидан, 

васфи занон ва ѓайра ташрењ шудааст, ки ба аќидаи мо хулосааш њамон 

ибораи «дўст доштан» аст. Тавре ки гуфтем, мавзуи асосии ин навъи 

шеърро васфи ишќу љавонї, васлу њиљрон ва дигар мавзуъњои марбут ба 

њаѐти одамї дар бар мегирад. Ѓазал аз жанрњои маъруфи шеъри форсии 

тољикї буда, ба аќидаи муњаќќиќон, маъмулан аз 5 то 12 ва ба назари 

ќисме аз муњаќќиќон аз 7 то 11 [162, с. 139] байтро дар бар мегирад, аммо 

баъзе ѓазалњо байти бештар низ доранд. Тамоми абѐти ѓазал дар як вазн 

эљод шуда, ду мисраи аввал ѐ матлаъи он њамќофия мебошанд ва њамин 

ќофия дар мисраъњои дувуми њар байт такрор меѐбад. Дар бобати теъдоди 

абѐти ѓазал Ќабул Муњаммад менависад: «...Баъзе шуарои мутааххирин 

бисту як байт гуфтаанд ва як ѓазали бисту њафт байт њам дар назар омада, 

лекин њадди ѓазал то нуздањ аст ва агар зиѐда бар он бошад, онро «ќасида» 

номанд. Ва дар ѓазал ѓолибан зикри љамоли мањбуб ва сифати њоли муњит 

ва сифати њоли ишќ бошад ва мавоизу насоењ дар дигар аќсоми шеър дарљ 

гардад ва њар чї бунѐд кунад, агар висол бошад ѐ фироќ, ба њамон тамом 

кунад ва дар ѓазал байтпуркун набошад ва то охири ѓазал њар байт аз 

байти дигар барљастатару намоѐнтар бошад» [21, с. 44-45]. Адабиѐтшинос 

А. Мирзоев ба таърифи Ќабул Муњаммад доир ба ѓазал чунин илова 

кардааст: «Он чизе, ки ба ин таъриф аз љињати хусусиятњои шаклии ѓазал 

илова кардан лозим мешавад, аз њамин иборат аст: Дар маќтаъи ѓазал бояд 

тахаллуси шоир зикр ѐбад, баъд аз ќофия мумкин аст радиф оварда шавад. 

Инчунин, њар як байти ѓазал метавонад маънии мустаќил дошта бошад» 

[107, с. 18]. Њарчанд муњаќќиќон камтарин адади байтњои ѓазалро 5 ва 

аксари онро 15 гуфтаанд, вале дар эљодиѐти шоирони классик ѓазали аз ин 

њаљм хурдтар ва калонтар низ ба назар мерасад. Ѓазал бо хусусиятњои хоси  

худ аз дигар жанрњои лирикї тафовут дошта, илова бар андешаи 

муњаќќиќон метавон гуфт, ки дар ашъори Сањобии Астарободї ду бор зикр 

гардидани тахаллуси шоир низ ба назар мерасад [34, с. 241]. Дар мавриди 

абѐти ѓазал адабиѐтшинос А. Афсањзод ба он назар аст, ки дар тўли асрњо 

ѓазал аз љињати њаљм њамеша таѓйир пазируфта, дар аввал аз њайси камияти 

абѐт њудуди он муайян нашуда, то охирњои асри XII њол њамин будааст. 

Ѓазалњои Анварї 4-17 – байтї буда, 94,4 фоизи онњо дар њаљми 4-11 байт 

навишта шудаанд. Дар девони Аттор ѓазалњо аз 3 то 24 байт дошта, 

ѓазалњои 7-15–байтї серистеъмолу баќия камистеъмоланд. Ѓазалњои 7-12–

байтї ќариб 87 фоизи девони Саъдиро ташкил медињанд. Хусрави Дењлавї 

беш аз 71, 6 фоизи ѓазалњояшро дар њаљми 7, 8 ва 9 байт гуфта, ѓазалњои 5-6 

ва 10-11– байтиро низ кам насурудааст. Таносуби ѓазалњои 7-8, 5-6 ва 10-

11–байтї дар девони Њофиз ба девони Хусрав наздик аст. Аммо Камол 

ѓазалро асосан дар 7 байт хос гардонда, 85 фоизи ѓазалњои худро дар ин 

њаљм навиштааст. Љомї низ дар ин роњ пайрави Камол буда, 88,3 фоизи 

ѓазалњои худро дар 7 байт сохтааст [74, с. 140].  

Сањобии Астарободї дар миќдори абѐти ѓазал анъанаи гузаштагонро 

идома додаааст. Дар девони ў як ѓазали 9-байтї, [34, с. 105] як ѓазали 10 – 

байтї, [34, с. 176] се ѓазали иборат аз 8 байт ва нуздањ ѓазали 4-байтї 

мављуд буда, аз ѓазалњои боќимонда 65 фоизашро ѓазалњои дорои 5 байт ва 

35 фоизашро ѓазалњои 6-7–байтї ташкил медињад.  

Ѓазал яке аз куњантарин жанри ѓиної буда, аз замонњои куњан дар 

назми форсии тољикї љойгоњи хоссае дошт. Таърихи пайдоиш, ташаккулу 

тањаввули шакливу мундариљавии ѓазалро аз миѐни донишмандон Шиблии 

Нуъмонї дар «Шеър-ул-Аљам», Зайнулобиддини Муътаман дар 

«Тањаввули шеъри форсї», А. Мирзоев дар «Сездањ маќола», М. Л. Рейснер 

дар «Эволюция классической газели на фарси» ва Сируси Шамисо «Сайри 

ѓазал дар шеъри форсї», Аълохон Афсањзод дар «Љомї – шоири 

ѓазалсаро» ва дигарон њамаљониба мавриди омўзиш ќарор додаанд. 

Ба аќидаи пажуњишгарон ташаккули асосии ѓазал ба асри X рост меояд.  

Дар ин бобат академик А. Мирзоев хеле хуб менависад, ки: «Протсесси ба 

як шакл хоси назм дохил шудани ѓазал дар муддати кўтоње анљом 

наѐфтааст, балки вай натиљаи мањсули фаъолияти якчандасраи сухансароѐн 

мебошад, ки дар њар як аср хиштњое барои ин муљассамаи назм нињодаанд. 

Вале асри Рўдакиро марњалаи аввалини ин протсес бояд шуморид, зеро аз 

ин давра ба баъд сар карда, на ин ки калимаи «ѓазал» баъзан дар назм 

зоњир шудан мегирад, балки осори шеърии аз он давра боќимонда низ 

шуруъ шудани њамин протсесро нишон медињад» [107, с. 28]. Илова бар ин, 

дигар олимони соња низ дар асри X ташаккул ѐфтани ѓазалро таъкид 

кардаанд. Шиблии Нуъмонї дар «Шеър-ул-Аљам» асри Рўдакиро ќарни 

ѓазал меномад: «Дар замони ў (Рўдакї – Б.М.) синфи ѓазал мустаќиман ба 

вуљуд омад…» [23, с. 38]. 

Профессор Б. Маќсудов ба он назар аст, ки ѓазал ба асри XIII расида, 

вобаста ба омилњои айниву зењнї хеле тараќќї кард ва барои шоирони 

сўфимашраби давр он муносибтарини шакли шеърї љињати ибрози 

андешаву отифаи орифонаву ошиќона буд [104, с. 23]. Озарии Тўсї дар 

асри XV дар «Љавоњир-ул-асрор» рољеъ ба ѓазал чунин гуфтааст: «Пўшида 

нест, ки аз љинси љавоњири фунуни шеърия њељ ришта латифтар ва љавњаре 

шарифтар аз риштаи љавњари ѓазал нест, ки њама самараи аъмолу маќомот 

ва ањволу натиљаи ишќу муњаббат бо маъшуќ ва муварриси асрори фироќу 

висол аст, њосил ки чамани фунуни ашъор аст. Ва тоифае мутаѓаззилон 

булбулони гулзор ва тўтиѐни шакаристони ањли гуфторанд:  

Аз фунуни шеър фанни бењтарин омад ѓазал, 

Чун накурўѐн, ки дар сурат бењанд аз љинси инс. 

Њамчунон ки ин фанни шариф аз фунуни сухан пуршеваву фитнагар ва 

дилрабою ѓамзазан аст, ишќварзон ва соњибони ин њирфа њама 

азизулвуљуду оламгир ва шањрошўбу турфатабъ ва танассуљгўю 

адимулмисл ва нодиратуттавр бошанд» [28, с. 180]. 

Аслан ѓазал аз эљодиѐти сардафтари адабиѐти классикии форсии тољикї  

Абуабдуллоњи Рўдакї сарчашма мегирад. Мављудияти ѓазалро дар 

адабиѐти асри X дар ањди Сомониѐн донистан дуруст аст, зеро дар ин аср 

Унсурї бузургиро дар ѓазал ба Рўдакї нисбат медињад: 

Ѓазал рўдакивор неку бувад, 

Ѓазалњои ман рўдакивор нест [56, с. 43]. 
 

Тавре ки мебинем, дар байти боло Унсурї вожаи «ѓазал»-ро ба кор 

бурдааст. Фаррухї низ дар ашъораш истилоњи ѓазалро истифода 

намудааст. Чунончи: 

Ман ѓазал гўям пайваста ба ѐди ту ѓизол, 

То ту пайваста харидори навои ѓазалї [56, с. 130]. 

Бояд таъкид намуд, ки худи Рўдакї низ дар баробари чирадаст будан 

дар ѓазал, инчунин, истилоњи «ѓазал»-ро борњо дар ашъораш истифода 

кардааст. Аз љумла, ифодаи «Забонам аз ѓазалу мадњи бандагон-ш насуд»-и 

худи Рўдакї далели гуфтањои болост. Ба њамин монанд шоирони даврони 

Рўдакї ва баъд аз он-Марвазї, Муиззї ва дигарон низ истилоњи «ѓазал»-ро 

ба кор бурдаанд. Маълум мегардад, ки воќеан дар асри X-XI ѓазал 

комилан њамчун жанри адабии мустаќил инкишоф ѐфта, адибон назокати 

сабкї, бардоштњои ѓоявї, мазмуну мундариља, њунар ва касбияту 

чирадастии њамасрони худро медонистаанд. Аз ин рў, метавон ба хулосае 

омад, ки андешаи олимони адабиѐтшинос рољеъ ба пайдоиши истилоњи 

«ѓазал» дар асри X, ки аз осори Абуабдуллоњи Рўдакї сарчашма мегирад, 

сањењ аст. Анъанаи ѓазалсарої низ аз замони Рўдакї сарчашма гирифта, то 

замони мо расидааст. Аз тањлил ва гуфтањои боло метавон хулоса намуд, 

ки дар воќеъ, асрњои X-XV асрњои инкишофи ѓазал буда, дар ин давра 

ѓазал ба њадде рушд кард, ки тамоми пањлуњои њаѐти љамъиятї ва њатто 

андешањои ирфонию сўфиѐнаро низ фаро гирифт. Намунаи зебо ва комили 

ин гуна ашъор ѓазалњои Саъдии Шерозї, Носири Бухорої, Њофизи 

Шерозї, Мавлавї, Хусрави Дењлавї ва дигаронанд. Сипас, њамчун 

ѓазалсароѐни мумтоз метавон Абдуррањмони Љомї ва Бадриддини 

Њилолиро номбар кард. Дар асри XVI низ сурудани ѓазал миѐни шоирон ба 

њукми анъана даромада буд ва дар замони зиндагии Сањобии Астарободї 

ва асрњои баъд идомаву густариши зиѐд ѐфт. Сањобї низ худро яке аз 

ѓазалсароѐни мумтози ин давр мешуморад:  

Дил мекашад маро чу Сањобї ба ошиќї, 

Њар кас, ки хонд ин ѓазали дилкаши маро [34, с. 22]. 

Ё ин ки: 

Зи рӯйи ҳол саҳобисифат ба рақс ояд, 

Ба гӯши Зуҳра расад, гар ғазалсароии мо [34, с. 39]. 

Ва ѐ: 

Олам аз ишқ ба ҷӯш аст, Саҳобӣ, яъне, 

Ҳама ҷо замзамаи ин ғазали дилкаши мост [34, с. 163]. 

«Ҳама ҷо замзамаи ин ғазали дилкаши мост»– гуфтани шоир албатта аз 

ҳақиқат дур нест, чунки дар тазкираҳо ғазалсарои мумтоз буданаш низ 

таъкид мегардад. Лозим ба зикр аст, ки дар баробари таҳқиқи рӯзгору 

осори шоир аз ҷониби мо «Девони ғазалиѐт»-и Саҳобии Астарободӣ  [34] 

ва қисме аз рубоиѐти шоир бо ҳуруфи кириллӣ баргардон карда шуд. Бо 

даст додани фурсат девони мазкур  интишор ва дастраси хонандагон 

гардонида мешавад. Ҳангоми баргардони «Девони ғазалиѐт»-и шоир 

муайян гардид, ки Саҳобӣ ғазалиѐти зебову дилкаше эҷод кардаву дар онҳо 

низ чун рубоиѐти ӯ мазмунҳои ирфониву фалсафӣ зебову дилнишин ҷилва 

мекунанд.  

Хулоса, баъд аз Сањобї шоироне мисли Назирї, Урфї, Толиб, Калим, 

Соиби Табрезї, Саййидои Насафї, Бедили Дењлавї ва дигарон анъанаи 

ѓазалсароиро идома доданд. Бино бар ин, дар замони мо низ ѓазал њамчун 

як жанри маъмулу машњури адабї истифода мегардад. 

 

 

 

 

 



54 
 

2.2. Мавзуъ ва муњтавои ѓазалиѐти Сањобии Астарободї 

 

Сайри таърихии ѓазал нишон медињад, ки шоирон аз устод Рўдакї сар 

карда, то имрўз дар ќатори дигар жанрњои бадеї ба ѓазал таваљљуњи 

бештар кардаанд. Агар ба таърихи адабиѐти форсии тољикї назар 

афканем, хуб њувайдо мегардад, ки шоироне њастанд, ки асоси 

эљодиѐташонро ѓазал ташкил медињад ва бо гуфтани ѓазалиѐти 

баландмазмуну мукаммал мавќеи хос доранд, аз љумла, Мавлавї, Саъдии 

Шерозї, Носири Бухорої, Њофизи Шерозї, Камоли Хуљандї, Исмати 

Бухорої, Љомї, Урфї, Назирї, Толиб, Калим, Соиб, Бадриддини Њилолї, 

Шавкати Бухорої, Абдулќодири Бедил ва дигарон. 

Дар иртибот ба мавзуи мавриди тањќиќ бояд изњор намуд, ки дар 

эљодиѐти Сањобии Астарободї низ баъд аз жанри рубої ѓазал мавќеи 

намоѐнро ишѓол менамояд. Лињозо, мо дар ин ќисмати диссертатсия рољеъ 

ба мавзуъ, муњтаво ва ѓояи ѓазалиѐти Сањобии Астарободї изњори назар 

карда, маќоми онро дар байни осори шоир дар таърихи адабиѐти тољик 

муайян ва мушаххас менамоем.  

Тавре ки дар боби гузашта гуфтем, њанўз ашъори шоир, аз љумла 

ѓазалиѐти ў, мавриди пажуњиши алоњида ќарор нагирифтааст ва бори аввал 

ба тањќиќи ѓазалиѐти шоир мепардозем ва бархе аз вижагињои ѓазалиѐти 

ўро равшан менамоем. Ин кор, албатта, масъулият ва зањмати зиѐдро 

металабад. 

Ѓазалиѐти Сањобии Астарободї, ки адибе борикбин ва нуктасанљ аст, 

бо сабку услуби хоссае таълиф шуда, саршор аз маънињои мухталиф ва 

наву тозаанд. Ѓазалиѐти шоир рангоранг буда, аслан дорои мазмуну 

мундариља ва ѓояњои ирфонї, фалсафию ишќї, панду ахлоќ ва шикоят аз 

нобасомонињои љомеа мебошанд. Агарчи Сањобиро дар рубої мумтоз 

медонанд, аммо тањќиќу тањлили ѓазалњои шоир аз он гувоњї медињад, ки 

ѓазалиѐти ў низ дорои ањаммияти баланди илмию адабиянд. Воќеан, ишќу 

ошиќї, мадњи Худо, зебоињои табиат дар ѓазалиѐти шоир рангоранг 

љилвагар шудаанд. Дар ин бора, яъне мањорати баланди Сањобї дар 

ѓазалсарої сарчашмањо низ маълумоти љолиб додаанд [179, с. 6] ва љойгоњи 

хоси ўро дар таърихи адабиѐти мо таъкид намудаанд. Худи шоир низ дар 

бораи мањорати шоирии худ, хусусан, аз ѓазалсароияш хабар додааст. 

Чунончи:  

Зи рўйи њол сањобисифат ба раќс ояд, 

Ба гўши Зуњра расад гар ѓазалсароии мо [34, с. 39]. 

Ё ин ки: 

Эй гулрухон, каломи Сањобї чу гавњар аст, 

Маќсуди гуфтан он, ки ба гўши шумо расад [34, с. 234]. 

Ва ѐ: 

Чун Сањобї сифати њусни касе то гуфтам, 

Њар кї бишнид сифатњои маро, тањсин кард [34, с. 358]. 

Дар љойи дигар мегўяд: 

Њар куљо омадаам њамчу Сањобї ба сухан, 

Фатњи иќлими дил аз теѓи забон ѐфтаам [34, с. 412]. 

Агарчи байтњои боло як фахриягунаанд, вале аз бовари шоир нисбат ба 

каломи худ шањодат медињанд. Албатта, гўяндагони дигари адабиѐти мо 

низ худро таърифу тавсиф ва сифат кардаанд. Хусусан, ѓазалсароѐн ба ин 

кор беш аз дигарон даст задаанд, чунки ѓазал яке аз жанрњои адабиест, ки 

монанди ќасидаву маснавї тулонї ва ѐ мисли рубоию дубайтї ва ќитъаву 

фард кўтоњ нест, балки дар байни онњо ќарор дорад, яъне, на тулонї ва на 

кўтоњ, зеро бо амри дилу эњсоси зебои шоир эљод мешавад. Ба ќавли 

адабиѐтшинос Аълохон Афсањзод: «Ғазал яке аз созгортарин шаклњои 

адабї барои баѐни ин гуна эњсосу андеша хидмат кардааст. Имрўз њам 

ѓазал бо салосату назокати худ миѐни мардум эътибори хоссае дорад. 

Шакли зебо, оњанги дилпазир, салосати сухан ва ширинии маънї, ки дар 

ѓазали устодон бо баѐни сода тавъам аст, эътибори ѓазалро назди мардум 

баланд мебардошт» [74, с. 5]. 

Азбаски Сањобии Астарободї шоири ориф ва шахсияти сўфимашраб 

мебошад, на танњо дар рубоӣ, балки дар ѓазалиѐташ њам андешањои 

орифонаву сўфиѐна бартарї доранд ва бештар љилва мекунанд. Маќсади 

асосии орифону сўфиѐн расидан ба Њаќ аст, на дину оин. Сањобї дар байти 

поин ин маъниро таъкид мекунад: 

Малулам аз мусулмонї, њавои зулфи ў дорам, 

Зи кеши хеш баргардидаам, зуннор мехоњам [34, с. 417]. 

Ў монанди дигар суханварони орифу сўфї љилвањои гуногуни ишќу 

ирфон ва масоили дигарро ба намоиш мегузорад. Масалан, ситоиши Худо, 

наъти паѐмбарону авлиѐ, васфи табиат, тавсифи бодаву бодагусорї, ишќу 

муњаббат, сухану сухангўї, панду ахлоќ, шиква аз рўзгор, беэътиноии дунѐ, 

њасби њол ва ѓайра: 

Зуњдро бигзор, эй сўфї, майи нобе бикаш, 

Хирќаи олудае дорї, биѐ, обе бикаш. 

Эй сабо, аз хоки кўяш бахти моро сарфароз, 

Сурмаи бедорие дар чашми пурхобе бикаш [34, с. 380]. 

Ё: 

Халос шуд чу Сањобї зи љаври даври фалак, 

Касе, ки бодаи ишрат ба рўйи дўст кашид [34, с. 243]. 

Сањобї шоири маддоњ нест ва шеърро василаи маош ќарор надодааст. 

Дар ашъори ў мадњи боѐн, амирону подшоњони давр дида намешавад. 

Њатто дар маснавии ба шоњ Аббоси Сафавї бахшидааш низ мадњу 

ситоиши шоњ ба назар намерасад, балки мазмуни ин маснавї 

пандуахлоќист. Аз тамаллуќ орї будани ашъори Сањобиро Шиблии 

Нуъмонї низ ишора мекунад: «Таъсироти гуногуне, ки тасаввуф дар шеъру 

шоирї бахшида, шарњи он ба дин ќарор аст: Шуарои мутасаввифа чун аз 

ќайди дунѐ ва шуњратталабї фориѓ  ва озод буданд, лиззо ќасидагўї, ки 

саросари он хушомад ва тамаллуќ буд, мавќуф гардид. Мавлавї, Ироќї, 

Маѓрибї ва Сањобї њар кадом девоне, ки доранд, дар он девон ќасида њељ 

нест. Љомї ќасоиди зиѐде гуфта, лекин камтар забонашро ба мадњи ашхос 

олуда кардааст» [23, с. 121].  

Тавре ки гуфтем, шоир асосан арзишњои ишќию ирфониро васф 

мекунад, яъне, ашъори ў аксаран мазмуни ирфонї ва ошиќона доранд. 

Чунончи дар ин ѓазал мебинем: 

Аз лаъли дилкаши ту дил афсона мекунад, 

Дилкаш фасонаест, ки девона мекунад. 

Дилро њавои ќомати шўхи ту мешавад, 

Мурѓи бало ба шохи бало хона мекунад [34, с. 325]. 

Маълум аст, ки бањор фасли рустану шукуфтан ва ишќу зебоист ва 

њамвора шоиронро ба илњом меоварад. Њамин аст, ки бањорро фасли 

шоирон мегўянд. Воќеан, мужда аз омадани бањору Наврўз дар ѓазалиѐти 

Сањобї низ мушоњида мегардад. Тасвири табиат, васфи Наврўзу бањор дар 

ѓазалњои шоир њунармандона ва зебо ќаламдод шудааст. Шоир тавассути 

ин гуна ашъор дар ин фасли зебои сол маъшуќаи худро зеботару барнотар 

мебинад, ўро ба сайри боѓ фаро мехонад ва ба нишоту шодї, майю 

майгусорї њидоят менамояд:  

Љањон сарсабз гашту гулрухонро азми љавлон шуд, 

Биѐ, соќї, ки Наврўз омаду олам гулистон шуд. 

Сабо бўе зи љайби Юсуфи ман сўйи боѓ овард, 

Ки чун Яъќуб чоки љомаи гул то ба домон шуд [34, с. 280]. 

Ва ѐ: 

Омад бањору наргиси махмуру лола шуд, 

Соќї, биѐ, ки навбати љому пиѐла шуд. 

Дар чашми булбулон пайи такрори дарси ишќ, 

Њар љо гуле шукуфту китобу рисола шуд [34, с. 231]. 

Ё ин ки: 

Соќиѐ, фасли бањор аст, ба як соѓари май 

Занги андуњу ѓам аз ойина биздой маро [34, с. 27]. 

Ѓазалиѐти шоир таљассумгари њолатњои рўњию равонии гуногуни њаѐти 

ўст. Њамин аст, ки онњо мавзуъ ва муњтавои мухталифро дар бар мегиранд. 

Агар аз љињати мазмуну муњтаво ѓазалиѐти шоирро таќсимбандї намоем, 

метавон ба чунин хулоса расем: 

1. Ѓазалиѐти орифонаву ошиќона, марбут ба ишќи илоњї; 

2. Ѓазалиѐти ошиќона, марбут ба ишќи заминї; 

3. Ѓазалиѐти пандуахлоќї ва шикоят аз рўзгор; 

4. Тасвири табиат. 

 Сабаби маќоми аввалро соњиб шудани ѓазалиѐти орифонаву ошиќонаи 

марбут ба шахсияти шоир ва биниши орифонаву ошиќона ва сўфиѐнаи ў 

иртибот мегирад, зеро дар асри XVI низ ѓояњои тасаввуфї ва ирфонї дар 

љомеа амал мекарданд ва ташвиќу тарѓиб мешуданд. Бавижа дар ашъори 

шоирони ањди Сафавињо аќидањои орифонаву сўфиѐна густариш пайдо 

намуда буд. Сањобии Астарободї низ асосан дар њамин ќаламрав эљод 

мекард ва мумтоз буд. Рољеъ ба адабиѐти ањди Сафавиѐн Забењуллоњи Сафо 

чунин менигорад: «Дар ин давра (давраи Сафавиѐн. – Б.М.) мазомини 

ѓиної дар иртибот бо ирфон вуљуд дошт, ки баѐнгари ормонњо ва 

илњомоти урафо ва даровеш буд ва дар он унсури таълимї њам љойгоњи 

вижае дошт» [141, с. 542]. Мањз њамин раванд сабабгори он гардида, ки 

шоирон ба љои инъикоси зебоињои табиату диѐр ва мушкилоти рўзгору 

њаѐти илмию мадании мардум бештар ба мавзуъњои ишќї-ирфонї даст 

бизананд ва саргарми орзуву ормонњои хеш гарданд. Ба навиштаи 

Забењуллоњи Сафо, љуз дар ашъори чанд тан аз шуарои чирадаст камтар 

метавон сафои андеша ва љилои лафз пайдо кард. Барои ин амр далели 

«классик ва ѐ куњан»-ро матрањ сохт, чун шуарои давраи сафавї мисли 

пешиниѐни худ дар ањди Темурї дур аз таълим ва тарбият буданд ва њунару 

ќарењаи худро тарбият накарда буданд, чунонки ин амр пештар дар 

дарборњои Сомонї, Ѓазнавї, Салчуќї ва ѓайра маъмул буд [141, с. 537]. 

Дар воќеъ, бояд эътироф кард, ки дар эљодиѐти аксари шоирони ин давра 

дар лафз ва маъниофаринї нисбат ба дигар даврањои таърихии адабиѐти 

форсии тољикї як навъ костие ба назар мерасад. Вале шоирони чирадасту 

нозукбаѐн дар ин давра низ кам набуданд. Аз љумла, Урфї, Назирї, Соиби 

Табрезї, Толиби Омулї, Зуњурии Туршезї, Сањобии Астарободї ва 

ѓайраро метавон ном бурд, ки њамчун шоирони маъруф эътироф 

гардидаанд. Хусусан, Соиб бо тасвирњои зебо, мазмунњои наву тоза, 

калимоту иборањои намакину шакаринаш тавонист дар таърихи адабиѐти  

форсии тољикї ањди Сафавиѐн худро њамчун ѓазалсарои шањир нишон 

бидињад. Сањобии Астарободї низ дар гуфтани рубої ва ѓазал маќоми 

мумтоз дорад:  

Зи бас ки пояи айвони бахт шуд пастам, 

Ба тоќи њељ муроде намерасад дастам. 

Ба љоми Љам чї аљаб, гар фурў наѐяд сар, 

Маро, ки аз майи лаъли ту бехуду мастам [34, с. 401]. 

Ё: 

Офатам бе нури маънї сурати љонона нест, 

Шамъ то равшан набошад, ќотили парвона нест [34, с. 179]. 

Ё ин ки: 

Аз њавои кўйи ў афѓон кунад дар сина дил, 

Нолаи мурѓ аз ѓами гулзор бошад дар ќафас [34, с. 375]. 

Ва ѐ: 

Даме, к-он зулф дидам бар рухи он офтоби њусн, 

Ба сони мў, ки бар оташ фитад, бар хеш печидам [34, с. 442]. 

Мањз љолибияти ѓазалиѐти Сањобї буд, ки Соиби Табрезї дар 

«Сафина»-аш аз ѓазалиѐти ў батакрор ѐд кардааст, ки дар ин хусус дар 

боби аввали диссертатсия изњори назар кардем. Бино бар ин, аз такрори ин 

мавзуъ худдорї менамоем. 

Дигар масъалаи мавриди тазаккур он аст, ки Сањобї дар эљоди 

ѓазалиѐташ аз эљоди Њофизи Шерозї, Саъдии Шерозї, Бадриддини 

Њилолї, Абдуррањмони Љомї ва бархе шоирони њамзамону пешиниѐнаш 

бањра бардоштааст. Њамин аст, ки шеъри ў бо шоирони зикршуда 

иртиботи ќавї дошта, хонандаро метавонад мутаассир намояд. 

 

2.2.1. Мавзуи ишќу ошиќї 

 

Аслан шеър бо ишќ тавъам аст ва асоси адабиѐтро низ ишќи поку 

њаќиќї ташкил медињад, яъне, ишќи модар, ишќи ватан, ишќи махлуќ ба 

холиќ, ишќи зиндагї, ишќи њамсару мањбуба ва ѓайра. Мавзуи ишќ дар 

ѓазалиѐти Сањобии Астарободї яке аз мавзуъњои муњим ва мењварист. Вале 

як нукта мавриди таъкид аст, ки тањќиќи мавзуи ишќ, бавижа, ишќи 

ирфонию сўфиѐна ва заминї дар адабиѐтшиносї яке аз мавзуъњои нозуку 

мушкил аст ва тањлилу баррасии љиддиро таќозо менамояд. Тавре ки 

гуфтем, тору пуди ашъори Сањобии Астарободї аз матои ишќу ошиќї 

танида шудааст. Тазкиранависон низ шоири орифу ошиќ будани Сањобиро 

таъкид кардаанд. Аз љумла, Ризоқулихони Ҳидоят дар «Риѐз-ул-орифин» 

мегўяд: «Саҳобї орифест комил ва ошиқест восил...» [48, с. 127]. Худи шоир 

низ дар ѓазалиѐташ борњо маќоми худро дар ошиќї таъкид мекунад ва аз 

овозаи он ки дар кавну макон танинандоз гардидааст, хабар медињад: 

То ављи ишќ гашт, Сањобї, туро маќом, 

Овозаи ту кавну маконро фурў гирифт [34, с. 89].  

Ё ин ки:  

Гулшани олам зи борони сиришкам тоза шуд, 

Чун Сањобї то бар ављи ишќ шуд манзил маро [34, с. 48]. 

Дигар љо менависад: 

Бартар аст аз нуњ фалак љойи Сањобї аз шараф, 

Дар рањи ишќат зи хоки роњ яъне камтар аст [34, с. 190]. 

 Дар њаќиќат, Сањобии Астарободї дар ѓазалиѐташ њам ишќи ирфонї 

ва њам ишќи воќеии инсониро васф кардааст, аммо тањќиќ нишон медињад, 

ки ишќи ирфонї дар ѓазалиѐти шоир нисбат ба ишќи воќеии инсонї 

бартарї дорад. Бењуда нест, ки дар таърихи адабиѐти форсии тољикї 

Мавлоно Сањобї њамчун шоир ва орифи бузург ѐд мешавад. Ин гуфтаро 

муњтавои ашъори шоир низ собит менамояд. Гузашта аз ин, дар баъзе 

ѓазалњояш ду навъи ишќ – ишќи ирфонї ва воќеї љилва мекунанд, ки људо 

кардани онњо то андозае мушкил аст. Чунончи: 

Тарки он лабњои шўрангез кардан мушкил аст, 

Масти бехудро зи май парњез кардан мушкил аст. 

Ишќро гар рутбаи олї бувад, Фарњодро 

Њамсарї бо Хусрави Парвез кардан мушкил аст. 

То набошад сабзаи хатти ту дар пеши назар, 

Рў ба сўйи сабзаи навхез кардан мушкил аст. 

Беќарорї гар кунам аз ѓамзаи ў, дур нест, 

Истиќомат пеши теѓи тез кардан мушкил аст. 

Чун Сањобї то нагўйї тарки љони худ, назар 

Љониби он ѓамзаи хунрез кардан мушкил аст [34, с. 137]. 

Вале ба њар сурат, ишќ хоњ ирфонї бошад, хоњ заминї, дар ѓазалиѐти 

шоир маќоми махсусро соњиб аст. Шоир ишќро асоси зиндагї ва роњи ба 

маќсуд расидан мешуморад. Аз ин рў, онро ба нур ва маъшуќро ба соя 

ташбењ додааст, ки соя бидуни нур наметавонад вуљуд дошта бошад:  

Ба манзил кай расї бе љазбаи ишќ, 

Набошад сояро љуз нур рањбар [34, с. 369].  

Шоир дар љойи дигар менависад, ки ў килки хотирашро ба дасти ишќ 

супурдааст, то симову сурати маъшуќаро тасвир намояд ва бад-ин восита 

наќше меофарад:  

То ба дасти ишќ додам килки хотир з-он нигор, 

Чун Сањобї мекунам њар лањза наќше ихтироъ [34, с. 389]. 

Сањобї дар байти зер аз санъати руљуъ бамаврид истифода намуда, дар 

мисраи аввал ишќро сабаби аз ѓам рањонидани инсон медонад, вале дар 

мисраи дувум баргашта назари худро дигар карда мегўяд, њар кї ошиќ аст, 

тамоми ѓами олам ба дўши ў бор аст ва ошиќ шудан оламро аз ѓам халос 

кардан аст, на худро аз ѓам рањонидан. Мисли ин мазмуни парадоксист, ки 

ба афкори шоир зебої бахшидааст:  

Ишќ пайдо кун, ки гардї аз ѓами олам халос, 

Вањ, ѓалат гуфтам, ки оламро кунї аз ѓам халос [34, с. 387]. 

Дар ѓазали дигар шоир ба он зоњидони риѐкору зоњирпараст, ки бо 

истифода аз ишќу таќво маќому манзилат мељўянд, мегўяд: Ишќ бояд орї 

аз њама сиѐњињову нопокињо бошад, дар акси њол оинае, ки инсон бояд 

чењраи аслии худро бинад, бесафо ва норўшан мемонад:  

Касе, ки сайќали зулматзудои ишќ наѐфт, 

Чу зоњид оинаи ў сафо намеѐбад [34, с. 351]. 
 

Воќеан, Сањобї ошиќи шефтаву шайдост, ки инро аз ѓазалиѐти ў 

метавон ба хубӣ пай бурд. Албатта, илтиљову тазарруъ ва лутфу мењрубонї 

хостан аз маъшуќа, ошиќи ѐру диѐр ва солики роњи њаќ ва њаќиќат будани 

ўро мефањмонад. Шоир ин гуна маониро ба воситаи сувари хаѐл ба ќалам 

медињад. Ў тавассути истиораву ташбењ ба маъшуќаи хеш дарди дил 

менамояд, то ки ўро бинавозад, њамсози худ созад ва то даме биосояду 

рўзаш хуш барояд. Шоир чењра, мўйи занљир, абрўи камону лаби ширини 

ѐрро бо самимияти хос тасвир ва гоњ-гоње аз номењрубонињои маъшуќа 

гила мекунад, вале њамоно илтиљову тазарруи ў самимї ва содиќона аст. 

Мазаммат ва норизої аз маъшуќ дар ѓазалиѐти шоир кам мушоњида 

мегардад: 

Эй шакарлаб, то чу най шуд бо ту дамсозї маро, 

Як даме хуш бар наѐяд, то ту нанвозї маро. 

Як рањ, эй субњи таманно, хандае кун њамчу шамъ, 

Чанд гирѐнї шаби њиљрону бигдозї маро? [34, с. 59]. 

Аммо дар ин байт аз ѓами маъшуќаи камонабрў њар лањза ба бало 

дучор шудани хешро ѐдрас менамояд: 

Чун Сањобї зи ѓами ишќи камонабрўе 

Нест як дам, ки ба мо тири балое нарасад [34, с. 299]. 

Дунѐи ишќи Сањобї рангоранг аст. Ў ишќи худро људо аз таќвову 

зоњидии сохта медонад. Ишќи шоир самимї ва бидуни тамаъу талаби 

чизест. Шоир масти ишќ аст, аз ин рў, пушти ин корњо намегардад:  

Таќвову зуњд нест, Сањобї, шиори ман, 

Ман ошиќам, чї кор бад-ин корњо маро? [34, с. 57].  

Шоир худро фарзанди мулки ишќ ва дар ин дунѐ ѓариб медонад. Аз он 

гила мекунад, ки њолати ўро дар ошиќї касе дарк накардааст, зеро дунѐи 

ишќи ў олами дигарест, ки хоси ошиќони шефтаву шайдост: 

Нашнохт њељ кас чу Сањобї маро, бале, 

Фарзанди мулки ишќ ба олам ѓариб буд [34, с. 314]. 

 

Њамин ишќи сўзанда шоирро узлатнишин ва аз базми ањли ишќ дур 

кардааст. Ў чун шамъ дар ѐди мањбубаи худ месўзаду бо шодї изњор 

мекунад, ки дигар ѐди базми ањли ишќро аз сар берун кардааст: 

Агар аз базми ањли ишќ берунам, чї ѓам дорам, 

Ки њастам шамъсон саргарм аз сўзи даруни худ [34, с. 277]. 

Шоир љойи дигар касеро, ки ошиќ нест ва дарде аз ишќ дар дил 

надорад, мурда ва љояшро зери хок медонад: 

Он кас, ки нест ошиќ, ўро њалок бењтар, 

Љисме, ки љон надорад, дар зери хок бењтар. 

Њар синаву дилеро, к-аз ишќ нест дарде, 

Он дил фигор хуштар в-он сина чок бењтар [34, с. 364]. 

Сањобї дар матлаъи ѓазале худро дар ишќ аз Маљнун, ки дар ѐди Лайлї 

девона гардида, рў ба дашту њомун оварда буд, кам намедонад. Аз ин рў, 

ифтихор менамояд ва шод аст: 

Зи Маљнун кам наям дар ишќ, з-ин рў шодие дорам, 

Ки ман њам дар тариќи ошиќї хуш водие дорам [34, с. 462]. 

Шоир аз бехабарии хеш аз кори олам на танњо афсўс намехўрад, балки 

шукр мекунад, зеро тамоми дарду ранљ, шодию нишот ва талхию ширинии 

ишќро дар зиндагї таљриба кардааст ва дар кори ишќу ошиќї ба њадди 

устодї расидааст: 

Агар воќиф наям аз кори олам, шукр мегўям, 

Ки дар кору фунуни ошиќї устодие дорам [34, с. 462].  

Баъзе ѓазалњои Сањобии Астарободї саропо аз васфи ишќ иборат буда, 

дар онњо зебої, дарду ранљ ва бедорхобию ашкрезињои ошиќ аз барои 

маъшуќ, ки хоси ишќи воќеист, бо њаяљон ва њиссиѐти шоирона таљассум 

ѐфтаанд. Ба ин ѓазали «Обу оташ»-и шоир мисол шуда метавонад. Воќеан, 

метавон ин ѓазалро њамчун таърифи ишќ аз љониби шоир пазируфт, зеро 

он ба суоли «Чист расми ошиќї?» оѓоз гардида, бо љавобњое, ки аз њолати 

дарунии шоир хабар медињанд ва ў онњоро дар ишќ таљриба кардааст, ба 

намоиш мегузорад: 

Чист расми ошиќї? Љон додану сар бохтан, 

Сўхтан чун шамъи базму поя муњкам сохтан. 

Дар миѐни обу оташ будан аз шаб то сањар, 

Гиря кардан, сўхтан, ољур шудан, бигдохтан. 

Бо вуљуди сўхтан, хандидану хуш зистан, 

Паст гаштан зери пойи сўзу сар афрохтан. 

Дар миѐни базми олам бо њама равшандилон 

Ошнорўйї намудан, хешро нашнохтан. 

Дида пўшидан зи наќши дилфиреби коинот, 

Хонаи дилро зи ѓайри дўст вопардохтан. 

Чун Сањобї дар њавои ишќи он хуршеди њусн, 

Аз дами чун барќ оташ дар љањон андохтан [34, с. 488]. 

Дар дигар љо шоир менависад, ки то ваќте аз ишқ хабардор набудем, бо 

истифода аз аќл корњое мекардем, ки моро гоњ шоир, гоњ воиз, гоњ ринду 

гоњ шайх нишон медоданд. Аммо, њангоме ки ишќ ба вуљуди мо роњ ѐфт ва 

сифатњои аќлро, ки интихобу муќоиса ва фарќ гузоштан байни неку бад ва 

фоидаву зарар буд, бар бод дод, мо акнун чун Маљнун ихтиѐру иродаро аз 

даст додем ва аз худ бехабарем: 

То сифоти аќлро бирбуд дасти зоти ишќ, 

Чун Сањобї шайху воиз, ринду шоир њам наем [34, с. 470]. 

Тавре ки гуфтем, ишќи ирфонї дар ашъори шоир дар љойи аввал аст ва 

асоси ишќи орифро эътимод ба ягонагии маъшуќ – Худованд ташкил 

медињад. Бо шакку гумон даъвои ошиќї кардан маънї надорад. Байти 

зайл, ки ишора ба «Њувал-Лоњу ањад» (ў Худованди ягона аст) мебошад, ин 

маъниро собит менамояд: 

Лаб кушо бо сухани ишќу гарат њаст шаке, 

Аз каломи ањадї сураи «Ќул»-ро бинигар [34, с. 366]. 

Мусаллам аст, ки Лайлї дар олами ишќу ошиќї зарбулмасал аст. Аз ин  

хотир, шоир маъшуќаи худро монанди Лайлї, ки зебову мањваш аст, 

медонад ва худро гумшудаи водии ѓам мешуморад. Бино бар ин, ў 

мушкилоти худро, яъне дарди ишќашро аз дарди ишќи Маљнун кам 

намедонад:  

Ёр лайливашу мо гумшудаи водии ѓам, 

Камтар аз мушкили Маљнун набувад мушкили мо [34, с. 25]. 

Дар ѓазали дигар мегўяд, ки агар дар љодаи ишќ аз по афтам њам, 

њаргиз аз ин роњи наку, ки роњи ишќ аст, барнамегардам ва инњироф 

намеварзам:  

Гар дарафтам чу Сањобї ба рањи ишќ зи по, 

Њаргиз аз сар нанињам ин равиши некуро [34, с. 65]. 

Ў ба он назар аст, ки ишќ чун хуршед гарму равшан, вале хиракунандаи 

чашми аќл мебошад. Шахси ошиќ яќину гумонро намешиносад: 

Хуршеди ишќ сар заду шуд хира чашми аќл, 

Роњи яќину рўйи гумонро фурў гирифт [34, с. 89].  

Ба њамин мазмун дар љои дигар чунин менависад:  

Чї аљаб, гар зи худам нест хабар дар рањи ишќ, 

Њар кї аз ишќ нишон ѐфт, зи худ бехабар аст [34, с. 107]. 

Ба андешаи шоир, чашми ошиќ љуз маъшуќ чизи дигареро намебинад, 

зеро маќсади аслии ошиќ висоли ѐр аст. Њар чизи дигаре, ки пешорўи ў 

мебарояд, барояш ба масобаи рањзани роњи ишќ аст:  

Чашми ошиќ њар чї љуз маъшуќ мебинад, хатост, 

Пеши рањрав њар чї бошад ѓайри маќсад, рањзан аст [34,с. 90]. 

Шоир дар бањри ишќ ѓарќ аст ва њаргиз фикри ба соњил расиданро дар 

сар надорад, зеро рухи маъшуќа таљаллигари њусну зебоист. Њар касе, ки 

ошиќи рўйи ту нест, хаѐли туро дар сар намепарварад, њавову њаваси 

дидани туро надорад, ѓофил аст ва кораш ботил, зеро ту хуршедиву ушшоќ 

– зарра, њар љо, ки хуршед аст, зарра рў ба он мекунад. Ишќи ту оятест, ки 

бар њамагон нозил шудааст ва њамагон дар сар њавои ишќи туро доранд. 

Шоир њамин гуна њолати хешро дар ѓазали зер баѐн намуда, аз дилу љон ба  

маъшуќа пардохтааст: 

Хуршеди ман, рухат њамаро дар муќобил аст, 

Он кас, ки нест ошиќи рўйи ту, ѓофил аст. 

Эй он ки пеши биниши арбоби маърифат 

Њар чиз њаст ѓайри хаѐли ту, ботил аст. 

Ушшоќ агар њавои ту доранд, дур нест, 

Њар љо, ки зарраест, ба хуршед моил аст. 

Кас нест, љуз њавои туаш нест њолате, 

Ишќи ту оятест, ки бар љумла нозил аст. 

То ѓарќ гаштаем, Сањобї, ба бањри ишќ, 

Дар сар њавои он чи надорем, соњил аст [34, с. 130].  

Рўи сухани Сањобї њамеша ба ишќ аст. Ў дар љустуљўи ишќ, пайдо 

кардани он аст. Аз ин рў, мањз ба дигарон супориш медињад, ки онро 

ѐбанд, зеро љуз ишќ корњои дигари олам бебунѐданд ва саргаштагию малол 

меоранд:  

Ишќ пайдо кун, ки љуз саргаштагї њосил накард, 

Њар кї аз дунболи кори чархи бебунѐд рафт [34, с. 136]. 

Шоир ошиќи вораста аст, вале дар њар ду дунѐ – ин дунѐ ва охират 

танњо умед аз ишќ дорад: 

Аз ду олам дидаи уммед бар ишќему бас, 

Дар дили мо орзумандии иззу љоњ нест [34, с. 147]. 

Ба андешаи шоир, ошиќ як нафас бе ишќ зиста наметавонад, тавре ки 

барои мусалмон тарки имон кардан аз имкон берун аст: 

Пеши ошиќ як нафас бе ишќ будан кофирист, 

Он ки ў бошад мусулмон, тарки имон чун кунад? [34, с. 213]. 
 

Маврид ба таъкид аст, ки шоир дар баробари талмеҳан ишора 

намудан ба қиссаҳои динӣ, инчунин ишораҳои зиѐде ба қиссаву достонҳои 

ишқӣ кардааст, ки аз шинохти мукаммали ӯ аз адабиѐти форсии тоҷикӣ ва 

аз таваҷҷуҳу муҳаббати шоир ба достонҳои ишқию ирфонии классикон 

хабар медиҳад. Хусусан, ишораҳои зиѐде дар «Девони ғазалиѐт»-и ӯ ба 

ќиссањои «Лайлию Маљнун», «Хусраву Ширин», «Мањмуду Айѐз» ба назар 

мерасад, ки бо маќсадњои гуногун, аз љумла, офаридани зебої, 

мазмунофаринї, ибрози ишќ ва ѓайра, истифода шудаанд. Ба маврид аст, 

ки чанд байте мисол биоварем, ки дар онҳо танҳо ба достони «Лайлӣ ва 

Маҷнун» ишора шудааст: 

 

Чашми лайлисифатон аст, ба девонаи хеш, 

Ғайри Маҷнун ба касе ром кӣ дид оҳуро? [34, с. 64]. 

**** 

Чашми лайлиталъатон сӯйи мани девона аст, 

Оре, оҳуе набошад, к-ӯ ба Маҷнун ром нест [34, с. 114]. 

**** 

Чун рафта ғубори худӣ аз дидаи Маҷнун, 

Ҳар сӯ, ки назар мефиканад талъати Лайлист [34, с. 181]. 

**** 

Лолаи дилро шукуфтан нест дар кӯйи хирад, 

Хуррам он, к-аз доғи лайлиталъате Маҷнун шавад [34, с. 214]. 

**** 

Баски дорам ғами лайлисифате, Ширине, 

Гоҳ Маҷнуну гаҳе Кӯҳканам мехонанд [34, с. 253]. 

**** 

Ба он ширинлаби лайлишамоил то шудам моил, 

Ба кӯҳу дашт дарду ғусса, чун Фарҳоду Маҷнунам [34, с. 403]. 

 

Хулоса, дар ѓазалиѐти Сањобии Астарободї афкори ошиќонаву 

андешањои орифона бо ишќи воќеї омехта шуда, ўро дар адабиѐти тољик 

њамчун суханвари мумтоз, сарояндаи ишќи илоњию ирфонї ва ишќи воќеї 

пеши чашми хонандагон љилвагар сохтааст. Албатта, ў дар ин љода афкору 

андешаи эљодкорону орифони гузаштаро идома дода, њамзамон, бо афкори 

тозаву ошиќонаву орифона ва ишќи поки беолоиши худ хазинаи адаб ва 

маънавиѐти адабиѐти тољикро ѓанитар гардонидааст. Андешањои ошиќона 

ва афкори орифонаи Сањобї нишон медињад, ки дар њаќиќат, ў ориф, 

ошиќи комил ва дар ин ќаламрав аз љойгоњи воло бархурдор аст:  

Дар тариќи ишќ комил дон Сањобиро, ки ў 

Карда бар чархи фалак љой аз камоли хештан [34, с. 473]. 

 

2.2.2. Панду њикмат 

 

Сањобии Астарободї њамчун шоир, ориф, мутафаккир ва гуманисти 

бузурги замонаш ба масоили пандуахлоќї таваљљуњи хоссае дорад. Вай 

сафарњои зиѐде кардааст. Дар ин сафарњо таљрибаи зиндагї андўхта, 

шириниву талхињои дунѐро чашидаву бо мардуми сарзаминњои мухталиф 

њамсуњбат шуда, аз хулќу атвори онњо огоњ гашта, баду неки љањонро 

дидааст. Ба ќавли Саъдии Шерозї, «зи њар хирмане хўшае ѐфта»-аст. Мо 

ин ѐфтањои ўро, ки дар ашъораш дарљ ва тасвир кардааст, бармало 

мебинем ва эњсос мекунем. Ў гоњ-гоњ аз нобасомонињои рўзгораш ќисса 

карда, тавассути панду андарзњои њакимонааш ба мардум дарси зиндагї, 

худшиносиву хештандорї, одобу ахлоќи њамида додааст. Аз ин назар, 

андешањои пандуахлоќии шоир имрўз низ ањаммияти худро гум накарда, 

баръакс, метавонанд барои тарбияи насли наврас ва умуман, љомеа хидмат 

намоянд. Албатта, панду њикматњои Сањобї хусусияти хос доранд ва 

бештар бо мавзуоти дигар, аз љумла ишќ, ки мавзуи асосии ѓазалиѐти ўст, 

алоќаманданд.  

Қобили зикр аст, ки муњаќќиќони муосир ѓазалро аз нигоњи 

устухонбандї ба панљ ќисм тасниф намудаанд, аммо нуќтаи назари 

донишмандони асримиѐнагї дар ин бобат тафовут дорад. Аз рўи назарияи 

онњо ѓазал аз нигоњи устухонбандї ду навъ мешавад: воќеабанд (мусалсал) 

ва пароканда [74,с. 181]. 

   Адабиѐтшиноси тољик Рањими Мусулмониѐн доир ба навъи ѓазалњои 

«мусалсал» менависад: «Аз нуќтаи назари устухонбандї як навъи махсуси 

ѓазал мављуд аст, ки онро «ѓазали мусалсал» мегўянд. Ин чунон навъест, ки 

дар он маънии байтњо пай дар пай меояд. Дар ѓазал инъикоси воќеаи 

хурдеро мушоњида кардан мумкин аст» [114, с. 173]. Дар ѓазали пароканда 

њар як байт маънои мустаќил дошта, робитаи байни байтњоро мавзуъ ва 

вазну ќофия таъмин менамоянд. Дар ѓазалиѐти Сањобї њам шакли ѓазалњои 

мусалсал ва њам пароканда мављуд аст. Аз ин рў, дар шакли ѓазалњои 

пароканда метавон њам мавзуи ишќу ирфон ва њам панду њикматро 

мушоњида намуд. Масалан, дар байти сеюм ва чоруми ѓазали зайл сифати 

накўњишшудаи озор додан ва ба амонат хиѐнат кардан дарљ шудааст. 

Шоир мегўяд, ки њар касе пайи озори касест, ў низ озор хоњад дид. 

Чунончи: 

Хуни дил рањ ба дида меорад, 

Оби дарѐ зи абр меборад. 

Холи он мањ, ки хирмани њусн аст, 

Дар дилам тухми мењр мекорад. 

Ѓайри озори хотираш нарасад, 

Он ки пайваста хотир озорад. 

Дар амонат дињад хиѐнат роњ, 

Он ки љон дар рањи ту наспорад. 

Чун Сањобї зи дасти ў чашмам 

Гиря гўѐ дар остин дорад [34, с. 281]. 

Ба таври пароканда вохўрдани панду андарз дар ашъори шоирони 

ѓазалсарои пешин як амри табиї буда, дар эҷоди дигар шоирон низ 

мушоњида мешаванд. Масалан, дар ин ѓазали Њофизи Шерозї њам мавзуи 

ишќу ирфон ва панду андарз тавъам мушоњида мегардад: 

Расид мужда, ки айѐми ѓам нахоњад монд, 

Чунон намонду чунин низ њам нахоњад монд. 

Ман арчи дар назари ѐр хоксор шудам, 

Раќиб низ чунин муњтарам нахоњад монд. 

Чу пардадор ба шамшер мезанад њамаро, 

Касе муќими њарими њарам нахоњад монд. 

Чї љойи шукру шикоят зи наќши неку бад аст, 

Чу бар сањифаи њастї раќам нахоњад монд?! 

Суруди маљлиси Љамшед, гуфтаанд, ин буд, 

Ки љоми бода биѐвар, ки Љам нахоҳад монд. 

Ѓанимате шумар, эй шамъ, васли парвона, 

Ки ин муомила то субњдам нахоњад монд. 

Тавонгаро, дили дарвеши худ ба даст овар, 

Ки махзани зару ганљи дирам нахоњад монд. 

Бар ин равоќи забарљад навиштаанд ба зар, 

Ки љуз накуии ањли карам нахоњад монд. 

Зи мењрубонии љонон тамаъ мабур, Њофиз, 

Ки наќши љавру нишони ситам нахоњад монд [51, с. 178].  

Тавре ки мебинем, дар ѓазалњои онњо њам андешањои фалсафї, њам ишќ 

ва њам панду андарз мушоњида мешаванд. Хусусан, ѓазалиѐти Сањобї 

бештар ба њамин равиш эљод шудаанд, яъне, дар як ѓазал фаќат дар ду-се 

маврид ба абѐти ахлоќиву њикамї рў ба рў мешавем. Дигар саропои 

ѓазалњои ў иборат аз мавзуи ишќанд, ки асли ѓазал мебошанд. Аз ин сабаб, 

мо дар ин ќисмат абѐти пандуахлоќиро аз ѓазалиѐти шоир људо намуда, 

мавриди баррасї ќарор медињем.  

Сањобї маѓрурию худбиниро, ки яке аз хислатњои пасти инсонист, 

накўњиш ва ворастагиро талќин мекунад. Аз нигоњи ў худбинї яке аз 

сифатњои разилаву нописандидаи инсонист. Шоир хитобан ба холиќи якто 

изњор медорад, ки шахсе аз чашмаш ѓубори худбинию такаббурро нашўяд, 

њазор сол умр бинад њам, Худоро намеѐбад:  
 

Зи дида он, ки нашўяд ѓубори худбинї, 

Њазор сол бигардад, туро намеѐбад [34, с. 351]. 

Ў ба њамин мазмун дар љойи дигар мегўяд: 

Мабин худро, Сањобї, дар миѐн, гар ошиќи ѐрї, 

Ки пеши ў набошад эътиборе марди худбинро [34, с. 351]. 
 

Таъна задан ба шахсони эњтиѐљманду дардманд ва муњтољу бечора аз 

аъмоли бади инсонї мањсуб мешавад. Ин ахлоќи разила дар љомеа аз 

љониби бархе ашхос содир мегардад, ки аз пастфитратї ва ноодамї хабар 

медињад. Сањобї ин хислати бади инсониро ба воситаи санъати талмењ, 

яъне, ишора ба ќиссаи «Фарњод ва Ширин» мањкум менамояд:  

Туро манзил чу дар кўйи саломат шуд, мазан таъна, 

Агар кўйи маломат шуд ватан Фарњоди мискинро [34, с. 42]. 

Дар адабиѐти тољик гўш додан ба панди пирони бохираду ботадбир 

зиѐд талќин карда мешавад, зеро пирони рўзгордидаву хирадманд бо 

истифода аз таљрибаи зиѐди рўзгор метавонанд барои њалли мушкилоту 

муаммоњои зиндагї машваратњои хуб ва созанда дињанд. Вале дар њар 

љамъияту њар давру замон кам нестанд ашхосе, ки панди шахсони 

рўзгордидаро гўш намекунанду бо амри дили худ рафтор менамоянд. 

Албатта, онњо дар охир аз саркашии хеш пушаймон мегарданд, аммо 

пушаймонї суд надорад. Ин њолатро шоир чунин ба ќалам додааст: 
 

Бисўзад з-оташи ѓам тирарое, 

Ки панди пухтагонро хом гирад [34, с. 320]. 
 

Сањобї хитобан ба худ як масъалаи хеле мубрамро, ки дар љомеаи 

имрўза низ зиѐд ба чашм мерасад, баѐн мекунад, ки ин айбљўйї мебошад. 

Воќеан, касе, ки аз дигарон наќсу гуноњ мељўяд, дар асл, худ бењунар аст: 
 

Мабин ба айб, Сањобї, агар њунар дорї, 

Ки њар кї кард назар сўи айб, бењунар аст [34, с. 197]. 
 

Дар байти поин Сањобї масъалаи фаќр ва дороиро бо истифода аз 

санъати талмењ мавриди баѐн ќарор додааст. Ў аз як сў ба онњое, ки нодору 

фаќиранд, њушдор медињад, ки аз фаќирї ва ќаноатпешагї малул ва 

нороњат нашаванд, аз сўи дигар, шахсони љоњталаб, танпарвару баднафсро 

дарси ќаноату хештандорї медињад. Аз ин рў, талмењан ба «Ќиссаи њазрати 

Одам» ишора мекунад, ки мањз нафси бади инсонї буд, ки њазрати Одам 

бињиштро ба донаи гандум фурўхт, яъне, бо хўрдани як дона гандум 

бињиштро, ки бењтарин неъмат барои инсонњост, барои њамеша аз даст дод:  

Онон, ки фаќрро ба танаъум фурўхтанд, 

Фирдавсро ба донаи гандум фурўхтанд [34, с. 336]. 



72 
 

Воќеан, бисѐр иттифоќ меафтад, ки рози дарун ва асрори фошгардидаи 

шахсе боиси маргу бадбахтињои ў мегардад. Байти зер талмењан ба рўзгори 

Мансури Њаллољ ишора мекунад. Чунонки Мансури Њаллољ ба сабаби ба 

забон овардани «Анал-Њаќ» (яъне, ман Њаќам) ба дор овехта шуд ва њатто 

хуни рехтаи ў дар замин наќши «Анал-Њаќ» кашид. Шоир дар ашъораш ба 

мо панд медињад, ки њар розеро, ки гуфтанї нест, набояд гуфт, вагарна, ба 

њоли Мансур гирифтор хоњї шуд: 

Пунбаи ѓафлат бурун овар зи гўшу гўш кун, 

Ќиссаи дори балову њолати Мансурро [34, с. 66]. 
 

Маълум аст, ки њам дар адабиѐти тољик ва њам адабиѐти љањон 

дунѐталабї ва баднафсї сахт мазаммат гардида, зеро ин ду аъмоли 

ношоиста метавонад инсонро хору залил созад ва њатто ба марг бикашад. 

Бино бар ин, ашхоси дунѐталаб, љоњталаб ва баднафсро мардум 

намеписанданд ва онњоро њамеша мавриди муњокима ва мазаммат ќарор 

медињанд: 

Дунѐ маљўву аз сухани халќ раста бош, 

Кам гир луќмаеву сагонро дањон бибанд [34, с. 328]. 
 

Сањобї шоири ориф ва сўфиманиш аст. Аз ин рў, чун соири шоирони 

ин мактаб ба дунѐи воќеї дил наменињад. Ў дунѐро «куњанхона», «вайрона» 

медонад ва дил бастан ба дунѐи фонї, абадї донистани дунѐ, ѓами сарвату 

молро хўрдан ва аз охират ѓофил шуданро сахт мазаммат мекунад. 

Чунончи: 

Манзил макун, эй дил, ба куњанхонаи олам, 

Чун љуѓд машав сокини вайронаи олам. 

Монанди ту дар хоби адам бурда басеро, 

Зинњор макун гўш бар афсонаи олам. 

Эй мурѓи дил, аз домгањи дањр њаво гир, 

Парњез кун аз доми ѓаму донаи олам. 

Равшан маталаб базми худ аз ишќ, ки њаргиз 

Ин шамъ набудаст ба кошонаи олам. 

Љуз хуни љигар нест насиби ту, Сањобї, 

Мастї маталаб аз майю паймонаи олам [34, с. 440]. 

Дар ғазали дигар низ ба мо панд медиҳад, ки аъмоли тамоми 

мавҷудоту махлуқот ва олами ҳастӣ пеши он хулоса мешавад, Офаридгор 

аст: 

Шамъ дар базми фалак, гар чӣ рафеъ аст, якест, 

Нуктаи доира ҳарчанд васеъ аст, якест. 

Сар ба сар халқи ҷаҳон гӯш бар овози ҳаманд, 

Гуфтугӯи ҳамаро он кӣ самеъ аст, якест. 

Хотири ҷамъу парешон ба ҷон бисѐр аст, 

Он кӣ пайваста нигаҳдори ҷамеъ аст, якест. 

Ҳар кас имрӯз ба домони касе дар зада чанг, 

Лек фардо ҳамаро он кӣ шафеъ аст, якест. 

Ҳар тараф гарчӣ паричеҳра басе ҷилвагар аст, 

Он ки ӯро дили девона мутеъ аст, якест. 

Шакли мавзуъ басе ҳаст дар ин мавзеи хок, 

Эй Саҳобӣ, ҳамаро он кӣ вазеъ аст, якест [34, с. 160].   
 

Дар њама давру замонњо дурўѓгўѐну фитнагарон мављуданд. Шоир 

таъкид мекунад, ки ошиќ набояд аз балои ишќ андеша кунад ва аз фитна 

гурезад, балки ў бояд бо фитнагарон мубориза барад, то аз сафи мардон 

хориљ нашавад. Шоир ба мо дар ин байташ андарз медињад, ки инсон 

вазифадор аст, ки дар баробари њама аъмоли ношоиста ќарор гирад ва 

мардона мубориза барад, вагарна, ўро наметавон мард номид: 

Набошад ошиќ, он к-ў аз балои ишќ андешад, 

Бурун аст аз сафи мардон, касе, к-аз фитна бигрезад [34, с. 268]. 

Дар воќеъ, њар шахс мехоњад, ки дар љомеа обрўву эњтиром ва нуфузу 

манзилат дошта бошад. Аммо, ба ќавли шоир, барои обрў ва эњтироми 

халќро ба даст овардан бояд дар тоќи дили эшон макон пайдо кард: 

Эй ки дорї шишасон бим аз шикасти хештан, 

Боз кун бар тоќи дил љои нишасти хешро [34, с. 492]. 

Сањобї ба он назар аст, ки мо бояд ба сурат таваљљуњ надошта бошем, 

балки бештар ба сират диќќат намоем:  

Шоњон гадолибосу њакимон гилемпўш, 

Маънишинос бош, ба сурат назар макун [34, с. 497]. 
 

Зиндагї саропо аз дарду ѓаму њиљрон иборат аст. Онњоро бояд 

тањаммул кард. Ягона роњи рафъи ин мушкилот сабру тањаммул аст. 

Агарчи сабру тањаммул, дарду ранљ кашидан сахт аст, аммо ба аќидаи 

шоир, шахси сабур оќибат ба маќсад хоњад расид: 
 

Бе савти ѓам, эй дил, ба навое нарасидї, 

То дард надидї, ба давое нарасидї [34, с. 522]. 
 

Тавре ки мебинем, дар ѓазалиѐти Сањобї риѐкорї, фиребгарї, ноањлї, 

дурўѓу буњтон, пурхўрї, баднафсї, айбљўї, таъна задан, худбинї, 

хиѐнаткорї, мардумозорї ва дигар амалњои бади инсонї мазаммат шуда, 

хислатњои њамидаи инсонї, аз ќабили ростгўї, сабру тањаммул, 

њунармандї, амин будан, мардонагї, росткорї, ростќавлї, некиву 

накукорї, њурмату эњтироми инсонњо ситоиш карда мешаванд.  

Хулоса, аз баррасии андешањои пандуахлоќии Сањобии Астарободї 

бармеояд, ки ӯ дар ин самт аслан анъанаи шоирони пешинро идома 

додааст. Алалхусус, аз афкори ахлоќиаш пайдост, ки дорои љањонбинї ва 

љањоншиносии васеъ мебошад. Инчунин, аз баррасии ашъори 

пандуахлоќии ў метавон хулоса кард, ки шоир дорои таљрибаи зиѐди 

зиндагист. Љањонгардї ва таљрибаи зиндагї ба шоир имкон фароњам 

овардааст, ки ашъори пандуахлоќии мондагоре дар ќолаби сухани мавзун 

рехта, ба ояндагон мерос гузорад. Албатта, афкори пандуахлоќї дар 

ѓазалиѐти шоир маќоми хос дошта, имрўз низ ањаммияти тарбиявию 

маънавии худро гум накардаанд, баръакс онњо метавонанд барои тарбияи 

маънавию ахлоќии љомеа хидмат намоянд.  

2.2.3. Мавзуъњои дигар 

 

Сањобии Астарободї дар баробари мавзуъњои ишќ ва панду ахлоќ, ки 

мо мавриди баррасї ќарор додем, инчунин ба масъалањои худогоњию 

худшиносї, шиква аз рўзгор, бемурувватї, беќадрї, ќашшоќї ва дигар 

мавзуъњо таваљљуњи зиѐд зоњир кардааст. Масалан, дар байти зерини шоир 

масъалаи бемењрию адами муњаббату дўстї дар љомеа матрањ гардида, аз 

набудани дўсти њаќиќї дар рўзгори худ шиква карда ва даст ба дарду 

њасрат задааст:  

Сањобї аз њама з-он гаштааст бегона, 

Ки дар замона касе ошно намеѐбад [34, с. 351]. 

Мушкилот, фаќр, љавру ситами амалдорон дар њар давру замон ќабл аз 

њама синаи ањли адабро ба дарду сўз меоварад. Сањобї аз камбудию 

костагињои рўзгор, саргардонии халќ, харобию беназмї, алалхусус, аз 

беќадрии ањли илму адаб ба танг омада, фиѓон мекашад: 

Ё Раб, сари ниѐз ба пои кї афканам? 

Тадбири кори хеш барои кї афканам? 

Дилро, ки унс нест ба аќлу ба офият, 

Ишќи кї варзаму ба балои кї афканам? 

Љон бе љамоли оинарўе мукаддар аст, 

Чашми талаб ба рўи сафои кї афканам? 

Рўи ниѐз бар рањи нози чї кас нињам? 

Гўши вафо ба њарфи љафои кї афканам? 

Абнои рўзгор чу дармондаи худанд, 

Ман кори дарди худ ба давои кї афканам? 

Ишќ аст, њар чї њаст, Сањобї, муроди ман,  

Ман мењри худ ба моњлиќои кї афканам? [34, с. 472]. 
 

Дар љои дигар, њамин масъаларо чунин матрањ месозад: 
 

Шуд баландафѓон, чу дил сарви равони хеш ѐфт, 

Дид булбул шохи гул, љои фиѓони хеш ѐфт. 

Шарњи сўзи хеш гўяд дил, чу бинад шамъро, 

Дар сухан ояд касе, к-ў њамзабони хеш ѐфт [34, с. 120]. 

 

Шоир гоњ-гоње аз бебарорињо дар ишќ ва бенавоии худ низ ба танг 

омада, фарѐди љонкоњ менамояд ва намедонад бо кї роз гўяд. Чунончи: 
 

Бути ман сангдил, ман бенаво в-ин дард бедармон, 

Мусулмонон, чї созам, бо кї гўям мушкили худро? [34, с. 24]. 
 

Шикоят аз ѓаму дард низ дар ашъори шоир бисѐр ба чашм мехўрад: 
 

Дард тухмест, ки дар синаи мо коштаанд, 

Ѓам гиѐњест, ки парварда ба обу гили мост [34, с. 121]. 
 

Шоир аъмоли риѐкорона ва авомфиребонаи баъзе воизону зоњидонро 

дида ба танг меояд. Бино бар ин, кирдори ношоистаи онњоро дар ашъораш 

фош менамояд ва ба сарзаниши онњо мепардозад, то мардум огоњ шаванд, 

њаќро аз ботил бишносанд ва хусусан пайи воизони бењудагў, риѐкору 

фиребгар нараванд: 

Воиз, зи ваъзи хеш пушаймон наї, чї суд? 

Дорї забон, валек забондон наї, чї суд? 

Аз зиндагї чу њаст ѓараз бандагии дўст, 

Љон дорию ба хидмати љонон наї, чї суд? 

Дар каъбаи висол њазорон фароѓат аст, 

Аммо ту марди роњи биѐбон наї, чї суд? 

Дил љамъ мешавад зи хамўшї, вале даме 

Фориѓ зи гуфтугўи парешон наї, чї суд? [34, с. 329]. 

Сањобї чун дигар шоирон зоњидонро дар ашъораш сахт мазаммат 

мекунад. Ба андешаи ў, маќоми зоњидон, ки дуруѓгў ва риѐкоранд, баробар 

бо орифону сўфиѐн нест, зеро эшон бо афкору андешаи авомфиребона ва 

ваъдањои подарњаво мардумро гўл зада, гумроњ месозанд. Аз ин хотир, 

шоир ба зоњид чунин хитоб менамояд ва мегўяд:  
 

Пеши мо дигар магў, эй зоњид, аз љаннат сухан, 

К-остони њиммати мо, з-он чи гўйї, бартар аст [34, с. 190]. 
 

Сањобї шоире инсондўст буд. Бино бар ин, бедодгарии њокимони давр 

нисбат ба халќ ўро озурда мекард, зеро онњо барои манфиати худ ба 

мардум зулму истибдод мекарданд ва хостањои худро амалї менамуданд. 

Шоир бо тањайюр худ ба худ мегўяд, ки «гўѐ хабар зи њукми ќазо надошта 

бошанд», ки чунин корњои бадро ба анљом мерасонанд. Ў мубориза бо ин 

тоифаи золимонро бефоида медонад: 

Гўѐ хабар зи њукми ќазое надоштанд, 

Бо халќ он касон, ки тањаккум фурўхтанд. 

Рў нењ ба роњи аљз, Сањобї, ки суд нест 

Он фирќаро, ки уљбу тааззум фурўхтанд [34, с. 336]. 

Дар таърихи адабиѐти классикии форсии тољикї шояд шоире набошад, 

ки васфи Худову паѐмбарон накарда бошад. Дар ѓазалиѐти Сањобии 

Астарободї низ чун дигар шуаро васфи Худову паѐмбарон ба мушоњида 

мерасад:  

Ба дил оташ нињодам, то ба Тури ишќ Мўсо шуд, 

Чу Мўсо љони ман оинаи нури таљалло шуд. 

Насиме аз бањори ишќ то омад Сањобиро, 

Ѓано аз чашмаи Хизру дами љонбахши Исо шуд [34, с. 300]. 

Ё: 

Дар ин оташ ќадам нењ чун Халилуллањ ба ѐди дўст, 

Ки њар кас ошиќ аст, аз оташи сўзон напарњезад [34, с. 268]. 

Ё ин ки: 

Дар рањи сарви равоне мурдаму љон ѐфтам, 

Ё Алї омад, таљаллї бар насире карду рафт [34, с. 159]. 

 

Њамин тариќ, ашъори Сањобї бисѐре аз пањлуњои њаѐти маънавию 

фарњангї ва иљтимоиро дар бар гирифтааст. Ў аз як љониб ишќу муњаббат, 

шодию нишот, одобу ахлоќи шоистаи инсониро васф намуда, аз љониби 

дигар, зулму ситам, инсонбадбинї, кинаварї, љангу низоъ ва дањњо амали 

зиштро мавриди накўњиш ќарор медињад. Мутолиа, судљўї аз ин афкору 

андеша, ки дар ѓазалиѐти Сањобии Астарободї мавриди баррасї ќарор 

гирифтаанд, барои хонандагон аз њар љињат фоидабахш мебошад. Аз онњо 

метавон барои худшиносї, хештандорї, ворастагї ва як зиндагии 

бошарафонаву босаодати инсонї истифода намуд. 

2.3. Бархе аз вижагињои ѓазалиѐти Сањобии Астарободї 

 

Ѓазалиѐти Сањобї дорои вижагињои зиѐд мебошанд. Яке аз хусусиятњои 

ѓазалиѐти шоир дар он аст, ки онњо аз 4 то 10 байтро ташкил менамоянд. 

Агарчи бархе аз муњаќќиќон хурдтарин ѓазалро аз 5 байт иборат медонанд, 

вале дар девони Сањобї ѓазали 4-байтї низ ба мушоњида мерасад [34, с. 

477]. Дар аксари ѓазалњо шоирон тахаллус ва ѐ номи худро дар маќтаъи он 

зикр мекунанд. Аксари ѓазалњои ў тахаллус доранд. Бо ин њама, дар девони 

Сањобии Астарободї ѓазалњое мушоњида мегарданд, ки дар онњо номи 

шоир зикр намегардад, яъне, бидуни зикри тахаллус ба анљом мерасанд. 

Дар баъзе ѓазалњо тахаллуси ў ду бор низ зикр карда мешавад: 

Хоки кўят ба њавас бистари мо мегардад, 

В-арна, аз бистари роњат сари мо мегардад. 

Њамчу хуршед, к-аш афтода бувад акс дар об, 

Наќши рўйи ту ба чашми тари мо мегардад. 

Њарфи шодї ба забон бе ту наѐяд њаргиз, 

Баски ѓам дар дили ѓампарвари мо мегардад. 

Подшоњона сарафрози љањон мегардем, 

Хоки кўйи ту агар афсари мо мегардад. 

Тири ту њаст, Сањобї, ки ќабулаш зи љањон 

Устухони бадани лоѓари мо мегардад. 

Роњ, бешак, ба сари оби баќо меѐбем, 

Хизри лутфи ту агар рањбари мо мегардад. 

Офарин бод, Сањобї, ки ба бозори ѓамаш 

Ашку рухсори ту симу зари мо мегардад [34, с. 241]. 
 

Ба андешаи мо, сабаби ду бор зикр гардидани тахаллуси ў дар ѓазали 

фавќ дар он аст, ки худи шоир ду ѓазали њамвазну њамќофияро тањрир 

карда, як ѓазал кардааст, ки дар натиља ду бор тахаллуси ў зикр ѐфтааст. 

Дар баъзе ғазалҳо тахаллуси шоир дар мисраҳои миѐна зикр мегардад.  

Чунончи: 

То ҳумои ишқ бар фарқи мани Маҷнун нишаст, 

Шоҳбози ҳимматам бар кунгури гардун нишаст. 

То насиме аз баҳори ишқ омад дар димоғ, 

Шаҳриѐри ҷони ман аз шаҳри тан берун нишаст. 

То намоѐн шуд, зи ҷоми бода акси холи ӯ, 

Мардуми чашми Саҳобӣ дар миѐни хун нишаст. 

Ҳеҷ кас нашносадам дар водии андуҳу ғам, 

Гарди ғам аз баски бар рӯйи мани маҳзун нишаст. 

Гар ба фарѐдам чу най дар базми ғам айбам макун, 

Ман чӣ созам, даври ҳоли ман бад-ин қонун нишаст? [34, с. 162]. 

Вижагии дигари ѓазалиѐти Сањобї корбурди зиѐди талмењ дар онњо 

мебошад. Албатта, дар ашъори шоирони дигар низ талмењ ба мушоњида 

мерасад, аммо дар ѓазалиѐти ў ба ин санъат бештар во мехўрем. Аслан 

шоирони ин давра талмењоти динию сўфиѐнаро барои исботи андешањои 

худ зиѐд ба кор бурдаанд.  

Доир ба санъати талмењ аввалин бор дар китоби «Ал-муъљам»-и Шамси 

Ќайси Розї, ки дар асри XIII милодї иншо намудааст, маълумот дода 

шудааст. Дар асари мазкур омадааст: «Талмењ он аст, ки алфози андак бар 

маънии бисѐр далолат кунад ва «ламњ» љастани барќ бошад ва ламња 

(лањза, дам) як назар бувад. Ва чун шоир чунон созад, ки алфози андаки ў 

бар маънии бисѐр далолат кунад, онро талмењ хонанд» [30, с. 301]. Тўраќул 

Зењнї дар китоби «Санъати сухан» доир ба ин санъат чунин гуфтааст: 

«Талмењ нигоњи сабук кардан ба сўи чизест. Агар «талмењ»-ро ќалбан 

«тамлењ» ќарор дињем, ба маънои милњ кардан - намакин кардан меояд, ки 

ин њам дуруст аст» [96, с. 92]. Дар «Фарњанги истилоњоти адабиѐтшиносї» 

гуфта мешавад, ки талмењ «аз санъатњои маънавист ва он иборат аз ин аст, 

ки шоир бо як ишора маънии чуќур ва баландро ифода мекунад» [162, с. 

105]. Њамчунин, дар «Фарњанги тафсирии забони тољикї» ба маънои 

ишора, нигоњи сабук ба сўи чизе, ишора кардани шоир дар шеъри худ ба 

ќисса ѐ масали маъруфе ташрењ шудааст [152, с. 300]. Дар «Энсиклопедияи 

адабиѐт ва санъати тољик» низ талмењ ба маънои назар андохтан, нигоњи 

сабук кардан ба сўи чизе ва як навъ санъати бадеие зикр шудааст, ки зимни 

он шоир ба воќеањои таърихї, асотирї ва ќиссаву афсонањо ишора мекунад 

[177, с. 165]. 

Лозим ба ѐдоварист, ки шоир санъати талмењро на танњо дар 

рубоињояш, балки дар ѓазалиѐташ њам фаровон истифода бурдааст. Аммо 

дар ин ќисмат сухан дар бораи талмењоти ѓазалиѐти шоир меравад. 

Албатта, талмењоти рубоиѐти шоир тањќиќоти вижаро талаб мекунад, зеро 

дар рубоиѐти ў нисбат ба ѓазалиѐташ бештар ба ќиссањо ва оѐти ќуръонї ва 

ањодиси набавию рўзгори паѐмбарон ишора шудааст. Дар ѓазалиѐти ў 

аслан ба ривоятњои динї, ќањрамонњои осори адабию асотирї ва 

паѐмбарон ишора шуда, ба ояњои ќуръонї ва ањодиси набавї хеле кам 

истинод шудааст.  

Ќобили зикр аст, ки адабиѐтшиносон талмењоти адабиѐти классикии 

тољикро аз нигоњи пайдоиш ба чанд гурўњ људо кардаанд. Аз љумла: 

1. Ќиссаву ривоятњо ва шахсони асотирї; 

2. Тасаввури гузаштагон дар бораи пайдоиш, сохти кайњону ситорањо; 

3. Афсонаву ривоятњои динї; 

4. Рўйдодњо ва шахсони таърихї; 

5. Воќеањои фарњангї, ањли илму адаб ва осори онњо; 

6. Ќањрамонњои асарњои адабї; 

7. Маконњои љуѓрофї, ки воќеањои асотирї ва ѐ таърихие, ки он љо рўй 

додаанд ва ѓайра.  

 Истифодаи талмењ дар шеър ба он далолат мекунад, ки шоир њамон 

асотир, ќисса ѐ ривояту достонро хуб медонад ва талмењан дар шеъри худ 

ба он ишора мекунад, яъне, метавон гуфт, ки истифодаи талмењ дар шеър 

то андозае аз дониши таърихї, асотирї, динї, адабї ва фалсафї бархурдор 

будани шоирро нишон медињад. Масалан, байтњои зер нишон медињанд, ки 

Сањобї аз ќисса ѐ достонњои зикршуда огоњии хуб доштааст: 

 

 



82 
 

Ишќро гар рутбаи олї бувад, Фарњодро 

Њамсарї бо Хусрави Парвиз кардан мушкил аст [34, с. 137]. 

**** 

Ѓанї шудам чу Сањобї зи ишќу дар сари ман 

Њавои тољи Кайю афсари Сулаймон нест [34, с. 170]. 

 Албатта, Сањобии Астарободї дар ѓазалиѐти худ санъати талмењро 

хеле бамаврид истифода кардааст ва дар адабиѐти гузашта яке аз шоирони 

моњир дар ин замина ба њисоб меравад. Ў њатто дар як ѓазал ба чандин 

ќисса ва ин ѐ он шахсияти динию таърихї ишора менамояд. Чунончи: 

Гар наї воќифи маънї, чї асар даъвиро, 

Њељ сурат набувад даъвии бемаъниро. 

Ёр то аз лаби љонбахш даромад ба сухан, 

Дод бар бод дами ў нафаси Исиро. 

Бар дари майкада май бо дафу най чун нахўрам, 

Ман, ки сад чок задам пирањани таќвиро. 

Гарчи Маљнун накунад ѐди худ аз ишќ, вале 

Нест мумкин, ки фаромўш кунад Лайлиро. 

Ошиќон бок надоранд зи афсуни раќиб, 

Чї ѓам аз љодуи Фиръавн бувад Мўсиро. 

Бас ки кардї ба рањи ишќ, Сањобї, афѓон, 

Сохтї бохабар аз њолати худ халќеро [34, с. 40]. 

Ё ки: 

Бияфкан соябони сурату бигзор даъвиро, 

Ки афтад бар ту партав офтоби ављи маъниро. 

Ба Тури ишќ рав, оинаи дилро љилое дењ, 

Ки дарѐбї чу Мўсо партави нури таљаллиро. 

Маро маќсуд аз чашми љањонбин дидани ѐр аст, 

Нахоњад дид Маљнун, гар набинад рўйи Лайлиро. 

Зи њарфи лаъли ў њар дам тани фарсуда љон ѐбад, 

Бале, бошад асар дар мурдагон анфоси Исиро. 

Сањобї, гар њадиси ишќ гўйї, дард пайдо кун, 

Ки набвад эътиборе бе гувоње ќавли даъвиро [34, с. 55]. 

Шоир дар ѓазалњои зикршуда њам ба ќиссањои маъруфи адабиѐт ва њам 

ба ќиссањои динї таваљљуњ зоњир намудааст ва суннати талмењгароии 

адибони орифро густариш бахшидааст. Тавре ки гуфтем, талмењоти 

истифодакардаи Сањобии Астарободиро метавон чунин таќсимбандї 

намуд: 

1. Талмењоти динї, ки ба ќиссањои ќуръонї ва паѐмбарон мансуб 

мебошанд;  

2. Ишора ба достонњо ва ќањрамонњои осори адабї; 

3. Ишора ба маконњои љуѓрофї, ки воќеањои динї, асотирї ва ѐ 

таърихї, ки дар он љойњо рўй додаанд. 

Зимнан бояд гуфт, ки дар ѓазалњои шоир талмењоти динї, ки ба 

ќиссањои ќуръонї ва паѐмбарон мансуб мебошанд, нуфуз доранд. Хусусан, 

талмењоти доир ба ќиссаи Юсуф, Исои Масењ, ќиссаи Сулаймон ва ѓайра. 

Дар ин љо њар як ќисса дар алоњидагї мавриди баррасї ќарор мегиранд: 

1.Ишорањо ба «Ќиссаи Юсуф». Дар байти зер шоир маъшуќа ѐ мамдуњи 

худро ба Юсуф ташбењ дода, талмењан ишора мекунад, ки аз он рўзе, ки аз 

рўйи ту дур шудем, њамчун Яъќуб, ки аз фироќи Юсуф дар «Кулбаи ањзон» 

ранљ мекашид ва месўхт, мо низ дар фироќи ту месўзем ва кунљи танњоию 

малол ихтиѐр кардаем:  

Эй Юсуф, аз љамоли ту то дур мондаем, 

Яъќубвор кунљи малол аст љойи мо [34, с. 36]. 

Дар љойи дигар шоир ба маъшуќаи худ хитобан мегўяд, ки рухи зебои 

худро ба ман нишон додї ва њамчун Юсуф бозори маро гарм намудї ва 

ман боз харидори ту гаштам. Шоир дар ин байт талмењан ба ќиссаи 

њазрати Юсуф, ба он лањзае, ки аз љониби Молик ибни Заѓр фурўхта 

мешавад, ишора кардааст: 

Рух намудї њамчу хуршед аз сипењри дилбарї, 

Юсуфи ман, гарм кардї боз бозори маро [34, с. 67].  

Дар байти дигар шоир занахдони мањбубаи худро, ки ќисмати 

зеботарини чењраи занон аст, тавсиф намуда, ба мањбубаи худ хитобан 

мегўяд, ки Юсуф зеботарин махлуќи рўйи замин мебошад ва садњо кас 

њамчун Юсуф гирифтори ишќи туанд. Яъне, Сањобї барои таќвияти сухани 

худ ба ќиссаи Юсуф ишора намуда, сухани худро пуробуранг баѐн 

менамояд:  

Эй он ки асири заќанат моњвашонанд, 

Сад Юсуфи мисрист дарафтода ба чоњат [34, с. 119].  

Ба њамин монанд Сањобї дар ѓазалиѐташ мањбубаи худро тавсиф 

намуда, талмењан ба Юсуф ишора мекунад: 

Њаст моњи рўйи ўро њар тараф сад муштарї, 

Рафт даври хубии Юсуф, кунун бозори ўст [34, с. 127]. 

 **** 

Рафт даври њусни Юсуф, моњи ман акнун туї, 

Бар сари бозори хубї фитнаву ѓавѓои туст [34, с. 132].  

**** 

То њамчу Юсуф аз сари бозор рух намуд, 

Бозори гул аз он бути гулпирањан шикаст [34, с. 129].  

Дар «Ќиссаи Юсуф» пурсўзтарин лањзањо нобино гаштани Яъќуб ва 

шифо бахшидани пироњани меросмонда аз Иброњим (а) -љадди Юсуф (а) 

мебошад, ки чашмони заифгаштаи Яъќубро бино мегардонад. Яъќуб 

агарчи аз Юсуф фарсахњо дур буд, аммо гоњ-гоњ бўйи хуше аз фарзандаш 

истишмом мекард. Хусусан, баъди он њама њиљрон, њангоме ки Юсуф азизи 

Миср мешавад ва пироњанашро аз Миср барои бино гардонидани 

чашмони падараш – Яъќуб сўйи Канъон мефиристад, дар Канъон бўйи 

пироњан ба машоми Яъќуб мерасад. Шоир ба њамин нуктаи ќисса 

ишорањои зиѐде дорад, ки чанде аз онњоро ин љо меоварем: 

Яъќубсифат дидаи љон равшанї андохт, 

Дар боди сабо бўйи гули пирањани кист? [34, с. 96].  

**** 

Боз шуд чун дидаи Яъќуб чашми љони ман, 

То аз он Юсуф насиме дар машоми ман вазид [34, с. 357].  

**** 

Њар диле, к-аз Юсуфи худ бўйи пироњан шунид, 

Ѓунчасон сар дар гиребон, пой дар доман кашид [34, с. 357].  

**** 

Сабо бўе зи љайби Юсуфи ман сўйи боѓ овард, 

Ки чун Яъќуб чоки љомаи гул то ба домон шуд [34, с. 280]. 

Ќобили зикр аст, ки ќиссаи Юсуф дар адабиѐти форсии тољикї хеле 

маълуму машњур аст. Њатто шоирони бузург бо номи ў асарњои махсусе 

иншо кардаанд. Хусусан, маснавии панљуми «Њафт авранг»-и Мавлоно 

Абдуррањмони Љомї «Юсуфу Зулайхо» унвон гирифтааст.  

2. Ишорот ба «Ќиссаи Исои Масењ». Агарчи талмењоти Сањобї ба 

саргузашти Исои Масењ нисбат ба саргузашти Юсуф камтар аст, аммо хеле 

љолибу моњирона корбаст шудаанд. Чунончи: 

Мурдаеро гар Масењо зинда мекард аз дуо, 

Зинда месозад ба дашноме лабат сад мурдаро [34, с. 30]. 

**** 

Чун Сањобї мешавад љони наве рўзї маро, 

Гар Масењои лабаш як дам табиби ман шавад [34, с. 348]. 

Тибќи маълумоти сарчашмањои динї Исои Масењ њамчунон ќудрате 

дошт, ки мурдаро бо дами љонбахши худ зинда кунад. Аксари талмењоти 

шоир низ ба њамин нукта равона гаштаанд, агарчи бо шаклњои гуногун 

гуфта шудаанд. Дар ин байт шоир наргиси маъшуќаашро беморкунанда 

хонда, аммо лаби ѐри худро чун Масењ табибу љонбахш медонад: 

Шукр лиллањ, ки табиб аст Масењои лабат, 

Наргиси масти ту гар сохта бемор маро [34, с. 2]. 

Дар ин абѐт талмењан ба њазрати Исо ишора шудааст, ки мавзуъњои 

гуногунро дар бар мегиранд: 

Сар баровардам чу Исо аз гиребони фалак, 

Ишќ то аз гарди тан афшонд домони маро [34, с. 26]. 

**** 

Ба он исонафас дарди дили худ сар ба сар гуфтам, 

Ки бемор аз табиб ањволи худро кам нињон дорад [34, с. 246]. 

**** 

Њамчун Масењ боз тавонад баланд сохт, 

Моро касе, ки љой дар ин хоки паст дод [34, с. 293]. 

**** 

То ба он хуршед дар оинаи љон нозирам, 

Гар Масењо дам занад, бошад ѓубори хотирам [34, с. 461]. 

**** 

Зи хоки роњи он исонафас гарде, ки бархезад, 

Шавад абреву оби зиндагї бар мурдагон резад [34, с. 267]. 

3. Ишорањо ба «Ќиссаи њазрати Сулаймон». Тибќи ќиссаву ривоятњои 

динї, бо њазрати Сулаймон тамоми њайвоноту парандањо, деву парї тобеъ 

буд ва ў бо онњо сухан мегуфт. Ин њолатро шоир чунин баѐн кардааст: 

Ѓайри он кас, ки ѐфт мантиќи тайр, 

Воќифи ин забон намедонам [34, с. 425]. 

Дар байти поин ишора ба суњбати Сулаймон (а) бо подшоњи мўрон аст, 

ки ў худро дар сарварї аз Сулаймон кам намедонист: 

Овардаем рањ чу Сањобї ба мулки дўст, 

Монанди мўр назди Сулаймон расидаем [34, с. 434]. 

   Њамин тариќ, пажуњиш нишон медињад, ки аксари талмењоти Сањобї 

ишора ба паѐмбарону орифон ва ривояту ќиссањои динию адабї мебошанд. 

Ин як њолати табиист, зеро дар замони Сањобї ва пеш аз ў рўњи мазњабї ва 

афкору орои ирфонї дар љомеа нуфузи зиѐд пайдо карда буд ва аксари 

адибон ба осори динї, асотирї, образу персонажњои ќиссањои мазњабї 

мурољиат мекарданд ва бад-ин васила фикрашонро тасдиќ ва тазйин 

мебахшиданд. Воќеан, Сањобї яке аз орифони маъруфи замони худ ба 

њисоб мерафт. Инро мо аз талмењоти ў низ равшан дида метавонем. 

  Бояд зикр намуд, ки шоир аз ќиссањои ќуръонї бештар ба ќиссањои 

Њазрати Юсуф, Исои Масењ, Њазрати Сулаймон, Мўсои Калимуллоњ, 

Њазрати Хизр, Њазрати Одам, Љабраил, Њазрати Алї, Њазрати Иброњим, 

Имом Мањдї, фаришта Њорут таваљљуњ доштааст. Масалан, дар «Девони 

ѓазалиѐт»-и [34] Сањобии Астарободї 44 бор талмењан ба «Ќиссаи Њазрати 

Юсуф» ишора шудааст. Аз ин метавон хулоса кард, ки ў аз њама бештар ба 

«Ќиссаи Њазрати Юсуф» таваљљуњ ва дилбастагї доштааст.  

Албатта, талмењоти вобаста ба достонњо ва ќањрамонњои осори адабї 

ва ба маконњои љуѓрофї, ки воќеањои динї, асотирї ва ѐ таърихї дар он 

љойњо рўй додаанд, дар осори Сањобї хеле зиѐд ба чашм мехўранд. Дар ин 

замина метавон ба ишорањои ў аз ќиссањои «Лайлию Маљнун», «Хусраву 

Ширин», «Мањмуду Айѐз» ва ѓайра сухан гуфт, ки ба маќсадњои гуногун, аз 

љумла ибрози ишќ, офаридани зебої, мазмунофаринї ва ѓайра, истифода 

шудаанд. Инчунин, шоир ишорањои зиѐде ба шоирону орифон, хусусан, 

Мавлоно Љалолуддини Балхї, Шамси Табрезї, Мансури Њаллољ низ 

дорад.  

Хулоса, яке аз хусусиятњои хоси ашъори шоир истифодаи зиѐди санъати 

талмењ мебошад. Ин санъат дар ѓазалиѐти Сањобї вазифањои гуногун 

дошта, ба ашъори шоир љило ва рангорангии тозае бахшидааст. 

2.4. Таъсирпазирии Сањобии Астарободї аз пешиниѐн 

 

Дар тањќиќи адабиѐтшиносї таъсирпазирї ва таъсиргузорї яке аз 

масъалањои асосї ба шумор меравад. Бидуни муайян кардани 

таъсирпазирии шоири мавриди тањќиќ љањонбинї, љањоншиносї, дар 

кадом сатњ ќарор доштани шоир, ба кадом доирањои адабї таваљљуњ 

доштани он ва дигар масоили ба њамин монандро наметавон даќиќ кард. 

Мавриди зикр аст, ки дар таърихи адабиѐти форсии тољикї 

ангуштшуморанд шоироне, ки аз ин ѐ он шоири гузашта бањра набардошта 

ѐ бевосита зери таъсири шоирони гузашта ќарор нагирифта бошанд. Яъне, 

таъсирпазирии шоире аз шоирони пешин амри маъмулї ва табиї буда, 

аммо тањќиќи он кушояндаи муаммоњои рўзгору эљодиѐти њамон шоир 

мебошад. Аз сарчашмаҳои таърихї огоҳ мегардем, ки аксари бузургон 

маҳз аз мутолиаи осори шахсияти бузурги пешин ба инќилоби фикрї дучор 

гардида, роњи дурусти амалї кардани афкори эљодии худро пайдо 

кардаанд. Мавриди зикр аст, ки аксари олимону адибон дар бораи осори 

якдигар андешаронї кардаанд, аммо агар жарфтар назар намоем, 

шахсиятњои бузурги илму адаб бо эљоди ашъор, тадќиќот ѐ кашфиѐти худ 

дигар шахсиятњои илму адабро мафтун кардаанд, ки сабаби эљод ва 

тањќиќоти наву тоза гардидааст. Бардошт аз осори оламшумули бузургони 

гузашта гуногун аст. Масалан, шоир ва нависандаи муосири тољик 

Садриддин Айнї бо ин ҳама бузургї ќоил аст, ки он мушкилотеро, ки бо 

чашм медид ва ислоњи онро дарк намекард, пас аз мутолиаи «Наводир-ул-

ваќоеъ»-и маорифпарвари тољик Аҳмади Дониш дарк намуд ва инќилоби 

фикрие дар ў ба вуљуд омад. Ў дар китоби «Ёддоштҳо» мегўяд: «Љойҳои ба 

ман таъсирбахши «Наводир-ул-вақоеъ» он љойҳо буданд, ки ман он 

ҳодисаҳоро дар зиндагї дида будам ва аз он аҳвол дилтанг мешудам, аммо 

ҳељ гоҳ ислоҳ кардан ва ислоҳ шудани он аҳвол дар хотирам намегузашт ва 

гумон мекардам, ки «дунѐ ҳамин тарз омадааст, ҳамин тарз ҳаст ва ҳамин 

тарз ҳам меравад, чї бояд кард?»...  Аммо, вақте ки ман он аҳволро дар 

мундариљоти «Наводир-ул-вақоеъ» бо тасвири реалї бо тасвире, ки худ дар 

зиндагї дида будам, хондам, ба ман ҳолати дигар рўй дод. Ман дар дили 

худ гуфтам: «Ин аҳволро ислоҳ кардан лозим аст, модом ки ман ислоҳ 

карда наметавонам, аз вай нафрат кардан зарур аст...» [61, с. 216]. 

Њамзамон, дар сарчашмањои таърихию фалсафї гуфта мешавад, ки агарчи 

дар ќиѐс бо фалсафаи гуногунпањлў ва аз лињози њаљм басо бузурги Ибни 

Сино мероси фалсафии Хайѐм хеле ночиз ва аз љињати мазмун мањдуд 

намояд њам, Умари Хайѐм ба мероси илмию адабии Ибни Сино мароќи 

беандоза доштааст. Мавлоно Убайди Зоконї аз Хайѐм таъсир ва илњоми 

зиѐд пазируфтааст. Дар тањќиќот рољеъ ба фалсафаи Хайѐм нахустин 

шорењи фалсафа ва илњомгирандагон аз ў мавлоно Убайди Зоконї (в. 772 

њ.) ишорат карда мешавад. Ў дар рисолаи «Ахлоќ-ул-ашроф», ки соли 740 

њиљрї навишта шудааст, хулосаи андешањои худро аз рубоиѐт аз роњи 

эътироз ва киноя ба номи «мазњаби мухтор» унвон кардааст. Нахустин 

бахши рисола, ки дар бораи њикмат бањс мекунад, ишора ба ин њаќиќат аст, 

ки дар ќарни VIII њ. рубоиѐти Хайѐм ва фалсафааш бисѐр мавриди 

таваљљуњ ва инояти хосаи Убайди Зоконї будааст. Аз тарафи дигар 

рубоиѐт, мутоибот ва њазлиѐти Убайд, ки саросар перомуни наќди иљтимоъ 

мебошанд, мояе аз фалсафаи Хайѐм доранд [40, с. 26]. Аз ин љо метавон 

чунин натиҷагирӣ кард, ки Убайди Зоконї шоир ва дабири асрњои XIII–

XIV аз муътаќидони фалсафаи Хайѐм будааст. Гузашта аз ин, дар 

сарчашмањо аз донишманд ва нависандаи суриягї Адиб ат-Таќї ѐд карда 

мешавад, ки ба фалсафаи Хайѐм таваљљуњ намудааст. Ў дар китобаш 

«Рубоиѐти Ањмад ас-Софї ан-Наљафї» доир ба фалсафаи Хайѐм изњори 

андеша кардааст. Аз мутолиаи рубоиѐти Мирзо Абдулқодири Бедил низ 

зоҳир мегардад, ки рубоиѐти Умари Хайѐм ба ӯ ҳам таъсир гузоштаанд. 

Шахсиятҳои илму адабӣ Ғарб низ аз якдигар баҳрабардориҳои зиѐде 

кардаанд. Масалан, Исаак Нютон (1642-1726) офарандаи физикаи классикї 

қоил шудааст, ки ў ба шарофати мутолиаи осори илмии Галилео Галилей 

олими италявї ба кашфиѐтҳои тозаи илмӣ соҳиб гаштааст. Таъсири осори 

лирикии шоираи юнони қадим Сафо (612-572-и то мелод) ба фаъолияти 

шоирони римї Горасио ва Катулла бузургу бесобиқа аст. Страбон пас аз 

мутолиаи ашъори Сафо иброз доштааст, ки адиберо аз саҳифаҳои таърих 

ѐфтан ва бо ӯ муқоиса кардан амри маҳол аст.  Суқрот бошад пас аз 

шиносои бо ашъори Сафо ўро «мураббии муҳаббатварзї»-ҳояш 

номидааст. Солон пас аз шиносоӣ бо лирикаи Сафо дарк кард, ки вай 

дунѐро тарк кардан намехоҳад, то замоне, ки шеърҳои ўро пурра аз ѐд 

надонад. 

Осори олимон ва адибони форсу тољик, ки дар шакли китоб 

мунташир шудаанду дар китобхонаҳо маҳфузанд, дар бедории љомеаи 

љаҳонї бузург аст. Адиби бузурги рус Чернишевский аз љавонї ба роҳи 

мубориза камар баст. Аммо ў шарбати заҳри дарди ватан, ишқ ба озодиву 

истиқлоли ватанро аз «Шоҳнома»-и Фирдавсї нўши љон кард. 

Маврид ба ѐдоварист, ки соли 2013 дар Теҳрон китоби яке аз адибони 

шинохтаи тољик Валї Самад бо номи «Шоҳнома»-и Фирдавсї ва 

Чернишевский», бознашр шуд. Китоби мазкур аз 11 боб иборат буда, дар 

он лаҳзаҳои хотирмон аз ҳаѐти донишманди рус Чернишевский дарљ 

гардидааст, ки чигуна ў ба адабиѐти форс рў овардааст ва Фирдавсї аз 

нигоҳи Чернишевский хеле хуб нақл карда шудааст.  

        Метавон гуфт, ки «Шоҳномаи»-и безаволи Фирдавсї яке аз асарҳое 

дар љаҳон мебошад, ки ба садҳо нафар илҳом ва садҳо андешаро ба таҳрик 

овардааст. Дар маљмуъ осори олимону адибони форсу тољик ганчинаи 

бебаҳои рўйи олам мебошанд. Маҳз бузургии абармардони шарқ ва осори 

гаронбаҳои онҳо буд, ки адиби олмонї Гѐте (1749-1832) пас аз мутолиаи 

осори адибони машриқзамин асари оламшумулаш «Девони ғарбию 

шарқї»-ро таълиф намуд. Ҳамин тариқ, Лев Толстой нависандаи бузурги 

рус бошад, иброз медорад, ки ў дар қироат намудани осори Ҳомер 

сарчашмаи ҳақиқии ҳавасмандиро ба эљод кардан дарѐфта буд.  

Ин њама далели наќши бузург доштани осори адибони гузашта дар 

рушди адабиѐту фалсафа ва илму маърифати пасояндагон мебошад. 

Сањобии Астарободї низ чун дигар шоирон аз пешиниѐн бањра 

бардоштааст. Аммо ќабл аз рў овардан ба матлаби асосї бояд гуфт, ки вай 

дар баробари ѓарќ буданаш дар бањри улуми динию дунявї, инчунин ба 

адабиѐти бадеї низ мароќи зиѐд дошта, аз осори Саъдии Шерозї, Њофизи 

Шерозї, Умари Хайѐм, Шамси Табрезї, Мавлоно Љалолиддини Балхї, 

Камоли Хуљандї, Бадриддини Њилолї бањра бурдааст. Масалан, дар як 

ѓазалаш аз Мавлонои Балхї ва Шамси Табрезї чунин ѐдоварї намудааст:  

Шуд чун дили Мавлоно офоќ зи ман равшан, 

Набвад аљаб, ар гўйї, Шамсулњаќи Табрезам [34, с. 446]. 

Байти мазкур агарчи њамчун фахрия аст, ки дар ашъори аксари шоирон 

мушоњида мегардад, вале зикри номи Мавлоно ва Шамси Табрезї далели 

муњаббат, самимият ва пайравї ба онњо ва огоњї аз осору зиндагияшон 

мебошад. Дигар ин ки дар маснавии ба шоњ Аббос бахшидааш як байт аз 

маснавии Мавлоно Љалолуддини Балхиро тазмин низ кардааст, ки далели 

гуфтањои болост: 

Ѓайри ин маънї надорад, гар шавї 

Воќифи мазмуни байти Мавлавї: 

«Бишнав аз най, чун њикоят мекунад 

В-аз људоињо шикоят мекунад» [38, с. 14 а]. 

Акбари Бењдорванд дар муќаддимаи девони Сањобї зери сарлавњањои 

«Сањобї ва хайѐмгунањо», «Сањобї ва Саъдї» ва «Сањобї ва Њофиз» доир 

ба таъсирпазирии Сањобї аз шоирони мазкур ишорањо кардааст. Масалан, 

доир ба бањрабардории Сањобї аз Хайѐм бо як љумла ишора карда мегўяд: 

«Гоњ-гоње тафаккуроти хайѐмї дар шеъри Сањобї дида мешавад...» [34, с. 

50]. Ў аз Сањобии Астарободї ин байтњоро, ки воќеан хайѐмгуна њастанд, 

мисол меоварад: 

З-ин сон, ки масту бехуд аз ин дайр меравем, 

Даврон ба љуз пиѐла насозад зи хоки мо. 

**** 

То бад нашавад њоли ту аз давр, замоне 

Аз даст мадењ љоми майю рўйи накуро. 

**** 

Њарчанд дилу њастии мо њодиса фарсуд, 

Ё Раб, ки шикасте нарасад љому сабуро. 

**** 

Рехт аз њам ќолаби фарсуда бањри май, хушам, 

Давр агар хоки маро хишти сари хум мекунад [34, с. 50]. 

Дар робита ба шоироне, ки пас аз Хайѐм рубої сурудаанд, бояд гуфт, 

ки ќариб њамагї аз Хайѐм суд љустаанд. Дар мавриди Хайѐм ва Сањобї 

метавон гуфт, ки Сањобї дар рубоисарої аз Хайѐм бањра бурда, њатто 

таъсири рубоиѐти Хайѐм дар ѓазалиѐташ низ мушоњида мегардад:  

Ба махмурї, Сањобї, лаззате аз зиндагї набвад, 

Магар соќии даврон пур кунад паймонаи моро [34, с. 47]. 

 

Инчунин, таъсирпазирии Сањобї аз Хайѐмро ин ду рубої низ 

метавонад бозгў намояд:  

Хайѐм: 

Њаргиз дили ман зи илм мањрум нашуд, 

Кам монд зи асрор, ки маълум нашуд. 

Њафтоду ду сол фикр кардам шабу рўз, 

Маълумам шуд, ки њељ маълум нашуд [41, с. 29]. 

Сањобї: 

Таќдири азалро Њабашу Рум шуданд, 

Мављуд шуданду боз маъдум шуданд, 

Халќи олам дар ин назар, ки чизе 

Маълум накарданд, ки маълум шуданд [38, с. 205 б]. 

**** 

Бас љањд намудем, Њабаш Рум нашуд, 

Яъне, фалаки саркаш мањкум нашуд. 

Фарѐд, ки њарчанд бар ин рањ рафтем, 

Фаръ абтар монду асл маълум нашуд [38, с. 264 б]. 

Муњаќќиќ А. Њабибов бар он назар аст, ки аз шоироне, ки баъд аз 

Саъдї пой ба арсаи суханварї нињодаанд, касеро натавон ѐфт, ки ашъори 

наѓзу суханњои дилпазири ўро нахонда ва ѐ ба онњо таваљљуњ надоштаву 

ашъораш аз намаки гуфтањои Саъдї холї бошад [155, с. 39]. Ашъори 

Сањобии Астарободї низ аз мазмун ва намаки гуфтањои Саъдии бузургвор 

орї нест. Бењдорванд дар мавриди таъсирпазирии Сањобї аз Саъдї низ бо 

як љумла: «Сањобї чун аз пешгомони тарзи тоза аст, дар мафоњим ва њатто 

радифу ќавофии шеърї сахт зери таъсири шоирони мутаќаддими хеш 

мебошад» [34, с. 51] иктифо карда, чанд байт аз Саъдї ва Сањобї мисол 

меоварад:  

Саъдї: 

Дар он замон, ки бимирам, дар орзуи ту бошам, 

Бад-ин умед дињам љон, ки хоки кўи ту бошам. 

 

Сањобї: 

Агар ба бод равам, рўи дил ба сўи ту бошам 

В-агар ѓубор шавам, дар њавои кўи ту бошам. 

Саъдї: 

Дарахт ѓунча бар оварду булбулон мастанд, 

Љањон љавон шуду ѐрон ба айш биншастанд. 

Сањобї: 

Ту ќад кашидию хубон зи пой биншастанд, 

Чу офтоб баланд аст, сояњо пастанд [34, с. 51]. 

Акбари Бењдорванд ба он назар аст, ки ѓазали «Агар ба бод равам, рўи 

дил ба сўи ту бошам»-и Сањобї дар зери таъсири ѓазали «Дар он замон, ки 

бимирам, дар орзуи ту бошам»-и Саъдї иншо гардидааст. Аммо ба назари 

ин љониб, дар ѓазали мазкур таъсири ѓазали Њилолї низ њаст, зеро 

монандињои он ба ѓазали Њилолї низ ба мушоњида мерасад: 

То умр бувад, дар њаваси рўйи ту бошам 

В-ар хок шавам, хоки сари кўйи ту бошам [49, с. 113]. 

Дар мавриди таъсирпазирии Сањобї аз Њофиз, Бењдорванд бидуни 

шарњу тавзењи илмї зери сарлавњаи «Сањобї ва Њофиз» ин абѐтро мисол 

овардааст: 

Њофиз: 

Камоли сирри муњаббат бибин, на наќси гуноњ, 

Ки њар кї бењунар афтад, назар ба айб кунад. 

Сањобї: 

Мабин ба айб, Сањобї, агар њунар дорї, 

Ки њар кї кард назар сўи айб, бењунар аст. 

Њофиз: 

Тарсам, ки ашк дар ѓами мо пардадар шавад 

В-ин рози сарбамуњр ба олам самар шавад.  

Сањобї: 

Зи мардум сўзи дил њамчун Сањобї менуњуфтам, лек 

Ба охир боиси расвоиям ин чашми гирѐн шуд [34, с. 52]. 
 

Бо њамин чанд мисоле, ки ин љо зикр шуд, Акбари Бењдорванд доир ба 

таъсирпазирии Сањобии Астарободї суханро ба итмом мерасонад. Бояд 

гуфт, ки ѓолибан Бењдорванд њангоми тањия ва тањрири ѓазалиѐти Сањобї 

мисраъњои њаммонанд ба мисраъњои дигар шоиронро, ки ба онњо рў ба рў 

шуда, зикр кардааст, зеро, чунонки дар боло ќайд кардем, зери сарлавњаи 

«Сањобї ва хайѐмгунањо» танњо аз Сањобї мисолњо оварда, аммо ба сабаби 

камии ваќт ѐ дигар иллат мисраъњои монандро аз рубоиѐти Хайѐм љустуљў 

ва иќтибос накардааст. Яъне, метавон хулоса кард, ки Акбари Бењдорванд 

танњо доир ба таъсирпазирии Сањобии Астарободї дар муќаддимаи 

«Девони ѓазалиѐти Сањобии Астарободї» ишорањо кардааст. Аммо аз 

пажуњиш дар ѓазалиѐти Сањобї бармеояд, ки дар воќеъ ў аз Хайѐм, Саъдї, 

Њофиз ва Бадриддини Њилолї бањрабардорињои зиѐде намудааст. Њамон 

тавре ки Њофиз аз Хољуву Носири Бухорої ва Њилолї аз Амир Хусрави 

Дењлавию Њасани Дењлавї бањрањо бардоштаанд.  

Мавриди зикр аст, ки суд гирифтанњои Сањобї аз Њофизу Њилолї ва 

Саъдї дар љойи аввал аст. Дар мавриди таъсирпазирии Љомї аз Рўдакї 

њаминро бояд гуфт, ки Љомї ба осори бозмондаи устод Рўдакї хуб ошно 

будааст ва аз он дар мавридњои зарурї суд љустааст ва бад-ин тартиб 

меросбари бузурги гузаштагон, аз љумла, Рўдакї, будани худро исбот 

намудааст. Дар ин маврид ҳақ бар ҷониби адабиѐтшинос А. Сатторов аст, 

ки гуфтааст: «Инкишоф ва равнақи минбаъдаи адабиѐту санъат бошад, бе 

омӯхтани таҷрибаи эҷодии гузаштагон амри маҳол буд. Аз тарафи дигар, 

дар таърихи адабиѐте, ки мисли Рӯдакӣ, Фирдавсӣ, Низомӣ, Саъдӣ ва 

Ҳофиз барин шоирони гений дорад ва онҳо дар назму наср асарҳои бағоят 

зебо ва нодире офаридаанд, дар ҳар як давру замон, хусусан, дар асри XV 

ривоҷ гирифтани назирагӯйиву тазминнависӣ як амри қонунист. Аз ин рӯ, 

ба эҷодиѐти гузаштагони худ рӯ овардани гӯяндагони асри XV, аз ҷумла, 

Ҷомӣ низ табиист» [136, с. 80].  

Бањрабардорињои Сањобї дар радифу ќофия, мазомин ва истифодаи 

таркибњо аз Њофизу Њилолї ва Саъдї бамаврид буда, меросбари ниѐгони 

хеш будани шоирро мефањмонад. Масалан, Сањобї ѓазали зерро дар 

татаббуи Њофиз навиштааст: 

Аз Сањобї: 

Дар рањи ишќ мурданам њавас аст, 

Љон ба љонон супурданам њавас аст.  

Гаштам аз шайху њарфи зуњд малул, 

Соќиѐ, бода хўрданам њавас аст. 

Бањри ганљу висоли симбаре 

Муттасил ранљ бурданам њавас аст. 

Бе мањи рўйи ў зи ќатраи ашк 

Њар шаб ахтар шумурданам њавас аст. 

Дар шаби њаљр бас, ки бадњолам, 

Чун Сањобї ба мурданам њавас аст [34, с. 156].  

Аз Њофиз: 

Њоли дил бо ту гуфтанам њавас аст, 

Хабари дил шунуфтанам њавас аст.  

Тамаъи хом бин, ки ќиссаи фош 

Аз раќибон нуњуфтанам њавас аст. 

Шаби ќадре чунин азизу шариф 

Бо ту то рўз хуфтанам њавас аст. 

Вањ, ки дурдонае чунин нозук 

Дар шаби тор суфтанам њавас аст. 

 

Эй сабо, имшабам мадад фармой, 

Ки сањаргањ шукуфтанам њавас аст. 

Аз барои шараф ба нўги мижа 

Хоки роњи ту руфтанам њавас аст. 

Њамчу Њофиз ба раѓми муддаиѐн 

Шеъри риндона гуфтанам њавас аст [51, с. 57]. 

Дар ѓазалиѐти дигари Сањобї низ таъсири Њофизро метавон дучор шуд. 

Наметавон гуфт, ки абѐти њаммонанди Сањобї ба Њофиз дар мазмуну 

муњтаво аз ѓазалиѐти Њофиз бартарї доранд, аммо бо тобишњои маъної ва 

тасвирњои бадеї аз Њофиз ба куллї фарќ мекунанд. Чунончи: 

Аз Сањобї: 

Он ки ў асрорро махфї надорад, оќибат 

Бар сари дори бало мансурваш расво шавад [34, с. 344]. 

Аз Њофиз: 

Гуфт он ѐр, к-аз ў гашт сари дор баланд, 

Љурмаш он буд, ки асрор њувайдо мекард [52, с. 84]. 

Байти зерини Сањобї, бидуни шак, зери таъсири Њофиз эљод шудааст, 

аммо мавзуъ ва муњтавои ин ду байт аз њамдигар ба куллї фарќ мекунанд: 

Аз Сањобї: 

Шеъри ту, эй Сањобї, муњтољи хатти хуш нест, 

Рўйи наку чї њољат бо хатту хол дорад?! [34, с. 342]. 

Аз Њофиз: 

Зи ишќи нотамоми мо љамоли ѐр мустаѓнист, 

Ба обу рангу холу хат чї њољат рўи зеборо?! [51, с. 43]. 

Гарчанде дар таърихи адабиѐти форсии тољикї Бадриддини Њилолї 

њамчун шоири мутасаввиф ном бурда намешавад, аммо Сањобї бо вуљуди 

сўфимашраб буданаш ўро пайравї намудааст. Ин аз он далолат мекунад, 

ки шоир новобаста ба љойгоњи шоирони пешин ба эљоди онњо мароќи зиѐд 

доштааст. 

Сањобї дар ѓазалиѐташ аз санъати тазмин низ истифода кардааст. 

Тазмин як навъ санъати бадеист, ки дар он шоир фикрашро бевосита баѐн 

накарда, балки барои тасдиќи он аз дигарон мисол меорад, шеъри худро ба 

вазну ќофияи он мувофиќ месозад [70, с. 342]. Дар ѓазали поин Сањобї 

мисраи «В-ар мекунї, барои Худо, пеши ман макун»-ро аз ѓазали машҳури 

«Аз рашк сўхтам, ба раќибон сухан макун»-и Њилолї тазмин кардааст. 

Мавриди зикр аст, ки худи Њилолї низ ѓазалњои Љомиро татаббуъ кардаву 

мавриди тазмин ќарор додааст. Чунонки Сањобї дар пайравии ѓазали 

Њилолї: 

Аз рашк сўхтам, ба раќибон сухан макун, 

Гар мекунї, барои Худо, пеши ман макун.  

Дар орзуи як суханам љон ба лаб расид, 

Љоно, туро кї гуфт, ки бо ман сухан макун? 

Њар љо, ки шамъи љамъ шудї, сўхтам зи рашк, 

Бањри Худо, ки рўй ба њар анљуман макун. 

Ошиќ манам, њикояти Фарњод то ба кай? 

Љон канданам бибин, сухани Кўњкан макун. 

То чанд бањри ќатли ман озурда мешавї? 

Сулњ аст бар ман ин њама, бар хештан макун. 

Эй, к-аз диѐри аќл фитодї ба мулки ишќ, 

Њоли ѓариби мо нигар, ин љо ватан макун. 

Гуфт, аз лабат Њилолию ќадри шакар шикаст, 

Номаш ба ѓайри тўтии шаккаршикан макун [49, с. 138]. 

Саҳобӣ ин ѓазалро суруда ва њамзамон як мисраи онро тазмин низ 

кардааст: 

Пањлуи ѓайр љо, бути бадкеши ман, макун 

«В-ар мекунї, барои Худо, пеши ман макун».  

Теѓи ту марњам асту бар осудадил њаром, 

Онро њавола љуз ба дили реши ман макун. 

Магшо ба ѓайр он лаби ширин, маро макуш, 

Чизе, ки љумла нўш бувад, неши ман макун. 

Эй гул, агар ба раѓми ман андеша мекунї, 

Гўши ризо ба ќавли бадандеши ман макун. 

Султони ман, гарат ба Сањобї тарањњум аст, 

З-ин гуна љавр бар дили дарвеши ман макун [34, с. 501]. 

Монандии мазмуну муњтаво дар эљоди њар ду шоир низ ањѐнан 

мушоњида мегардад: 

Сањобї: 

Њарчанд зи ѐр ноз бошад, 

Аз љониби мо ниѐз бошад [34, с. 332].  

Њилолї: 

То аз тарафи ту ноз хоњад будан, 

Аз љониби мо ниѐз хоњад будан [49, с. 196]. 

Сањобї: 

 Мурдам аз орзуи як суханат, бањри Худо, 

 Бикушо як нафас он лаъли масењосоро [34, с. 10]. 

Њилолї: 

Дар орзуи як суханам љон ба лаб расид, 

Љоно, туро кї гуфт, ки бо ман сухан макун? [49, с. 138]. 

Монандӣ дар дигар паҳлуҳои эҷодиѐти Ҳифиз, Саъдӣ, Хайѐм, Ҳилолӣ ва 

Саҳобӣ дида мешавад, минҷумла дар корбурдӣ талмеҳот, ибораҳо ва 

ташбеҳҳо низ ба назар мерасад.   

Таъсири оятњои ќуръонї ва ањодиси набавї низ дар ашъори Сањобї 

бисѐр ба мушоњида мерасад. Ѓуломризо Мустаълии Порсо ва Њиво 

Њасанпур дар маќолаи худ «Таљаллии оѐту ањодис дар рубоиѐти Сањобии 

Астарободї» муайян кардаанд, ки ў аз 43 сура дар рубоиѐти худ 

бањрабардорї кардааст. Аз ин 43 сура дар 128 рубоии худ ба 78 оят ишора 

кардааст [123, с. 166 -194]. Нуктаи шоѐни зикр ин аст, ки Сањобї ба сурати 

ошкоро аз Ќуръон таъсирпазирї карда, вале ба ањодиси набавї ба таври 

пўшида ишорањо намудааст.  

Масъалаи таъсирпазирї ва ѐ таъсиргузорї дар адабиѐт яке аз 

масъалањои доманадор ва камтањќиќшуда аст. Дар воќеъ, њанўз муайян 

нагардидааст, ки баъзе шоирони бузург аз кї бањрабардорї кардаанд ва 

дар навбати дигар ба кадом шоирон таъсири худро гузоштаанд. Алалхусус, 

лозим аст, ки дар оянда шеваҳои таъсирпазирӣ таҳқиқ карда шаванд. Зеро 

таъсирпазирӣ танҳо ба маънӣ нест, балки тарзҳои гуногун дорад.   

Аз тањлилу тањќиќи ашъори Сањобии Астарободї бармеояд, ки ў аз 

шоирони мазкур бањрањои зиѐде гирифтааст, аммо таќлид накардааст, 

балки бо тобишу маонии дигаргуна ва њатто гоње содатару хубтару 

нозуктаре мафњуму маънињоро ба риштаи назм кашидааст. Ин аз он гувоњї 

медињад, ки Сањобии Астарободї шоири огоњу пурмутолиа будааст ва ба 

осори пешиниѐну њамзамонони худ ба ќадри кофї ошної доштааст. 

Албатта, дар мавриди таъсири шеъри Сањобї ба шоирони пасин низ 

метавон изњори назар намуд, аммо ин кори оянда мебошад. 

БОБИ III. 

РУБОИЁТИ САЊОБЇ ВА МАВЗУВУ МУЊТАВОИ ОНЊО 

 

3.1. Мавзуъ ва муњтавои рубоиѐти Сањобї 

 

 Тавре ки дар боло зикр карда шуд, Сањобї дар таърихи адабиѐти 

тољикї шоире шинохта шудааст, ки нисбат ба дигар шоирон рубоиѐти 

бештар сурудааст. Дар рубоиѐти шоир, ки ба љињатњои гуногуни зиндагї 

бахшида шудаанд, кас зуњуроти рангини воќеањои рўзгорро равшан 

мебинад ва њис мекунад. Аслан дар њар як рубої гардиши амиќи тахайюлот 

ѐ муњимтарин лањзаи њаѐти шоир, аз ќабили ишќ, муњаббат, дарду ранљ, 

беадолатї, њасби њоли шоир ва ѓайра, инъикос меѐбад. Аз ин рў, рубоиѐти 

Сањобї пањлуњои гуногуни њаѐти одамонро дар бар мегиранд. Алалхусус, 

онњо мавзуъњои фалсафї, иљтимої, ишќї ва пандуахлоќиро фаро гирифта, 

ќањрамони лирикии шоир њамеша дар њаракату љустуљў буда, мардумро ба 

некию накукорї, дўстию рафоќат, ростиву сидќ, ќаноату фурўтанї, покиву 

иффат ва дигар хислатњои њамидаи инсонї њидоят мекунанд. Бояд махсус 

ќайд кард, ки аксари рубоиѐти шоир мазмуну муњтавои ирфонию фалсафї 

ва ахлоќї доранд. Њ. Њасанпур доир ба мавзу ва муњтавои рубоиѐти шоир 

менависад: «Ончи ба унвони асл дар рубоиѐти Сањобї матрањ аст, љанбаи 

муњтаво ва андешаи њоким бар он аст, ки бахши умдаи онро тафаккуроти 

ирфонї дар бар мегирад ва матолибу мазомини ахлоќї, фалсафї ва динї аз 

дигар андешањое њастанд, ки бар рубоиѐти ў партав афкандаанд» [159, с. 

55]. 

Дар осори дигар муҳаққиқон низ Сањобии Астарободӣ њамчун шоир, 

ориф ва файласуф зикр гардида, бешак шоири машњури рубоисаро 

мавриди эътирофи ҳамзамонон ва шоирони баъдӣ будааст. Аллома 

Шиблии Нуъмонї ва Сируси Шамисо дар таҳқиқоти илмии худ дар 

радифи дигар шуаро ба Саҳобӣ низ баҳои баланд медиҳанд. Муҳаққиқони 

мазбур, хусусан, Шиблии Нуъмонї дар «Шеър-ул-Аљам», ки аз љониби 

олимони Ѓарбу Шарќ тањќиќоти пурарзиш эътироф гардидааст, Сањобиро 

дар радифи Мавлавї, Ироќї, Аттор, Саної, Авњадї, Урфї, Назирї, 

Носири Хусрав ва дигар бузургон зикр карда, баҳои баланд медиҳад. 

Ҳамчунин, Шиблӣ дар «Шеър-ул-Аљам» масъалаҳои гуногуни фалсафиро 

мавриди баҳсу баррасӣ қарор дода, дар чанд маврид аз рубоиѐти Саҳобӣ 

барои исботи фикраш оид ба ин ѐ он масъала далелњо низ пеш меоварад, ки 

баѐнгари таваҷҷуҳ доштани ин олим ва адабиѐтшиноси машҳур ба ашъори 

вай мебошад. Масалан, ӯ масъалаи ҷабру қадарро мавриди баҳс қарор 

дода, онро бо як байти фалсафии Саҳобӣ ҷамъбаст намудааст. Чунончи: 

«Дар масъалаи ҷабру қадар арбоби ихтиѐр баъд аз ғавру фикри зиѐд чунин 

истидлол кардаанд, ки ирода чун феълест ихтиѐрӣ, лизо наметавон инсонро 

маҷбур донист, вале Саҳобӣ пардаи ғалат будани ин истидлолро чунин 

фош кардааст: 

Бе ҳукмаш нест ҳарчи сар зад аз мо,  

Маъмураи ӯст нафси аммора» [26, 211]. 

Ҳамин тариқ Шиблии Нуъмонӣ дигар масъалаҳои фалсафиро ба баҳс 

кашидаву ба ашъори шоир муроҷиат кардааст. Дар боби «Шоирии 

файласуфона» ва бахши «Аз миѐн рафтани ҷангу низоъ бар асари тарки 

худӣ» андешаҳояшро баѐн намуда, байте аз Саҳобӣ истинод мекунад: «Дар 

миѐни афроди инсон ѐ милалу ақвом ҷанг ва низоъе, ки дида мешавад, 

иллати аслии он дар аксари мардум худхоҳӣ ва худпарастист. Як нафар 

бад-ин чиҳат бо душман меҷангад, ки барои ӯ сар фуруд намеоварад, аз 

нуктачинӣ барои ин норозӣ ва ранҷидахотир мешавад, ки дар камолаш 

хадша меояд. Дигаронро барои ин таҳқир мекунад, ки то азаматаш собит 

бишавад. Бинобар ин, агар инсон аз худӣ ва шахсият бозбиѐяд, тафриқаи 

байни дӯсту душман, ягонаву бегона ѐ неку бад бакуллӣ аз миѐн меравад, 

Саҳобӣ ин нуктаро чунин адо кардааст:  

Рафтам зи миѐн ману яке шуд ду ҷаҳон,  

Девор фитод, он сӯю ин сӯй намонд» [26, 570]. 

Тавре ки Шиблӣ дар ин бобат аз Саҳобӣ мисол овардааст, шоир дар 

дигар рубоиҳояш низ такаббурӣ, худхоҳӣ ва ҷоҳталабиро сахт мазаммат 

кардааст. Ҳатто дар ғазалиѐташ низ ин аъмоли нописандида сахт накӯҳиш 

мегардад.   

Шиблии Нуъмонӣ дар бахши «Таҳқири фуқаро ва мазаммат аз 

давлатмандӣ» низ пас аз таҳлилу баррасиҳо як байт аз Саҳобӣ мисол 

оварда, чунин хулоса кардааст: «Ин ки умаро бенавоѐнро таҳқир мекунанд, 

шакке нест, ки ба воситаи нахват ва ғурури онҳост, лекин фуқаро, ки 

сарват ва давлатро ҳақир мешуморанд ва ин корро ҳамчу тасаввур 

мекунанд, ки бар асари назари баланд ва улувви ҳиммати онҳост, ин ҳам 

саҳеҳ нест ва ҳақиқат ин аст, ки инсон ҳар чиро, ки фоқид аст, бар он ҳасад 

мебарад ва ин зоҳир аст, ки неъмату иззат, айшу ишрат ѐ ҷоҳу ҳашмате, ки 

барои умаро ҳосил аст, фуқаро аз он маҳрум ва бебаҳраанд ва лизо табиати 

инсонӣ худ ба худ омода мешавад, ки ин чизҳоро ҳақир собит кунад, то аз 

садама ва ранҷи фуқдони он худро халосӣ бахшад. Саҳобӣ ин нуктаро дар 

як рубоӣ адо карда, ки шеъри дувумаш ин аст:  

Алқисса, ки ағроз агар бишносӣ,  

Бар фақр зи кибру бар ғано аз ҳасад аст» [26, 562]. 

Масъалаи «Таҳқири фуқаро ва мазаммат аз давлатмандӣ» масъалаи 

ҳаѐтӣ аст. Аз ин ҷиҳат дар адабиѐт мавзуи муҳимму меҳаварӣ ба шумор 

меравад. Саҳобӣ дар рубоиѐташ мавзуҳоеро ба миѐн гузоштааст, ки аз 

нигоҳи аввал одӣ менамоянд, вале жарфтар андеша намоем, дар воқеъ яке 

аз масъалаҳои рӯзмарра ба шумор мераванд. Аз ҷмула, мавзуҳои баҳснок 

ба монанди «ғараз», «кибр» ва «ҳасад», ки дар байти фавқ матраҳ 

гардидаанд. 

Ҳамчунин, Шиблӣ дар бахши «Дар баѐни умури олами ғайб» дар 

баробари истифода аз ашъори Мавлоно Ҷалолуддини Балхӣ, инчунин аз 

Саҳобӣ низ истифода кардааст: «Аммо ҳазароти сӯфия он чӣ аз умур ва 

вақоеъ марбут ба олами ғайб аст, мегӯянд фаҳму идроки мо дар он роҳ 

надорад ва аз фаҳми ҳақиқати он оҷизем. Зеро ки ақли инсонӣ сивои 

маҳсусот чизеро наметавонад тасаввур кунад ва ҳарф ин ҷост, ки олами 

ғайб ва бад-ин ҷиҳат вақоеъ ва умур он ҷо дар перояи маҳсусот адо 

шудааст. Румӣ онро чунин ташбеҳ мекунад:  

Чунки бо кӯдак сару корат фитод,  

Ҳам забони кӯдакӣ бояд кушод.  

Кам нагардад фазли устод аз улӯ,  

Гар «алиф чизе надорад», гӯяд ӯ. 

Яъне, агар як нафар устоди олимақом ба бачча ҳангоми омӯхтан 

бигӯяд, «алиф холӣ», ба фазлу камолаш садама намерасад. Саҳобӣ чунин 

мегӯяд:  

Гар з-он ки падар забони кӯдак гӯяд,  

Оқил донад, ки он падар кӯдак нест» [26, 540]. 

 

Аз иқтибосоти боло маълум мегардад, ки Шиблӣ бо ашъори Саҳобӣ 

ошноии амиқ дошта, барояш писандида будааст, ки ҷиҳати исботи афкори 

фалсафиаш аз онҳо ба маврид истифода кардааст. Таърифу тавсифаш низ 

нисбат ба ӯ бардошт аз навиштаи дигарон набуда, балки шоирро аз 

мутолиаи худ ва қазоваташ баҳо додааст. Ҳамзамон, Шиблӣ дар 

масъалаҳои хеле печида ва баҳснок ба монанди «Дар баѐни умури олами 

ғайб», «Аз миѐн рафтани ҷангу низоъ бар асари тарки худӣ» ва дигар 

масоили баҳснок дар баробари дигар орифону файласуфон аз Саҳобӣ 

мисраҳоро интихоб намудаву далел овардааст, ки аз маънии баланди 

ашъори Саҳобӣ ва эътирофаш аз ҷониби Шиблӣ хабар медиҳад. Ҳамзамон, 

мароқ зоҳир намудани Шиблӣ ба рубоиѐти шоир баѐногари он аст, ки дар 

шеъри Саҳобӣ ҷаззобияти махсусе нуҳуфтааст. Дар воқеъ пас аз мутолиа ва 

таҳлилу баррасии амиқи шеъри ӯ таҳаввулоти фикрие дар хонанда ба вуҷуд 

меояд. Хусусан рубоиѐташ хонандаро ба дунѐи хаѐлот мебарад, ӯро ба 

тафаккур кардан водор менамояд. Аз ҷиҳати дигар, рубоиѐти ӯ тавлидгари 



104 
 

андешаи наванд. Ба назари мо маҳз ҳамин хусусияти рубоиѐти адиб 

диққати Шиблиро ба худ ҷазб кардааст.    

 Асоси адабиѐти классикї ва муосири тољикиро мавзуи ишќ ташкил 

мекунад. Аз ин рў, дар рубоиѐти шоир мавзуи ишќ бештар ба мушоњида 

мерасад. Шоир нисбат ба дигар мавзуъњо ба мавзуи ишќ бештар таваљљуњ 

зоњир кардааст, ки албатта, чунонки дар бобњои гузашта ишора рафт, аз 

шоири ошиќу ориф будани Сањобї сарчашма мегирад ва хабар медињад. 

Тавре ки дар бобњои гузашта зикр шуд, гарчанде Сањобї ѓазал низ 

гуфтааст, аммо бо рубоиѐти љаззобу шўрангез ва орифонаву ошиќонааш 

шуњратѐр гардидааст. Ин нуктаро гуфтори шоири бузург Соиби Табрезї, 

ки дар маќтаъи як ѓазалаш омадааст, тасдиќ ва таъйид менамояд:  

Ѓазалгўї ба Соиб хатм шуд аз нуктапардозон, 

Рубої гар мусаллам шуд зи мавзунон Сањобиро [39, с. 164]. 

 Тавре ки мебинем, ин бузургвори олами шеър барњаќ, бидуни шакку 

шубња, мањорати баланди худро дар ѓазал таъкид мекунад, аммо 

чирадастии Саҳобиро дар рубої медонад, ки ин нукта далели шуњрат ва 

маъруфияти Саҳобї ва рубоиѐташ дар олами шеъру шоирист. Худи шоир 

низ дар мавриди рубоисароияш ишорањо дорад. Чунончи: 

Њаќ дод љавоби њар суоле бекост, 

З-он пеш, ки буд расми њар доде хост. 

З-ин ѐд дињад рубоии ман, ки дар ў 

Байти охир зи байти аввал пайдост [38, с. 111 б]. 
 

 Сањобї дар рубоиѐташ ба њама мавзуъњо аз даричаи ишќ назар 

мекунад. Дар рубоии дигар масъалаи ишќ матрањ шудааст. Шоир ишќро 

таъриф мекунад, ки инсонро аз ќаламрави хирад то ба ќаламрави љунун 

мебарад, зеро ба ќавли ў: 

Ишќ аз ками хеш дар фузун омадан аст, 

Аз кўйи хирад сўйи љунун омадан аст. 

Пироњани тан дар бари љон чок задан, 

Аз љомаи таќлид бурун омадан аст [34, с. 549]. 

 Ва ѐ: 

Ишќ омаду роњу расми ў вайронист, 

Хайлу њашамаш зи олами рўњонист. 

Мулки дили мо ба зарби шамшер гирифт, 

Ин таблу алам аломати султонист [34, с. 548]. 

 Рубоиѐти Сањобї на фаќат мутааллиќ ба ишќи ирфониянд, балки дар 

онњо ишќи заминї низ матрањ шудааст. Масалан, рубоии зер аз љињати 

маъно ва сохту таркибњо бештар мутааллиќ ба ишќи заминист: 

Шўхе, ки назар ба рўйи њамчун мањи ўст, 

Ў дафтари њусну љони ман огањи ўст. 

Њар љо, ки равад, дилам аз ў нест људо, 

Монанди гуле, ки ѓунчае њамрањи ўст [34, с. 554]. 

 Шоир аз ишќу ошиќии худ ќаноатманд аст. Ба андешаи ў ишќ 

њамдаму њамроз ва аз ѓаму андўњ рањонандаи ўст: 

Гар ѐд на з-он узор мекардам ман, 

Чун сабр аз он нигор мекардам ман? 

Гар фикру хаѐли ў намешуд ѐрам, 

Дар гўшаи ѓам чї кор мекардам ман? [34, с. 590]. 

 Масъалаи некию накукорї низ дар ашъори шоир бисѐр ба мушоњида 

мерасад. Шоир ба хонанда таъкид менамояд, ки њамеша пайи некию 

накукорї бояд буд ва барои манфиати љомеа ва мардум талош бояд кард: 

Њар љо, ки фитодаест, рофеъ мебош, 

Њар сў, ки фитандаест, дофеъ мебош. 

Гар умри дароз хоњию аљри азим, 

Дар халќ музир мабошу нофеъ мебош [34, с. 580]. 

 Шоир дар тамоми навиштањояш, аз љумла, дар рубоиѐти пуршўри худ 

ростиву росткорї, аз кина дур буданро тарѓиб намуда, дар зиндагї ва 

њатто дар ишќу ошиќї низ онро шарти асосї мешуморад: 

Эй ишќи ту дар синаи бекинаи мо 

В-эй дарду ѓами ту бори деринаи мо. 

Љуз доѓи ту, ки тамоми оламро сўхт, 

Чизи дигаре намонд дар синаи мо [180, с. 101]. 

Сањобї дар мавриди суханчинию айбљўйї бо Саъдии Шерозї њамфикр 

аст. Дар рубоии зер андешаи Саъдї «Њар кї айби дигарон пеши ту оварду 

шумурд, Бегумон айби ту пеши дигарон хоњад бурд»-ро бо шаклу услуби 

дигар баѐн гардида, шоир суханчиниро мазаммат карда, таъкид менамояд, 

ки одамоне, ки аз айбу њунари каси дигар њарф мезананд, онњоро бояд 

шинохт, зеро эшон ањволи худро мегўянд ва сирату сурати худро 

менамоѐнанд: 

Чун мард аз ину он хабар мегўяд, 

Њар чиз, ки аз айбу њунар, мегўяд. 

Дарѐб, ки он сурати ањволи вай аст, 

Њарчанд, ки аз љойи дигар мегўяд [34, с. 571]. 

Дар рубоиѐти шоир ба масоили худшиносї, худошиносї ва сулњу 

вањдат бисѐр дучор меоем: 

Аз Њаќ эњсон бар ањли њаќ меояд, 

Њар лутф ба љамъи муттафаќ меояд. 

З-ин гуна, ки рањм мустањиќ мехоњад, 

Рањмам бари ѓайри мустањаќ меояд [180, с. 98]. 

Зимнан бояд гуфт, ки рубоиѐти Сањобї асрњо ќабл суруда шуда бошанд 

њам, имрўз низ ањаммияти маънавї-эстетикии худро гум накардаанд, зеро 

инсонњоро пайи некию накукорї, вањдату худшиносї ва дурї љустан аз 

њама гуна ихтилофоту таассуботи динию мазњабї њидоят мекунанд. Бењуда 

нест, ки Мир Таќиюддин Муњаммадњусайни Кошї, соњиби тазкираи 

«Хулосат-ул-ашъор ва зубдат-ул-афкор» рубоии зерини Сањобиро ба 

девоне баробар кардааст:  

Марди мухтор агарчи номуъмин нест, 

Модом, ки музтар нашавад, муќин нест. 

Тарки њама кардем дар ин дори ѓурур, 

Илло он кас, ки тарки ў мумкин нест [34, с. 19]. 

Аввалин тањќиќоти илмї доир ба рубої ба ќалами олим ва 

шарќшиноси рус В.А. Жуковский «Омар Хайям и странствующие 

четверостишия» тааллуќ дорад. Ин тањќиќоти љиддї бевосита ба тањќиќи 

рубої чун жанри мустаќил бахшида шуда, соли 1897 дар Санкт-Петербург 

дар маљмуаи «Ал-Музаффария» ба табъ расидааст [94, с. 327 ]. Муњаќќиќ 

бори нахуст дар ин асар табиати сайѐрї ва аз девон ба девони дигар 

интиќол ѐфтани рубоиро чун яке аз хусусиятњои асосии жанрии рубої 

муайян кардааст. Њамзамон, вай нахустин бор истилоњи «рубоиѐти сайѐр»-

ро ба адабиѐтшиносї ворид кардааст. Баъдан доир ба рубої ва «рубоиѐти 

сайѐр» муњаќќиќон А. Кристенсен, В. Розен, Г. Ремпис, Муњаммадалии 

Фурўѓї, Сируси Шамисо ва дигарон тањќиќот анљом додаанд. Муњаќќиќи 

тољик Б. Маќсудов доир ба «рубоиѐти сайѐр» андешаронї карда, ташхис 

кардани онњоро амри муњол медонад. Аслан дар таърихи шеъри форсии 

тољикї навъи рубоиро ба иллати кўчакиву хотирмонї ва аксаран бидуни 

зикри тахаллус омаданаш, котибону нусхабардорон ба сайр андохтаанд. 

Рубоиѐти бисѐреро метавон дарѐфт, ки дар шумули рубоињои Абусаиди 

Абулхайр, Бобо Афзалуддини Кошонї, Умари Хайѐм, шайх Аттор ва 

дигарон муштараканд ва њоло гўяндаи аслии онњоро ташхис додан амри 

муњол аст [104, с. 265]. Албатта мо ба андешаи адабиѐтшинос Б. Мақсудов 

мувофиқ ҳастем ва танҳо дар натиљаи муќоисаи дастхатњо ва соли 

китобати онњо то андозае метавон ба кї тааллуќ доштани ин ѐ он рубоиро 

мушаххас кард, аммо ин зањмати нињоят сангинро талаб менамояд.  

Дар мавриди он ки оѐ рубоиѐти Саҳобиро ба Умари Хайѐм нисбат 

додаанд ѐ баръакс, бояд дар асоси дастхатњо ва соли китобати онњо 

пажуҳиш намуд, вале ба назари мо, дар рубоиѐти ин ду шоири бузурги 

классик омезиш вуљуд дорад, зеро дар баъзе мавридњо андешаронї ва 

тарзи баѐни онҳо хеле ба ҳам монанд аст. Дар ин хусус Сируси Шамисо бо 

такя ба «Тарабхона»-и Њумої ишораи љолибе дорад: «Рубоиѐти Сањобї ба 

тарзу услуби рубоиѐти Њаким Умари Хайѐм мебошанд. Ба ин љињат љамъе 

аз маљмуанависони мутааххир ба иштибоњ афтода ва ќисме аз гуфтањои 

ўро ба Хайѐм нисбат додаанд» [169, с. 108]. Тибќи тањќиќоти Сируси 

Шамисо чанд рубоии Ањлии Шерозї ва Сањобии Астарободї ба номи 

Хайѐм шуњрат ѐфтаанд [169, с. 194]. Баъзе рубоиѐти Саҳобиро ҳатто дар 

миѐни рубоиѐти Абусаиди Абулхайр ва Бобо Афзалуддини Кошонї низ 

дучор шудан мумкин аст. Масалан, рубоии зер њам дар «Девони ѓазалиѐт»-

и Сањобї ва њам дар «Девони ашъор»-и Ибни Ямин бо каме тағйирот дар 

мисраи якум, сеюм ва чорум сабт гаштааст.  

Аз девони Саҳобї: 

Як лаҳза чароғи орзуҳо пуф кун, 

Қатъи назар аз љамоли ҳар Юсуф кун. 

З-ин шаҳд як ангушт ба коми ту кашам, 

Дар лаззат агар маҳв нагардї, туф кун [34, с. 592]. 

Аз девони Ибни Ямин: 

Якчанд чароғи орзуҳо пуф кун, 

Қатъи назар аз љамоли ҳар Юсуф кун. 

З-ин шаҳд як ангушт ба комат даркаш, 

Аз лаззат агар маҳв нагардї, туф кун [17 , с. 697]. 

Саид Нафисї рубоии зайлро, ки дар китоби «Рубоиѐти Бобо Афзали 

Кошонї» мављуд аст, мансуб ба Умари Хайѐм, Шоњ Санљони Хофї ва 

Сањобии Астарободї медонад: 

Хоњї, ки туро рутбаи аброр расад, 

Мапсанд, ки касро зи ту озор расад. 

Аз марг маяндешу ѓами ризќ махўр, 

К-ин њар ду ба ваќти хеш ночор расад [22, с. 130]. 

 

Бояд тазаккур дод, ки мансуб донистани баъзе «рубоиѐти сайѐр» ба 

Сањобї аз љониби муњаќќиќон, аз рубоисарои машњур будани ў шањодат 

медињад.   

 Акбари Беҳдорванд, ки ба кўшиши ў девони шоир аз чоп баромадааст, 

баҳои тазкиранависонро нисбат ба Саҳобї ситоишї медонад, вале ба ҳар 

ҳол, шоироне мисли Соиби Табрезї, Муҳаммад Иқбол ва тазкиранигорон 

ҳунари баланди рубоисароии ўро таъкид кардаанд. Ин аз он шаҳодат 

медиҳад, ки Саҳобї дар замони худ, яъне, охирҳои асри XVI ва аввалҳои 

қарни XVII ҳамчун рубоисаро машҳур будааст. Аммо ба назари мо то ба 

имрӯз шоиреро наметавон ном бурд, ки рубоиѐташ монанди рубоиѐти 

Хайѐм шуҳратѐр гардида бошанд. Зеро дар ҷомеаи имрӯзаи мо на фақат 

дар миѐни аҳли адабу равшанфикрон, балки миѐни мардуми омма низ 

рубоиѐти ӯ шуҳрати беандоза доранд ва қарнҳо инҷониб барои баланд 

бардоштани маънавиѐти башар хизмат менамоянд. Дигар ин ки, фасоҳату 

балоғати шеър аслан аз он равшан мегардад, ки дар баробари 

равшанфикрон мардуми одӣ низ онро истиқбол намоянд ва дар ҳаѐти худ 

аз он баҳра бардоранд. Ҳамзамон, пазируфта шудани рубоиѐти Хайѐм аз 

ҷониби омма аз он гувоҳӣ медиҳад, ки мардум на шеъри омиѐна, балки 

хайѐмонаро меписанданд, онро аз бар менамоянд, дар рӯзгори худ аз он 

истифода мебаранд. 

Аз мутолиаи рубоиѐти Саҳобї маълум мешавад, ки аз љиҳати нигориш 

ва ҳунари шоирї рубоиѐти ў аз Хайѐм бартарї надошта бошанд ҳам, дар 

зоти худ аз онҳо кам нестанд:  

Аз Саҳобї: 

Май нўш, ки маслиҳат дар ин аст туро, 

Май васвасашўи куфру дин аст туро. 

Аз ҳушѐрї ҳама гумон мехезад, 

Мастист, ки сар ба сар яќин аст туро [34, с. 541]. 

Аз Хайѐм: 

Моему майю мутрибу ин кунљи хароб, 

Љону дилу љому љома пур дурди шароб. 

Фориғ зи умеди раҳмату бими азоб, 

Озод зи хоку боду аз оташу об [42, с. 31].  

Ба далели наздикии сабки ў бо Хайѐм аксари рубоиѐти ўро метавон аз 

љињати муњтаво фалсафї мањсуб намуд. 

Нусхањои зиѐди рубоиѐти Сањобї дар китобхонањои муътабари дунѐ 

мањфузанд. Аз љумла, дар китобхонањои Покистон, Њиндустон, Эрон ва 

осорхонањои Британия шумораи зиѐди онњо нигањдорї мешаванд. 

Љустуљўњо нишон дод, ки мутаассифона, дар Тољикистон нусхањои ашъори  

Сањобї мављуд нестанд. Аз ин хотир, љустуљўи мо барои дарѐфти ашъори 

ин шоир ва орифи њанўз барои шеърдўстони тољик ноошно идома дорад. 

Албатта, мо кўшиш менамоем, то пањлуњои норавшани њаѐт ва эљодиѐти ин 

шоири гумномро ҳароина равшан бикунем ва љойгоҳу мақоми ў ва 

шеърашро дар таърихи адабиѐти форсии тољикї муайяну мушаххас 

намоем. 

 

3.1.1. Андешањои иљтимої дар рубоиѐти шоир 

 

Дар рубоиѐти Сањобї мо афкору аќидањои иљтимої, вазъи сиѐсии 

замонеро, ки шоир зистааст, яъне, асри XVI ва аввали асри XVII, бармало 

мебинем. Агарчи 95 дарсади рубоиѐти Сањобии Астарободиро мавзуи 

ишќу ирфон ва панду ахлоќ дар бар мегирад, аммо ба њар њол, дар 

рубоињои ў мо бо мавзуъњои иљтимої, шикоят аз рўзгори тираву тор ва 

танќиди замон низ рў ба рў мешавем. Сабаби дар эљодиѐти шоир бештар 

матрањ шудани мавзуъњои ишќию ирфониро мо дар боби гузашта баррасї 

намудем ва ба натиҷае расидем, ки он марбут ба сиѐсати мазњабии ањди 

Сафавиѐн буд. Дигар ин ки асрњои XVI ва XVII бо хусусиятњои иќтисодию 

сиѐсї, илмию адабї, фарњангию иљтимоияш дар сафњањои таърих нисбат ба 

даврањои пешин ва баъдии инкишофу такомули њаѐти иљтимої ба куллї 

фарќ мекунад. Бояд тазаккур дод, ки дар адабиѐти он замон рў овардани 

шоирон ба мавзуъњои ишќї-ирфонї амри маъмулї гардида ва њамзамон 

адабиѐт то андозае аз њаѐти иљтимої ба масоили динию тасаввуфї майл 

карда буд. Ба њарфи дигар, дар ин давра асосан љањони маънавиѐтро 

фалсафаи дин ташкил дода, ашъори марбут ба дину оин сурудан як навъ 

ифтихор ва донишмандї дар миѐни шоирон шумурда мешуд. Таъсири 

чунин вазъияти замона буд, ки дар афкору аќидаи шоирон нисбат ба 

тамоми соњањои њаѐт, аз љумла, њаѐти иљтимоии мардум, гоњ-гоњ 

ѓалатфањмињо низ ба чашм мерасад. Њамин аст, ки дар эљодиѐти шоирони 

ќаламрави Сафавия масоили иљтимої нисбат ба дигар даврањо кам матрањ  

гардидаанд. Аммо раванди мазњабї шудани эљодиѐти шоирони ќаламрави 

Шайбониѐн нисбат ба Сафавиѐн, ки њукуматашон ба як давра рост меояд, 

кам ба мушоњида мерасад ва адабиѐти ин ќаламрав то андозае 

бозгўкунандаи њаѐти ин марњалаи таърихист. Дар ин замина афкору 

аќидањои шоирони ќаламрави Шайбониѐн оид ба ҳаѐти иљтимої, ки ба 

назар мерасанд, љолиби диќќатанд.  

Албатта, имрўз бо нав гаштани муносибатњои њаѐти иљтимої мазмуну 

мундариљаи рубоињои адибон аз рубоињои шоирони гузашта фарќ 

мекунанд. Вале рубоињои марбут ба масоили иљтимоии Сањобии 

Астарободї њанўз њам арзиши худро аз даст надодаанд ва муаррифи 

масоили њаѐти иљтимоии имрўз мебошанд ва ба дарди мардум мехўранд ва 

аз сўи дигар, моро бо масоили иљтимої ва њаводиси он рўзгор ошно 

менамоянд. Њ. Њасанпур дар хусуси ашъори иљтимоии шоир мегўяд: «Ончи 

ба унвони асл ва асосї аз миѐни рубоиѐти Сањобї ќад алам мекунад, 

андешањои гуногуну зебоест, ки сар то сари рубоиѐти ўро фаро 

гирифтаанд. Ба дигар сухан, Сањобї аз он даста шоиронест, ки њунарро дар 

хидмати иљтимоъ гирифтааст» [159, с. 51]. 

Тавре ки аз ашъори худи Сањобї пайдост, ў як зиндагии фаќирона ва 

орї аз лаззатњои дунѐ доштааст. Аммо бо ин њама шоир гоњ-гоњ аз 

бесарусомонии халќ ва он рўзгори печида дар рубоињояш ќисса мекунад, 

аммо он њама шўру шар ва љўшу хурўши халќро дар назди шўру оташи худ 

шарорае беш намедонад: 

Офоќравон ситорае беш наянд, 

Авсофи маро шуморае беш наянд. 

В-ин халќ, ки дар љўшу хурўш омадаанд, 

Аз оташи ман шарорае беш наянд [34, с. 556]. 

Дар рубоии дигар њасби њоли худи шоир баѐн мешавад. Воќеан, шоир 

сайру саѐњатњои зиѐде анљом додааст. Таљриба андўхтаву омўхтааст, 

мушаххас намудааст ва андак-андак ба шуњрат расидааст. Акнун ў дигар 

гирди олам намегардад, балки одамон гирди ў мегарданд, ба зиѐрату 

дидани ў меоянд. Ба ќавли шоир:  

Њар кас, ки гадову беватан мегардад, 

Шак нест, ки шамъи анљуман мегардад. 

Гар ман умре ба гирди олам гаштам, 

Акнун олам ба гирди ман мегардад [34, с. 557]. 

Шоир њаргиз нисбат ба њаѐти мардум бетараф набудааст. Бино бар ин, 

ў золимону хунхорони даврро мавриди маломат ќарор дода, теѓи онњоро 

резандаи хуни ду дунѐ дониста, неши хунхори онњоро ба раги дили њалќи 

зањматкаш медонад:  

Ќавме, ки рањи ќавофили мо задаанд, 

Як дам љарасе зи мањмили мо задаанд. 

Теѓе, ки аз ў ду кавн ѓарќ аст ба хун, 

Нешест, ки бар раги дили мо задаанд [34, с. 570]. 

Дар воќеъ, дар њар давру замон кам нестанд шахсоне, ки зери пардаи 

инсофу адолат, њаќиќату њаќпарастї аъмоли хилофи гуфтаи худро анљом 

медињанд. Сањобї айнан аъмоли ин шахсонро ба риштаи назм кашидааст: 

Ќавме зи майи хаѐл мастї карданд, 

Номаш њасаноту њаќпарастї карданд. 

Он расму рање, ки нестї мехонанд, 

Ороиши рўзгори њастї карданд [34, с. 575]. 

Шоир аз зуњури тазкира ва девони шоирони маддоњу њарзагў ва нолоиќ, 

ки ба шеъру шоирї иснод оварда, даъвои шоирї мекунанд, вале дар асл 

бењунаранду наметавон онњоро шоир хонд, изњори таассуф ва дард карда, 

мегўяд: 

Омад ба зуњур беадад тазкирае, 

Омехт ба њам бесараву носарае. 

Њар як бишитофт то фанояш, гўѐ 

Шамъе бигузашт аз паси панљарае [34, с. 598]. 

Маълум аст, ки намояндагони барљастаи адабиѐти форсии тољикї ҳар 

кадоме мувофиќ ба љањонбинию љањоншиносии худ оид ба ин ѐ он 

мушкилоти ҳаѐти мардум: маишат, оила, кор, касбу њунаромўзї ва зисту 

зиндагї фикру аќидањои хешро дар ашъорашон баѐн кардаанд. Аммо 

Сањобї тафовути зисту зиндагонии гурўњи одамонро бо оњанги таассуфу 

дард ба ќалам медињад, зеро ба ќавли ў зиндагї барои гурўње њамвор ва 

барои иддаи дигар ноњамвор аст:  
 

Сокин дигар асту рахшронанда дигар, 

Бандї дигар асту љонрањонанда дигар. 

Ќавме гўѐву ќавми дигар хомўш, 

Хонанда дигар бошаду донанда дигар [34, с. 577]. 
 

Ќисмате аз рубоиѐти Сањобии Астарободиро мазаммати таассуботи 

динї ва рафтори номатлуби мазњабиѐни замонаш ташкил медињад. Ба 

аќидаи мо, мањкум намудани ихтилофоти мазњабї аз љониби шоир ду сабаб 

дорад. Сабаби аввал ин аст, ки ӯ яке аз орифони замони худ ба шумор 

меравад ва орифону сўфиѐн њамаи мазҳабњоро барњаќ медонанд. Сабаби 

дуюм дар он аст, ки дар давраи зиндагонии Сањобї ихтилофоти мазњабї 

байни сулолањои Сафавиѐни шиамазњаб ва Шайбониѐни суннимазњаб хеле 

вусъат ѐфта буд, ки адибон ва олимони зиѐде дар ин фитна кушта 

гардиданд. Алалхусус, шоири тољик Камолуддин Биної соли 1495 аз Њирот 

ба Самарќанд омада, бо намояндаи темуриѐни Осиѐи Марказї-Бобур 

шинос шудааст. Обрў ва нуфузи ин шоир дар дарбори Шайбонихон ба 

дараљае буд, ки Шайбонихон нигориши воќеањои лашкаркашии худро ба ў 

супурда буд. Аммо бар асари яке аз муноќишањо Биної ба ќатл расид. Ба 

ќавли А. Мирзоев: шоири ширинсухан Бадриддини Њилолї аз дасти 

Шайбониѐн бо «гуноњ»-и шиа буданаш ва Камолиддини Биної аз дасти 

Сафавиѐн ба ќатл расиданд [106, с. 55].  Дар ќатори Биної садњо њазор 

мардуми бегуноњ кушта шуданд. Дар ин миѐн таассуб ва низоъњо ба 

дараљае расида буд, ки њатто оромгоњи шоири бузург Абдуррањмони Љомї 

аз љониби Сафавиѐн оташ зада шуд. Ин раванд боис шуд, ки аксари 

шуарои Мовароуннањр ба Хуросону Эрон ва баръакс, аз ќаламрави 

Сафавиѐн ба Мовароуннањр њиљрат мекарданд. Њамин аст, ки Сањобї 

борњо дар рубоиѐташ ба ин нукта, ки тамоми мазњабњо аз як нуќтаи воњид 

сарчашма гирифтаанд, ишора кардааст. Шоирро ихтилофоти динию 

мазњабии замонаш ноумед карда буд. Хусусан, хотири ўро ихтилофоти 

мазњабии байни Сафавиѐн ва Шайбониѐн мушавваш мекард, зеро дар 

давраи мавриди назари мо дину мазњабро асосан бо маќсадњои ѓаразнок ва 

сиѐсї истифода бурда, бардурўѓ лофи диндорию мазњабдорї мезаданд. 

Шоирро ин љараѐн ба танг оварда буд. Ў аъмоли ин тоифа мардумро 

мањкум намуда, оњу дард аз синаи пурдард кашида ва мехурўшад: 

  

Халќанд ба њам бар сари кибру кинњо, 

Лофи динњову даъвии ойинњо. 

Њаќ мегўяд ба гўши холисдинон: 

Маќсад чу манам, чї ихтилоф аст инњо? [38, с. 69 а]. 

Ё ин ки: 

Дар оинаи љањон, ки бас оин аст, 

Афтода нигоњ, ар њаќиќатбин аст. 

Ин халќ зи ихтилофи њам бехабаранд, 

Он љост хабар, ки як касу як дин аст [38, с. 135 б]. 

 

Чунин ба назар мерасад, ки рубоиѐти мазкур айнан барои љомеаи 

имрўза гуфта шуда бошад, зеро дар љомеаи имрўза рўз то рўз ихтилофоти 

мазњабї шиддат мегиранд, то андозае, ки ин ихтилофот боиси њалокат ва 

беватан гардидани њазорон инсон мегарданд.  

Аз назари Сањобї далели фирќагарої ва љангу низое, ки дар ин дунѐ 

вуљуд дорад, бетаваљљуњї ба манбаи лоязолї ва дур будан аз қонуни њаќ ва 

њаќиќат аст. Ин аст, ки инсонњо ба фирќањо људо шуда, дину оинро сабаби 

ихтилофот медонанд, дар њоле, ки њамаи инњо аз як манбаанд. Воќеан, 

Сањобї айнан амалњои дањшатнокеро, ки имрўз аз дасти гурўҳҳои 

ифротгаро содир мегарданд, ба таври мухталиф дар рубоиѐташ маҳкум 

менамояд. Рубоиѐти Саҳобї дар замони љаҳонишавї, бархўрди тамаддунҳо 

ва ихтилофоти мазҳабию динї мақоми хос пайдо карда, мардумро ба 

ҳамгарої, ваҳдату якдилї фаро мехонанд. Хусусан, даъво ва рафтори 

гурўҳҳои тундравро, ки зери шиори дину мазҳаб даст ба қатлу куштор 

мезананд, аммо дар асл каззоб ва душмани дину мардуми мусулмонанд, 

ифшо менамояд. Аз љумла: 

Дар мењри ањад сўхт њама кинњоро, 

Он к-ў донист муддао динњоро. 

Њар фирќа ба њам бар сари дунѐ дар љанг, 

Оварда бањона дину оинҳоро [159, с. 47].  

Шоир аз адами марњамату иноят, саховату њиммат, кушодадастї, 

љавонмардї, лутфу карам, мењрубонї ва мурувват дар љомеа дар 

рубоиѐташ сухан мегўяд. Хусусан, аз набудани мардуми босаховат, 

љавонмард ва соњибэњсон гиламанд аст. Ў бо таассуф зикр мекунад, ки дар 

замонаш ин сифатњои неки инсонї танњо дар сафњаи орзуи мардуми 

ќашшоќу нодор буду бас: 

Олам тињї аз карам, ки њаќро шон аст, 

Њамчун Кошону мардуми Кошон аст. 

Њарфи караму карим акнун гар нест, 

Бар сафњаи орзуи ќаллошон аст [38, с. 147 б]. 
 

 Шоирон дар њар давру замон насињатгар, ифшокунандаи аъмоли 

ѓайриинсонї, фошкунандаи кирдори бади њокимону њаннотони судхўр ва 

дар маљмуъ муборизони роњи адолату њаќиќат мањсуб мешаванд. Вале дар 

таърих даврањое низ зикр мешавад, ки нобаробарињои иљтимої ба ављи 

аъло расида, њатто суханони ањли адаб ба гўши касе коргар намешавад. 

Сањобї низ айнан ба њамин њол гирифтор шуда, аз он ки дар љомеа гўши 

насињатшунав нест ва њама пайи аъмоли худ мераванд ва касе парвои касе 

надорад, изњори надомат намуда, худ ба худ мегўяд:  

Макшой забони нуктасозї худро, 

Манмой ба ин халќи маљозї худро. 

Худ мебинї, ки ањли маљлис кўранд, 

Эй шамъ, чї њарза мегудозї худро? [38, с. 69 а].  
 

Маълум мегардад, ки агарчи Сањобии Астарободї дар таърихи 

адабиѐти форсии тољикї њамчун шоири ориф ва мутасаввиф шинохта 

мешавад, вале дар эљодиѐташ ба масоили иљтимої низ зиѐд дахл кардааст. 

Аммо ончи аз андешањои иљтимоии шоир дар ин фасл гуфта шуд, 

бозгўкунандаи мазмуну муњтавои рубоиѐти ў буда наметавонад, зеро 

Сањобї аслан шоири ориф ва сўфимашраб буда, рубоиѐти ў масоили 

фалсафиро дар бар гирифта, орифонаву ошиќона ва пандуахлоќї 

мебошанд. Аз ин љињат мазмуну муњтавои рубоиѐти шоир ва њунари 

рубоисароии ўро дар фаслњои дигар ба риштаи тањлил кашида, ба онњо ба 

ќадри тавон бањо хоњем дод.  

 

3.1.2. Андешањои ирфонӣ дар рубоињои Сањобї 

 

Агар ба таърихи адабиѐти форсии тољикї назар афканем, дармеѐбем, ки 

шоирони рубоисарои ориф ва файласуф бисѐранд. Ин љо метавон номи 

Абусаиди Абулхайр, Хайѐми Нишопурї, Саноии Ѓазнавї, Авњадуддини 

Кирмонї, Бобо Афзали Кошонї, Мавлавї, Аттори Нишопурї, Сањобии 

Астарободї ва ѓайраро зикр намуд. Њар яке аз ин шоирони рубоисаро дар 

замони худ мавриди эњтироми хоса ќарор гирифта буданд. Дар ин маврид 

Шиблии Нуъмонї менависад: «Баъд аз Низомї афкор ва хаѐлоти фалсафї 

умумият пайдо намуд, лекин ба воситаи њамалоти тотору муѓул то сесад 

сол иѓтишош ва ноамнї дар Эрон њукмфармо буда ва лизо љараѐни шоирии 

фалсафї мутаваќќиф гардид. Ваќте ки хонадони Сафавия ба рўи кор 

омаданд, он ваќт фалсафа дар њама љо бинои ишоат ва интишорро гузашт. 

Њарчанд дар ин ваќт касе аз њайси фалсафа ба шоирї намепардохта, лекин 

агар шуаро он чї мегуфтанд, дар сибѓаи фалсафа будааст. Хусусан, дар 

каломи Сањобї, Урфї, Назирї ва Љалоли Асир дар њар маврид ранги 

фалсафа намоѐн аст. Алфози фалсафї ба касрат дар забонњо дохил гардид, 

ки агар онњоро љамъ кунанд, фарњанги мухтасаре дар фалсафа хоњад буд» 

[23, с. 180].  Имрўз низ ашъори онњо мавриди таваљљуњ ќарор дошта, ањли 

илму адаб ба осори эшон эњтироми хосае доранд.  

Аслан орифон ва файласуфон андешаҳои фалсафию ирфонии худро дар 

қолаби рубої баѐн кардаанд. Масалан, Абуалї ибни Сино аксари 

андешаҳои фалсафии худро ба воситаи рубої баѐн кардааст. Ё ин ки Умари 

Хайѐм, ки яке аз симоҳои барљастаи илм ва адабиѐти форсии тољикї ва аз 

машҳуртарин намояндагони фарњангу адаби љаҳонист. Ӯ дар баробари 

риѐзидон, файласуф ва ситорашинос будан, инчунин шоири бузург 

мебошад. Рубоиѐти љовидонаи вайро аҳли олам чи аз рўйи матни асл ва чи 

аз рўйи тарљумаҳои сершумор бо шавқу завқ мехонанд. Ў дар рубоиѐташ 

ҳамчун як шоири мутафаккир ва пешқадами замони худ ба майдон 

мебарояд, ки бисѐр аҳком ва хурофоти диниро рад карда, одамро дар 

маркази диққат мегузорад. Хайѐм нисбат ба ҳар чизе, ки ба бахту саодати 

одам халал мерасонад, нафрат дорад, вай мехоњад, ки љаҳон аз ғаму алам 

озод ва одамон хушбахту хуррам бошанд. Шоир ѓояњои асосии худро дар 

беҳтарин рубоиѐташ изњор кардааст. Дар ин маврид ҳақ бар ҷониби 

Сируси Шамисо аст, ки навиштааст: «Рубоии сӯфиѐна ҳама рамзу ишора 

аст. Ва дар он гӯйӣ вожаҳо, ки нишонаҳо ҳастанд, фақат ба унвони 

калидҳое аз барои сандуқҳои маънӣ дар канори ҳам радиф шудаанд. Ба ҳар 

ҳол бояд таваҷҷуҳ дошт, ки мазомини сӯфиѐна нахуст дар рубоиѐт рӯй 

намуд ва он гоҳ ба соири қаволиб роҳ ѐфт. Рубоӣ беҳтарин қолаб барои 

баѐни маъонии фалсафӣ будааст. Ва метавон гуфт, ки рубоӣ дар адабиѐти 

форсӣ барои ду навъи мазмун ташхис ѐфтааст, нахуст мазомини ирфонӣ ва 

мазомини фалсафӣ» [169, с. 50]. 

Саҳобии Астарободї низ яке аз он орифонест, ки андешаҳои ахлоқӣ ва 

ирфонию фалсафии худро ба воситаи рубої пешкаши мардум карда, дар 

замони худ машњур будааст. Шиблии Нуъмонї ин нуктаро дар китоби 

«Шеър-ул-Аљам» тасдиќ мекунад: «Рубої дар асри мазбур тараќќиѐти 

басазо намуд, ки њатто метавонад он аз ин имтиѐз бар худ биболад. Тамоми 

масоили фалсафа дар рубої баѐн шуд. Сањобии Астарободї, муосири 

Акбаршоњ ва дар Наљаф муътакиф буд, дасткам њафтод њазор рубої 

навишт, ки саросар мамлу аз фалсафа аст» [24, с. 18]. 

Агар Саҳобии Астарободӣ бештар андешаҳои ирфониву фалсафӣ дар 

рубоиѐташ баѐн карда бошад, дар ғазалиѐти Урфии Шерозӣ андешаҳои 

фалсафиро метавон мушоҳида намуд. Шиблии Нуъмонӣ дар мавриди 

баѐни афкори фалсафӣ ба тарзи шоирона андешаи ҷолибе ироа кардааст. Ӯ 

менависад, ки «Урфӣ дар ғазал он қадар, ки афкору хаѐлоти файласуфона 

баѐн карда, ҳеҷ шоире накардааст. Бо ин хусусият, ки тарзи адои 

шоиронаро аз даст надода ва он чӣ гуфта, бар равиши шеъру шоирӣ 

гуфтааст. Саҳобӣ, Носири Хусрав ва дигарон ҳам масоили дақиқи 

фалсафиро баѐн кардаанд, аммо он сирфан фалсафа аст, ки дар назм баѐн 

шудааст. Бар хилоф, Урфӣ, ки масоили мазбурро ба қолаби шоирӣ 

рехтааст» [26, с. 98]. 

Соли 2015 муњаќќиќони соњаи фалсафа Назри Яздон ва Алишери 

Муњаммадї дар маљаллаи «Садои Шарќ» мухтасаран шарњи њоли шоирро 

бо 80 рубоияш мунташир карданд. Аксари ин рубоиѐт мазмуну муњтавои 

фалсафиву ирфонї доранд. Ин аз он шањодат медињад, ки диќќати 

муњаќќиќони мазкурро, ки донишмандони соњаи фалсафа мебошанд, 

андешањои фалсафиву ирфонии шоир ба худ љалб кардааст [180, с. 97]. 

Инчунин, соли 2019 дар таҳияи шоиру муҳаққиқ Иброҳими Наққош ва 

пешгуфтори Равшани Ҳамроҳ ҷилди аввали китоби «Хиѐбони ирфон»-и 

Сайид Муҳаммадҳасани Билгиромӣ бо ҳуруфи кириллӣ интишор гардид. 

Равшани Ҳамроҳ дар пешгуфтори китоби мазкур менависад, ки ин «китоб 

асари Сайид Муҳаммадҳасани Билгиромӣ мебошад, ки соли 1924 таҳти 

ҳамин унвон дар шаҳри Ҳайдарободи Дакани Ҳиндустон ба табъ расидааст. 

Лозим ба ѐдоварист, ки бо забони урду ба китоби мавсуф сарсухан 

навиштаанд. Сайид Муҳаммадҳасани Билгиромӣ намунаи ашъори шуарои 

қарнҳои Х – ХХ-ро дар китоби «Хиѐбони ирфон» гулчин кардааст. Яке аз 

хизматҳои пурарзиши мураттиб дар он аст, ки вай рубоиѐту қитъаҳоро аз 

рӯйи мавзуъ ва мундариҷаи ирфониашон ҷобаҷогузорӣ намудааст. Ӯ 

ашъори фарогири мавзуи тавҳид ва маърифатро дар мадди аввал гузошта,  

баъдан наъту манқабатро овардааст» [7, с. 3]. Мақсад аз зикри ин китоб 

дар он аст, ки  мураттиб рубоиѐти шоирони орифро аз рӯйи муҳтаво бо 

бахшҳои «Тавҳид ва маърифат», «Наът ва манқабат», «Шарафи инсон ва 

сифати офариниш», «Илм, ҷаҳл, худшиносӣ», «Кибру пастӣ ва риѐву 

солус», «Бесуботии дунѐ ва узлат», «Ишқи ҳақиқӣ», «Сухан ва хомӯшӣ», 

«Озу амал ва тарки ҳавову ҳавас», «Тоату вараъ ва лутфу карам», 

«Ҷавониву пирӣ ва ҳаѐту мамот», «Ҷабру ихтиѐр ва гуноҳу тавба», «Охират 

ва раҳмати илоҳӣ» ва «Муноҷот» тақсимбандӣ намуда, рубоиѐти Саҳобиро 

низ дар чанд бахши он ҷой додааст. Мураттиби китоби «Хиѐбони ирфон» 

дар бахши «Тавҳид ва маърифат» аз Саҳобии Астарободӣ нуҳ рубоӣ, дар 

бахши «Шарафи инсон ва сифати офариниш» ҳафт рубоӣ, дар бахши 

«Илм, ҷаҳл, худшиносӣ» даҳ рубоӣ, дар бахши «Кибру пастӣ ва риѐву 

солус» се рубоӣ, дар бахши «Бесуботии дунѐ ва узлат» шаш рубоӣ, дар 

бахши «Ишқи ҳақиқӣ» сездаҳ рубоӣ, дар бахши «Сухан ва хомӯшӣ» чор 

рубоӣ, дар бахши «Озу амал ва тарки ҳавову ҳавас» шаш рубоӣ, дар 

қисмати «Тоату вараъ ва лутфу карам» ҳафт рубоӣ ва дар қисмати «Охират 

ва раҳмати илоҳӣ» се рубоӣ овардааст. Аз унвон ва шакли таҳияи китоби 

«Хиѐбони ирфон» бар меояд, ки Саҳобии Астарободӣ дар воқеъ миѐни 

муҳаққиқону донишмандон ҳамчун шоиру ориф маълуму машҳур будааст.  

Лозим ба зикр аст, ки дар бахшҳои «Наът ва манқабат», «Ҷавониву 

пирӣ ва ҳаѐту мамот», «Ҷабру ихтиѐр ва гуноҳу тавба» ва «Муноҷот» аз 

Саҳобӣ рубоиѐте дар ин китоб дида намешавад, аммо дар «Девони 

рубоиѐт»-и шоир дар ин мавзуҳо низ рубоӣ зиѐд ба чашм мерасад.  

Дар бахши «Илм, ҷаҳл, худшиносӣ»-и китоби «Хиѐбони ирфон» чанд 

рубоие аз Саҳобӣ ба назар мерасад, ки ифшокунандаи розҳои нуҳуфтаи 

дунѐи ботинии шоир аст. Ба назари мо зикри чанде аз онҳо ба маврид аст: 

Гар ҷуръа зи ҷоми маърифат нӯш навад, 

В-ин кашмакаши ҳаво фаромӯш шавад. 

Қалби ориф зери фалак кай гунҷад? 

Кай дарѐро ҳубоб сарпӯш шавад? [7, с. 68]. 

Ва ѐ: 

Ориф сухан арчи мухтасар соз кунад, 

Чашмон-т бинои олами роз кунад. 

Ҳуш дор, ки ҳарчанд ки хурд аст калид, 

Ҳар хонаи бас бузург дар боз кунад [7, с. 68]. 

Ё ин ки: 

Ман робитаи китоби ақл бигсехтаам, 

Авроқи фасонаро зи ҳам рехтаам. 

Ҳарчанд, ки васфи худ кунам, мешояд, 

Ман медонам, ки бо кӣ омехтаам [7, с. 68]. 

Тавре ки дар боло ишора шуд, Саҳобии Астарободї дар баробари 

рубої, инчунин, ғазал ва маснавии зиѐде гуфтааст, аммо андешаҳои 

ахлоқию фалсафияшро аслан тавассути рубоиѐташ баѐн кардааст. Ин 

нуктаро Њ. Њасанпур низ зикр кардааст: «Рубоиѐти Сањобї њовии њама 

навъ мазомини тасаввуфї, ирфонї, фалсафї ва ахлоќї мебошанд» [159, с. 

46]. Сируси Шамисо бо истинод ба китоби «Тарабхона»-и Њумої 

менависад, ки Сањобии Астарободї охирин шоири маъруф аст, ки 

рубоиѐти фалсафї гуфтааст [169, с. 108]. 

Дар ин фасл мо ба баррасї ва тањлили рубоиѐти ирфонии Сањобии 

Астарободї мепардозем. Хотирнишон бояд кард, ки рубоӣ нобтарин, 

асилтарин ва куњантарин жанри шеърии тољик аст. Аз њама навъҳои шеърї 

барои шоир сурудани рубої душвор аст, зеро мазмунофарї, гуфтани 

сухани волову таъсирбахш ва андешаи комил дар чањор мисраи шеърї 

душвор мебошад. Аслан дар рубої андешањое, ки ба њаѐту рўзгор, ишќу 

муњаббат, ахлоќу хирад, некию накукорї марбутанд, бештар дида 

мешавад. Аммо ба андешаи инљониб, аслан рубоиѐте муњим ва љолиби 

диќќатанд, ки мазмуни њакимонаву ирфонї, фалсафї ва ахлоќї доранд. 

Назар ва андешањои мутафаккирони мо дар рубоиѐт дар адабиѐти тољик 

гуногун аст. Хусусан, рубоиѐти Сањобии Астарободї бештар 

матрањкунандаи ѓояњои фалсафї, ирфонї ва ишќию ахлоќї мебошанд. 

Маљмуан, дар осори Саҳобии Астарободї масъалаҳои љаҳоншиносї, аз 

он љумла унсурҳои тафаккури фалсафї, масъалаҳои ахлоқ, масъалаи 

арзишҳо амиқ мушоҳида карда мешаванд. Чунончи: 

Бигзор љаҳону бигзар аз шўру шараш, 

Мағрур машав чу мардуми бебасараш. 

Киштї чу шикаст хољаро дар дарѐ, 

Машке пури бод беҳ, ки анбони зараш [180, с. 98]. 

 Дар байти дуюми рубоии мазкур таносуби арзишҳои маънавию 

арзишҳои моддї, зарурати арзишҳо дар ҳолати мушаххаси рўзгори инсон 

мушоҳида мешавад. Воќеан, ин њолат дар рўзгори инсонњо борњо таљриба 

шудааст, ки махзани симу зар дар баъзе њолатњо арзиши як пора нон ва ѐ як 

коса обро надорад. Дар ин ду мисраъ таносуби бод ва зарф, яъне он чизе, 

ки дар назари аввал сухан аз бод меравад, арзише надорад. Зарф аз 

пурарзиштарин ва пурбаҳотарин моддиѐт дар рўзгори инсонҳост. Дар ин 

пора Саҳобї ишора ба он мекунад, ки тақдиру рўзгори инсон, вобаста ба 

соату замон аст. Арзишҳо метавонанд мавқеи худро дигар кунанд. Яъне, 

боде, ки ҳељ арзише надорад, дар ин лаҳза ба як ҳақиқати тақдирсози инсон 

табдил меѐбад.  

Дар рубоии дигар низ Сањобї айнан арзишњо, тазодњои зиндагї ва 

гардиши рўзгорро бо тобиши дигар ба ќалам додааст: 

Гањ соќии ишќ љуз шаробам надињад, 

Гоње кушадам ташнаву обам надињад. 

Гоње давад аз паям ба сад љањд, гање 

Сад наъра кунам, ки як љавобам надињад [34, с. 562]. 

Саҳобї аз донишҳои фалсафии даврони худ, хусусан, аз донишҳои 

фалсафии Юнони Ќадим ва аз љаҳоншиносии Ибни Форобї ва Абуалї 

ибни Сино бохабар будааст, зеро шоир қудратҳои билқувва ва билфеълро 

хуб мавриди баррасї ќарор додааст. Дар рубоии зер дар шакли шоирона 

ин ду мақулаи фалсафї, яъне мақулаҳои билқувва ва билфеълро бисѐр зебо 

матраҳ ва тасвир мекунад. Қиссаи байза ва мурғ дар ин љо баррасї 

мешавад. Ќудрати билфеъл дар паранда, уқоб, мурғи хонагї ва монанди 

инҳо мушоҳида мешавад, вале қудрати билқувва дар тухм вуљуд дорад. 

Аммо қудрати билқувва ҳеҷ гоҳ мисли билфеъл таъсиргузор нест. Рубоии 

зерин дар пайванди ин ду унсури фалсафї, тасвиру истифодаи мақулаҳои 

фалсафии билқувва ва билфеъл эҷод гардидааст. Албатта, истилоҳи 

билфеъл дар ин рубої истифода нашудааст, аммо дар таҳти сатрњо ѐ дар 

байни онњо мо онро бо чашми дил мебинем, мефаҳмем ва њољати зикри он 

намемонад. Шоир ба билқувватии қудрати тухм ва билфеълии мурғ такя 

мекунад ва мегўяд:  

Шарт аст шикаст мардро в-аз худ раст, 

То битвонад ба маънии худ пайваст. 

Кай ояд кори мурғ аз байзаи мурғ, 

Ҳарчанд, ки билқувва дар ў мурғе њаст [180, с. 98]. 

Асли рубоии боло он аст, ки агар мард дар ростои марди ҳақиқї 

ҳаракат кунад, ба мақсад мерасад. Ишора ба расидан ба камолоти аҳли 

тасаввуф аст. Ба дараљаи инсони комил расидан ишора мекунад ва мегўяд, 

ки дар ин росто ин роҳ барои мард шарт аст, ки қоидаҳои маъмулии худро 

бишканад ва аз худ раҳо ѐбад, то хештани дигаре пайдо намояд. Дар ҳамин 

сурат ў метавонад ба муҳтаво ва маънои аслии инсон бирасад, то битвонад 

ба маънии худ пайвандад. Танҳо дар ҳамин сурат хештанро сохтан аз 

дигар, дар самти камолоти инсонї парвариш кардану риѐзат кашидан, 

мард метавонад мард бишавад, яъне, то битвонад ба маънии худ пайвастан, 

тавре ки чўљаи мурғ, ки билқувват аз як моеъ иборат аст, дар маҳдудаи 

тухм болу минқор пайдо мекунад ва ба чўља табдил меѐбад.  

Сањобї дар рубоиѐташ таъкид мекунад, ки шахси ошиќу ориф, ки 

тамоми пардањо аз пеши ў бардошта шудааст ва ба њаќ расидааст, агарчи 

хатту савод надорад, Худованд ба ў сад илм мебахшад. Дар адабиѐти 

ирфонї низ аз орифоне ѐд мешавад, ки бидуни хатту савод доштан дар 

натиљаи зинањои ин тариќатро гузаштан ба њаќ расида, аз тамоми улуми 

динию дунявї бархурдор гардидаанд. Сањобї ин масъаларо чунин матрањ 

кардааст: 

Гар аз њарами ишќ хитобат ояд, 

Ворастагї аз хаѐлу хобат ояд. 

Нохонда китоб, бас улумат бахшанд, 

Нокарда суол, сад љавобат ояд [34, с. 566]. 

Ё ин ки: 

Ишќ омаду роњу расми ў пайдо шуд, 

Дар сина њазор гуфтугў пайдо шуд. 

То з-он рухи ороста бардошт ниќоб, 

Дар хотири ман сад орзу пайдо шуд [34, с. 567]. 

Дар рубоии дигар масъалаи офариниши инсонро матрањ сохтааст. Ў 

таъкид мекунад, ки маќсад аз офариниши инсон хўрдану нўшидан нест. 

Дар он хитобан ба хонанда гуфта мешавад ва хонандаро ба он водор 

менамояд, ки маќсади зиндагияшро фикр намояд, аз ѓафлату љањолат бадар 

ояд:  

Њар дам суханат аз пайи обу нон аст, 

Ѓофил, ки ин мањ зи куљо тобон аст. 

Аз нутќи ту ѓайр аз ин маќосид, ки турост, 

Маќсуди дигар њаст, ки маќсуд он аст [38, с. 171 а]. 

Дар ин рубої шоир андешањои рубоии болоро таќвият мебахшад ва 

ќимати ваќту соат ва њар нафаси умри инсонро ба љон баробар медонад: 

Њар дам, ки задем, наќди љон буд, ки рафт, 

Аз ќофилаи умр њамон буд, ки рафт. 

Не ќофилае, ки манзиле буд ўро, 

Бал хобу хаѐл буд, он буд, ки рафт [38, с. 173 б]. 

Шоир аз њама махлуќот дар рўи олам бартар будани инсонро таъкид 

карда, њама оламро вобаста ба инсон медонад: 

Пинњон моему ошкоро моем, 

Дарѐ моему мављи дарѐ моем. 

Пайваста зи њар чиз ба худ дар суханем, 

Ашѐ мову забони ашѐ моем [34, с. 582]. 

Сањобї андешањои ирфонию фалсафияшро бо ќудрат ва шавќи беназир 

баѐн менамояд. Тарзи баѐн ва аќидањои ирфонии ў ба дили хонанда шавќу 

завќро бедор менамояд ва хонанда ба он љалб мегардад. Фалсафа ва 

ирфони Сањобї сўзанда набуда, балки созанда ва тарбиятгар аст. Сањобии 

Астарободї шоири ориф аст. Аз ин рў, аксари мазмуну муњтавои 

рубоиѐташро андешањои ирфонї ташкил медињад. Бархе аз пиндорњо ва 

андешањои ў ба масоили худшиносї марбутанд. Ў дар рубоиѐташ ба ин 

мавзуъ пардохта, дар баробари ташвиќ ба худшиносї тавозуъ, фурўтанї ва 

худшиканиро махсус тавсиф кардааст.  

Мавриди зикр аст, ки «яке аз пањлуњои асосии таълимоти ирфон дар 

роҳи мутаваљљеҳ кардани мардум ба ҳақиқат даъвати онњо ба худшиносї 

будааст, ки албатта, ин навъи нигариш бештар ранг ва љанбаи исломї 

дорад ва дар ањодис ба он ишора шудааст. «Ман арафа нафсању, фаќад 

арафа раббању», ки Сањобї низ дар яке аз рубоиѐташ ба он ишора мекунад: 

То мард ба худ фурў нашуд, кор нахост, 

Љуз вањму гумон наѐфт, њар сў, ки шитофт. 

Яъне, ки набуда нафси худро ориф, 

Кас ќоили ќавли «ман араф»-ро нашинохт» [159, с. 48]. 

Дар рубоии дигар мегўяд: 

Гар мард шањи вилояти «Лавлок» аст, 

Дар маънии хеш аз такаббур пок аст. 

Зебу фари халќро зи хулќ аст мадад, 

Њар шаљра, ки њаст, асли ў дар хок аст [159, с. 49]. 
 

Яке аз роњњои худшиносї дурї љустан аз вобастагї ва дилбастагињои 

моддист. Дар таълимоти орифон њамвора бетаваљљуњї ба молу сарвати 

дунявї таъкид карда мешавад. Сањобї молу сарватро садди роњи 

худшиносї ва худошиносї дониста, мардумонро ба дурї љустан аз 

сарватпарастию љоњталабї ташвиќ карда, худ бар ин андеша аст, ки 

инсонњо новобаста ба он ки дар фаќр ѐ дорої зиндагї мекунанд, оќибат 

роњ сўи Худо пеш мегиранд. Дар рубоиѐти шоир пайваста таъкид мегардад, 

ки дунѐ фонист, мо бояд пайваста пайи некию накукорї ва пок кардани 

ботини хеш бошем. Ҳар кас, ки дар ин дунѐ пайи љамъ намудани сарвату 

мол мешавад, бешак, фиреб мехўрад, зеро касе дар дунѐ зода мешавад, 

яқинан миранда аст:  

Љуз он ки фиреби даври айѐм нахўрд, 

Дар базми амал нахўрд не софу на дурд. 

Дар дањр касе назод, к-ў боз намурд, 

З-ин дашт хасе нараст, к-аш бод набурд [180, с.100]. 

Ё ин ки: 

Олам ба рању кеши ту хоњанд омад, 

Шоњон њама дарвеши ту хоњанд омад. 

Эй бањри Худо нишаста фориѓ зи њама, 

Биншин, ки њама пеши ту хоњанд омад [180, с. 98]. 

Шоир расидан ба маъбуд ва мањбуби њаќиќї, њамчунин худшиносиро 

дар тарки њавову њаваси дунявї донистааст: 

Хуршеди вуљуд рў ба рў нест туро, 

То пушт ба кому орзу нест туро. 

Њамчун мањи чордањ на дар њадди камол 

З-онї, ки тамом рў ба рў нест туро [159, с. 49].  

Рубоиѐти Саҳобї сар то по ҳикмат буда, инсонҳоро барои расидан ба 

камолоти инсони ҳақиқї ҳидоят мекунанд. Дар рубоии дигар шоир 

инсонҳоро барои дурї љустан аз ҳавову ҳавас даъват мекунад:  

Як лањза чароѓи орзуњо пуф кун, 

Ќатъи назар аз љамоли њар Юсуф кун. 

З-ин шањд як ангушт кашам дар комат, 

Аз лаззат агар мањв нагардї, туф кун [34, с. 592]. 

Дар аксари сарчашмаҳо зикр мегардад, ки Саҳобї чиҳил сол дар 

масљиде гўшанишинї карда, ҳамзамон, дар он масљид ба љорўбкашї 

машғул будааст. Агарчи дар сарчашмањо доир ба сабабњои њиљрати 

Сањобии Астарободї ба шањри Наљафи Ироќ маълумот дода нашудааст, 

аммо аз ашъори шоир њувайдо мегардад, ки ў низ эътирозан зодгоњашро 

дар љавонї тарк карда, ба ќавли баъзе тазкиранигорон, сӣ сол ва ба ќавли 

дигар чиҳил сол дар Наљафи Ироќ  зиндагї кардааст. Вале аз мутолиаи 

ашъораш бармеояд, ки шоир дорои донишҳои динї, љаҳонбинии васеъ, 

донандаи илми кимиѐ ва фалсафа буда, ҳамчунин аз набзи љаҳон дар 

замони худ огоҳии хуб доштааст. Ў ин нуктаро чунин таъкид мекунад:  

Њар кас, ки муќими гўшаи дори фаност, 

Донад, ки маќоми рањравон то ба куљост. 

Ањволи замона гўшагирон донанд, 

Бозї зи канори арса бењтар пайдост [180, с. 100]. 

Дар рубоиѐти Саҳобї панду андарз низ мақоми хос дорад. Шоир 

таъкид мекунад, ки соҳибкараме, ки аз карами худ хушнуд нест, ҳаргиз ба 

дастархони ў даст мабар, зеро ба ту ғам меорад:  

Даври фалаке, ки бешу кам меорад, 

З-он бешу кам оинаи њам меорад. 

Соњибкараме, ки аз карам хуррам нест, 

Ноне ту аз ў махўр, ки ѓам меорад [180, с. 100]. 

Дар рубоии дигар шоир рўзи охиратро тасвир намудааст, ки Яздони 

пок ба парҳезгорону бечорагон лутф мекунад, вале ба шахсони ғофил аз 

азоби уқбо ғазаб хоҳад кард:  

Рўзе, ки аѐн шавад Худованди љањон, 

Лутфаш ба кењон бошаду ќањраш ба мењон. 

Хуршеди љањонфурўз чун дартобад, 

Зарра шавад ошкору сайѐра нињон [180, с. 100]. 

Саҳобї мазмуну муҳтавои рубоиѐти Умари Хайѐмро ба шаклу тасвири 

дигар баѐн кардааст: 

Он кас, ки бади ман аз накў медонад, 

Асрори маро мўй ба мў медонад. 

Ман нестам огаҳ, ки бадам ѐ некам, 

Он кас, ки маро сохта, ў медонад [38, с. 301 а]. 

Ба андешаи Сањобї, тамоми мављудоти олам аз ягонагї ва мављудияти 

Худо далолат мекунанд. Ба пиндори ў, дар њар як ашѐ, новобаста ба 

мусбату манфї буданаш, љилваи офаридгор намоѐн аст: 

Њарчанд аъолию асофил бошад, 

Бар вањдати зоти Њаќ далоил бошад. 

Њар чиз, ки њаст, љилваи Њаќ бо ўст, 

Њарчанд, ки дар сурати ботил бошад [34, с. 563]. 

Сањобї гоњ-гоњ чун Хайѐм масоили офариниши олам ва њастии 

офаридгорро мавриди бањс ќарор дода, ба ин васила моро ба андешидан 

доир ба офариниши оламу одам водор мекунад: 

Дар пардаи рози мо љањонороист, 

К-оинаи ўст, њар куљо зебоист. 

Чун ў бо мост, мо киро мељўем, 

Њар лањза агар на партаваш бар љоест? [34, с. 555]. 

Шоир дар иртибот ба ишќ баъзе масоили фалсафию ирфониеро баѐн 

кардааст, ки воќеан љолиби диќќат аст. Дар байти аввали рубоие масъалаи 

аќлу идрок ва ишќ матрањ шуда, аммо дар байти дуюми он масъалаи 

тазоду инкор дар фалсафа баррасї гардидааст:  

Њарчанд, ки аќл нафйи ину он кард, 

Як шамма камоли ишќ кай нуќсон кард? 

Шаб пардаи оламе тавонад будан, 

Аммо натавонад шараре пинњон кард [38, с. 226 б]. 

Сањобї дар рубоиѐташ масъалаи ќазову ќадарро зиѐд матрањ кардааст. 

Ў аслан ба он назар аст, ки таќдир аз љониби Худованд аст ва касе онро 

наметавонад дигар намуд: 

Кас пеши касе саљдаи таслим накард 

В-ар кард, ба љуз Њаќро таъзим накард. 

Яъне, онро, ки дилбарї натвонист, 

Маъшуќи азал карашма таълим накард [38, с. 215 б]. 

Дар рубоии дигар низ шоир ќазову ќадарро марбут ба Худо медонад. 

Аммо ў ин масъаларо ба бањс мекашад, ки чаро Худованд некињоро ба худ 

марбут гардонид, вале гуноњ карданро ба гардани омма нињод? 

Љањонбинии Сањобї ба мисли љањонбинии Хайѐм нест, ки инсонњоро 

њамеша ба шодию нишот ташвиќ намояд, аммо гоњ-гоњ мушоњида мешавад, 

ки дар рубоиѐташ ба љањонбинии Хайѐм такя мекунад. Дар ин рубоии 

Сањобї тарзи тафаккури Хайѐм низ мушоњида мегардад: 

Устоди азал, ки кому ноком нињод, 

Коре ду бикарду неку бад ном нињод. 

Њар кор, ки нек буд, хоси худ хонд 

В-он кори бад ба гардани ом нињод [38, с. 210 а]. 

Сањобї дар тариќати инсони комил ќадам мезад. Ў таъкид мекунад, ки 

моили олам нестам, аммо дар ин олам, ки њастам, зарурати ногузирест, ки 

инсон наметавонад аз ќоидањои љамъият ва табиат берун зиндагї кунад. Ба 

ќавли дигар, он чи дар рўзгори моддиву маънавии њар инсон њаст, барои ў 

писанд ва мувофиќ нест, аммо наметавонад берун аз доираи ќоидањои 

моддиву маънавии љањони њастї умр ба сар барад: 

Не аљзи гадо, на нахвати шањ дорам, 

Њарчанд, ки гањ надораму гањ дорам. 

Ман моили олам наяму оинаш, 

Аммо чї кунам, гузар бар ин рањ дорам [180, с. 98]. 

Хулоса, Сањобї чун дигар шоирони ориф ва файласуфи адабиѐти 

форсии тољикї андешањои ирфониву фалсафии худро бештар дар ќолаби 

рубої рехтааст, ки мо ин љо ба таври мухтасар доир ба онњо андешаронї 

намудем. Он чи дар ин фасл баррасї гардид, аслан ќадами нахустин ба 

тањќиќи андешањои ирфонї ва фалсафии шоир мебошад. Чунки рубоӣ 

жанри адабиест, ки бештар масоили фалсафию ирфониро дар бар мегирад.  

Аксари рубоиҳои Саҳобӣ зоҳиран ошиқона намоянд ҳам, дар онҳо 

масоили мубрами ирфонию фалсафӣ матраҳ гардидааст. Дар баробари 

баѐни розҳои орифона, изҳори муҳаббат ва дӯстдорӣ ба инсон низ дар онҳо 

мушоҳида мегардад. Аз ин рӯ, ҳақ бар ҷониби Сируси Шамисо аст, ки 

мегӯяд: «Бисѐре аз рубоиѐтро, ки зоҳири ошиқона доранд, таъвили 

орифона кардаанд ва иттифоқан зеботарин рубоиѐти ошиқонаро низ бояд 

дар рубоиѐти сӯфиѐна ҷуст» [169, с. 50]. Зарур аст, ки дар оянда андешањои 

ирфонї ва фалсафии шоир дар шакли диссертатсияи алоњида мавриди 

тањќиќ ќарор бигиранд, зеро Сањобї баъзе масоилеро ба тањќиќ 

кашидааст, ки дар осори дигар шуарои ориф ва файласуфи пешин дида 

намешаванд.  

 

3.1.3. Андешањои ахлоќї дар рубоиѐти шоир 

 

Равшан аст, ки панду ахлоќ яке аз мавзуъњои муњимми адабиѐт мањсуб 

мешавад. Ин мавзуъ дар ашъори Сањобии Астарободї низ љойгоњи хос 

дорад. Бозтоби панду ахлоќ дар шакли рубої ва тарѓиби некию накукорї 

ва соири ахлоќи њамидаи инсонї суннати ќадимї дорад. Аксари 

рубоисароѐн зимни баѐни мавзуоти дигар дар рубоиѐти хеш ин мавзуъро 

матрањ менамоянд. Сањобї яке аз њамин гуна адибони рубоисаро ба њисоб 

меравад. Агарчи андешањои пандуахлоќии ў дар рубоиѐташ дар муќоиса бо 

аќидањои фалсафиаш камтар ба назар мерасанд, аммо шоир тавонистааст, 

ки мавзуи панду ахлоќро то љое, ки имконпазир аст, дар рубоиѐташ хеле 

хуб ва њамаљониба баѐн намояд. Сайид Муҳаммадҳасани Билгиромӣ 

мураттиби китоби «Хиѐбони ирфон» дар бахшҳои «Тавҳид ва маърифат», 

«Шарафи инсон ва сифати офариниш», «Илм, ҷаҳл, худшиносӣ», «Кибру 

пастӣ ва риѐву солус», «Сухан ва хомӯшӣ», «Озу амал ва тарки ҳавову 

ҳавас», «Бесуботии дунѐ ва узлат», «Тоату вараъ ва лутфу карам» ва 

«Охират ва раҳмати илоҳӣ» рубоиҳое аз Саҳобӣ овардааст, ки муҳтавои 

пандуахлоқӣ доранд. Дар воқеъ, мураттиби китоб ҳангоми таҳияи он 

заҳмати зиѐд кашидааст. Зеро дар китоб на танҳо рубоиҳои баландмазмуну 

пандуахлоқии Саҳобӣ ба чашм мерасад, балки аз дигар шоирони 

рубоисаро низ мисраҳои волову таҳрикдиҳандаи андешаро интихоб 

намудааст. Масалан, дар бахши «Тоату вараъ ва лутфу карам» ба чунин 

мазмун аз Саҳобӣ рубоиҳо овардааст: 

На ҳар кӣ накӯст, дӯст мебояд буд, 

Бадро бар мағз пӯст мебояд буд. 

Яъне, саҳл аст дӯст будан бо дӯст. 

Бо душман низ дӯст мебояд буд [7, с. 181]. 

Ё ин ки: 

Гар халқи ҷаҳон ҳама ба тоат хезанд, 

Сад гуна ато кунанду хайр ангезанд. 

Чун нек назар кунӣ, набинӣ ҷуз ин, 

К-аз баҳр ба баҳр мушти обе резанд [7, с. 181]. 

Рубоиҳои пандухлоқии бахши «Сухан ва хомӯшӣ» низ ҷолиби 

диққатанд: 

Ҳазл асту фасонае туро қадршикан, 

Ҷуз он ки зарурат аст, онро гуфтан. 

Дар халқ нифоқу шайну ғавғову фитан, 

З-он аст, к-аз андоза бурун рафт сухан [7, с. 161]. 

Дар воқеъ, бисѐр иттифоқ меафтад, ки ҳазлу шӯхии бемавқеъ ва аз 

андоза зиѐд боиси ранҷишу нифоқ ва бадбинии байни инсонҳо дар ҷомеа 

мегардад. Аз мазмуни рубоиѐти шоир маълум мегардад, ки Саҳобӣ аз 

ҳолати руҳию равонии мардум огоҳии комил доштааст, зеро шоир миѐни 

мардуми одӣ мезист, ҳамдарду ҳамнафаси онҳо буд. Тавре дар сарчашмаҳо 

ишора мешавад, аз гӯшаву канори олам ба зиѐраташ меомаданд.  

Ба ҳамин монанд осори Саҳобӣ мамлу аз ашъори пандуахлоқист. 

Шоир дар байти аввали рубоии зер ба арљгузории ќавли мардона ва 

эњтироми дардмандону бенавоѐн таъкид намуда, дар байти охир мегўяд, ки 

инсон дар њар соњае, ки кору фаъолият намояд, бояд самимона ва бо 

виљдони пок кор кунад. Агар фаррош њам бошад, ончунон љорўб занад, ки 

боиси озори касе нагардад: 

Њон, то ки хилофи ройи мардї накунї, 

Мастона сухан ба ањли дарде накунї. 

Ин дам, ки ба роњи подшањ фаррошї, 

Љорўб зан ончунон, ки гарде накунї [34, с. 601]. 

   Шоир дар рубоиѐташ ба масоилу хулќу атвор, илму адаб, 

хидматгузорї ба мардум дахл карда, хонандаро ба риояи аъмоли неки 

инсонї њидоят мекунад. Хусусан, дар рубоии зайл ба он таъкид мекунад, ки 

«дар хидмат кўшу дар адаб», то дар ин дунѐ ва охират бароят муфид 

бошад. Ба аќидаи шоир, њар кї ин ду сифати некро дошта бошад, ўро 

дарвешон дуо ва аѓниѐ эњтиром хоњанд кард:  

Бишнав сухане, к-ањли њидоят кунадат, 

Дар њар ду љањон кору кифоят кунадат. 

Дар хидмат кўшу дар адаб, то њама љо 

Дарвеш дуо, ѓанї риоят кунадат [38, с. 111 б]. 

 Дар њама кор чашми хираду њаќиќатбин лозим аст. Сањобї ба он 

таъкид мекунад, ки дар њама кор асли онро бояд ѐфт. Ў мисол меорад, ки бе 

калид мо наметавонем вориди хона шавем. Аз ин рў, барои кушодани дар 

њатман бояд калидро пайдо намоем, то вориди он шавем: 

Касро нашавад кор ба афсона дуруст, 

Рав, дида талаб, ки дида ободии туст. 

Гирди девори хона гаштан то чанд? 

Фатњи дарро калид мебояд љуст [38, с. 135 а]. 

 Тавре ки дар боби ѓазалиѐти шоир зикр карда шуд, Сањобї зидди 

љоњталабї, баднафсї ва дунѐталабист. Ў ба он назар аст, ки шахси 

дунѐталаб ањмаќе беш нест: 

Ѓайр аз дунѐ муроди њар ањмаќ нест, 

Доно зи пайи муроди худ мутлаќ нест. 

Яъне, пайи њар чї ботилонро љањдест, 

То мард накарда тарки он, барњаќ нест [38, с. 146 а]. 

 Шоир дар рубоии дигараш њам таъкидан мегўяд, ки фитодагон ва 

муњтољонро њамеша дастгирї мебояд. Ба ќавли ў, њар кї дар ин дунѐ умри 

дароз ва аљру савоб мехоњад, бояд аз зарар расонидан ба халќ парњез 

намояд ва нафърасону хайрхоњи халќ бошад: 

Њар љо ки фитодаест, рофеъ мебош, 

Њар сў, ки фитандаест, дофеъ мебош. 

Гар умри дароз хоњию аљри азим, 

Бар халќ музир мабош, нофеъ мебош [34, с. 580]. 

 Сањобї дар рубоиѐташ пайваста некию накукорї, бо якдигар дўст 

будану дўст доштанро таъкид менамояд. Дар рубоии зер ноањлонро ба хаси 

сањро монанд кардааст: 

Ноањл чу рањ бар ќадами мо фиканад, 

Саргаштагии њудусаш аз по фиканад. 

Њарчанд, ки хасро ба сари чашма барї, 

Бодаш бибарад бозу ба сањро фиканад [34, с. 576].  

Њамчунин, шоир башариятро ба адлу инсоф, лутфу карам, дур будан аз 

бухлу кина ва инояту рањмат ба якдигар даъват менамояд: 

Эй гашта бузург, хурда бар хурд магир, 

Инсоф бидењ, лутф намо, узр пазир. 

Бар халќи љањон инояту рањмат бош, 

Њамчун назари падар ба фарзанди саѓир [180, с. 101]. 

Назари Саҳобї ба парастиши Худо башардўстона ва некбинона аст. Ў 

дар он ақида аст, ки парастиши Худо ҳар гунае, ки бошад, бояд боиси 

тафриқаву фитна нагардад, зеро њадафи инсонҳо, ҳар гунае, ки Худоро 

парастиш накунанд, танњо як Худост ва мақсади њар як инсон ҳам аз 

раҳмати офаридгор дар љаннат шарафѐб гардидан аст:  

Бо зот ба њар сифат гароянд, хуш аст, 

Наѓма ба њар оњанг сароянд, хуш аст. 

Аз бањри Худо њељ амал зоеъ нест, 

Дар хулд зи њар дар, ки дароянд, хуш аст [180, с. 98 ].  

Дар рубоии дигар низ њамин маъниро таъкидан ба офаридгор мегўяд: 

Васли ту ба њар сифат, ки љўянд, хуш аст, 

Роњи ту ба њар ќадам, ки пўянд, хуш аст. 

Рўйи ту ба њар чашм, ки бинанд, накуст, 

Номи ту ба њар забон, ки гўянд, хуш аст [180, с. 100].  

Дар сарчашмањои илмї, бавижа тадќиќоте, ки ба тасаввуфу ирфон 

бахшида шудаанд, хеле зиѐд ба мавзуи фирќагарої пардохта шудааст, зеро 

орифону сўфиѐн яке аз мушкилоти диниву дунѐиро фирќагарої ва 

таассуботи кўркўрона донистаанд [159, с. 48]. Сањобї низ зидди 

фирќагарої ва таассуби динист. Ў аз оятњои ќуръонї далелњо пеш оварда, 

таассуботи диниро мазаммат мекунад. Шоир тибќи фармудаи Ќуръони 

карим «Ваътасиму би њаблил-лоњи љамиъан ва ло тафарраќу» (яъне, ба 

ресмони худовандї чанг бизанед ва пароканда нашавед) роњи њалли онро 

дар парњез аз тафриќа ва таваљљуњ ба асл ва руљуъ ба асоси динњо ва оинњо 

медонад, ки дар воќеъ, аз як маншаъ ибтидо мегиранд. Рубоии зер 

бозгўкунандаи гуфтањои болост:  

Аз як ќалам аст дил ба ў муъталифат,  

Гар дол дар ин сафња бувад в-ар алифат. 

Тавњид гузину муттафиќ шав ба њама, 

То рањ назанад мазоњиби мухталифат [159, с. 48]. 

Дар баъзе рубоиѐти шоир њам масоили ирфонї ва њам масоили 

пандуахлоќї тавъам матрањ гардидаанд. Масалан, дар ду мисраи аввали 

рубоии поин мунаввар будани љаннат аз нури лиќои офаридгор ва 

инъикоси одамон, ки дар рўйи Замин зиндагї мекунанд ва асоси дунѐро 

ташкил мекунанд, баѐн намудааст. Аммо байти охири рубої аслан ба мо 

панд медињад, ки болидаву хандон буданро дар худ парвариш намоем ва 

чин аз љабин бизудоем, зеро табассуму чењракушод будани мард сурати 

хуши ўст. Он гуна, ки гул бањорро зебу зинат мебахшад ва аз омадани 

бањор хабар медињад: 

Љаннат зи лиќои дўст партавгир аст, 

Њар фаръ, ки њаст, аслро тафсир аст. 

Хандидани мард сурати хушнудист, 

З-он гуна, ки гул бањорро таъбир аст [38, с. 135 а]. 

Дар эљодиѐти Сањобии Астарободї чун дигар орифону шоирони ринд 

зоњидон танќиду мазаммат карда мешаванд. Дар рубоии зер шоир орифро 

бобаракот ва зоњидро бадњаракот мешуморад ва ба ин восита ба мо таъкид 

мекунад, то њамнишину њамсуњбати шахсони некухисолу нексиришт ва 

хушсухан бошем: 

Гуфтор гузин ба орифи бобаракот, 

Хомўш нишин ба зоњиди бадњаракот. 

Олист сухан бо яке завќе ба яке, 

Самъи дараљот ояду самъи даракот [38, с. 152 б]. 

Дар ашъори шоир мавзуи њамнишинї бо афроде, ки воќеан дар 

вуљудашон љавњари мардї ҳаст, хеле зиѐд ситоишу таблиѓ карда мешавад. 

Шоир ба он таъкид мекунад, ки дар љомеа бояд аз назари ин гуна мардон 

дур набошем, зеро дар лањзањои душвор онњо метавонанд дастгиру 

мададгори беминат бошанд:  

Њар кас, ки људо аз назари мардон монд, 

Дар пастии хештан зи бедардон монд. 

Њарчанд ки гашт гирди олам чу фалак, 

Оромгање наѐфту саргардон монд [38, с. 213 б]. 

Дар адабиѐти тољик бо шаклу тобишњои гуногун ва хеле зиѐд дар 

мавзуи интихоби ѐру ошно аќидаронї шудааст. Аз љумла, дар рубоиѐти 

Сањобї. Чунончи, дар ин рубоии ў, ки дар байти аввал ѐри номусаллам ва 

бо дигарон њамдамро нолозим медонад, дар байти дуюм интихоби ѐреро 

тавсия медињад, ки бигзор бо ањли љањон њамнишин бошад, аммо таъкид 

мекунад, ки он љуз ба ту бо дигар кас ѐр набошад:  

Ёре чї кунї, ки номусаллам бошад, 

Бо њар касе аз ту беш њамдам бошад. 

Он ѐр гузин, к-ў набувад љуз ба ту ѐр, 

Њарчанд, ки бо тамоми олам бошад [38, с. 214 а]. 

Шоир ба он назар аст, ки мардони њаќшинос аз зиндагї дар њаросанд, 

зеро дар раванди зиндагї эњтимоли њаќќи касеро нашинохтану муртакиби 

гуноњ шудани онњо аз эњтимол дур нест. Аз ин љињат, шоир «Аз њастии 

хештан њаросон бошад» – мегўяд. Дигар аз масоиле, ки дар ин рубоӣ 

матрањ аст, камхўрию камгўию зикри Њаќ мебошад, ки воќеан аъмоли неки 

инсонї ба шумор меравад, классикони мо онро бисѐр ситоиш кардаанд:  

Гар мард зи хайли њаќшиносон бошад, 

Аз њастии хештан њаросон бошад. 

Кам хўру кам гўю зикри Њаќ кун, 

То зистану мурданат осон бошад [38, с. 220 а]. 

Сањобї ѓуруру такаббурро аз бехирадї медонад. Ў таъкид мекунад, ки 

аз шахсони мутакаббиру маѓрур њама фосила мегиранду дурї мељўянд. 

Воќеан, дар рубоии поин ин масъаларо шоир хуб баррасї кардааст: 

Кибру нахват на аз хирад доштан аст, 

Бал халќеро ба хеш бад доштан аст. 

Халќи олам тамом миръоти њаманд, 

Таъзими њама њурмати х(в)ад доштан аст [27, с. 785].  

Аз баррасиҳо дар ин бахш метавон чунин натиҷагирӣ намуд, ки Саҳобӣ 

чун дигар шоирон аз набзи ҷомеа огоҳии комил доштааст. Мушоҳидаҳои 

нозуки шоирона, ки марбут ба ҳаѐти ҳаррӯзаи инсонҳост, ашъори шоирро 

ҳусну таровати дигар бахшидаанд. Ашъори ӯ бисѐре аз пањлуњои њаѐти 

инсониро дар бар гирифтааст, вале доир ба њама љанбањои ашъори ў сухан 

гуфтан дар ин љо имкон надорад. Аммо аз њамин мисолњои дар боло 

зикршуда маълум мегардад, ки ашъори Сањобї дар њама давру замонњо 

ќимати худро нигоњ дошта, имрўз низ онҳо ањаммияти худро гум 

накардаанд. Хусусан, масоили ахлоќї дар ашъори ў љойгоњи воло доранд, 

зеро инсонњоро пайи некию накукорї, вањдату худшиносї ва дурї љустан 

аз њама гуна ихтилофоту таассуботи динию мазњабї њидоят мекунанд. Ў 

мубаллиғи инсони комил аст. Аз ин рў, баргардонии ашъори Сањобї ба 

хатти кириллї ва нашри он барои мардуми адабпарвари тољик яке аз 

корњои муњимми илм ва адабиѐтшиносии тољик мебошад. 

3.2. Забон ва услуби баѐни адиб 

 

Дар наќд ва адабиѐтшиносї ба назар гирифтани забон ва услуби баѐни 

адиби тањќиќшаванда яке аз масъалањои асосї ба шумор меравад. Бавижа 

чигунагии забони ашъори њар як шоир хеле муњим мебошад. Воќеан, шоир 

њангоми иншои шеър бояд шавќу завќи хонандаро ба њисоб гирад ва сари 

њар як вожаву ибора љиддан биандешад. Дар ин бора суханони устод Айнї 

басо омўзандаанд: «Шоир бояд дар иншо кардани шеъре на танњо робитаи 

сар то пои шеърро, на танњо њар банд ѐ байт ва ѐ мисраъро мулоњиза 

намояд ва дар болояш кор кунад, дар айни замон бояд њар калимаи 

људогонаро људо-људо аз назар гузаронад ва робитаи маънавї ва оњанги 

лафзии онро ба мулоњиза гирад, на танњо як бор, балки борњо ин корро 

такрор намояд. Дар он сурат шеър наѓз мешавад, шоир пеш меравад, 

ќобилияти шеърияш ба камол мерасад...» [58, с. 100]. Ҳақ бар ҷониби устод 

Айнӣ аст, зеро забон афзору силоҳи асосии ҳар адиб аст. Адиб ба воситаи 

забон ба хонанда мақсаду мароми худро мерасонад, хонандаро ба дунѐи 

зебои хаѐлот мебарад. Забонро хуб надониста шеър ва ѐ ҳатто асари насрии 

хуб офаридан имконнопазир аст. Албатта, хусусияти забонию услубии 

шеъри имрўз аз шеъри гузашта билкул фарќ мекунад. Њатто забони 

ашъори адибони њар як аср низ махсусиятњои худро дорад. Масалан, дар 

асри XVI ва XVII забони форсии тољикї, хусусан, тарзи баѐн, бо сабаби 

љанбаи динї гирифтани адабиѐт ва рў овардани адибон ба масоили 

тасаввуфї печидаву мураккаб гардида буд. Адибон бештар дар шеърњои 

худ ба оятњои ќуръонї ва ањодиси набавї ишора мекарданд ва ѐ аз онњо 

иќтибос меоварданд. Ин њолат аслан дар назму насри адибони ќаламрави 

Сафавиѐн бештар ба назар мерасад. Аз тарафи дигар, сабки њиндї низ дар 

шеъри шоирони ќаламрави забони форсї дар асри XVI ва XVII рушду 

такомул меѐфт. Аз ин сабаб, то андозае калимоту ибороти забони 

номафњуми арабї дар назму наср маќоми воло пайдо кард. Вале дар 

баробари ин њама адибоне буданд, ки ба забони модарии хеш эњтироми 

зиѐд доштанд ва асарњои хешро бо забони содаи оммафањм эљод карда, ба 

ин восита муносибати боэњтиромонаи хешро нисбат ба гузаштагон зоњир 

менамуданд. Сањобии Астарободї яке аз њамин гуна адибон мебошад, ки 

забони шевою шоиронаи модарияшро пос доштааст. Ашъорашро бо 

забони ширину фасеҳи модарияш эҷод кардааст. Шоир дар хотимаи як 

ғазал аз забони фасеҳаш ѐд меорад. Ӯ таъкид мекунад, ки маҳз бурроии 

забонаш буд, ки миѐни мардум маъруфият пайдо кардаву иқлими дилҳоро 

фатҳ намудааст: 

Њар куљо омадаам њамчу Сањобї ба сухан, 

Фатњи иќлими дил аз теѓи забон ѐфтаам [34, с. 412]. 

Албатта, мақсад аз истифодаи ибораи «теғи забон» киноя аз бурроии 

забон, тезии забон аст, ки чун дигар шоирони классики форсу тоҷик хоси 

каломи Саҳобӣ низ ҳаст.  

Оид ба фасоҳату салосати ашъори Саҳобӣ муњаќќиќ Њиво Њасанпур 

менависад: «Сањобї чун Мавлоно (Љалолиддини Балхї.–Б.М.) андешањои 

худро дар паси забони муѓлаќ ва печида пинњон намесозад, балки бо 

забони сода ва њамафањм онро баѐн мекунад» [159, с. 46] Дар воќеъ, 

рубоиѐт, ѓазалиѐт ва маснавињои Сањобї бо як забони содаву шево, бо як 

тарзи баѐни шоирона эљод шудаанд. Масалан, дар ин рубої шоир њусну 

малоњати ѐр ва зебоињои диѐрро бо забону баѐни содаву равон васф 

кардаст: 

Эй ишќи ту борони бањору ман гард, 

Њар кас, ки туро дид, шуд аз њастї фард. 

Вораста шавам зи худ, чу ѐди ту кунам, 

Эй ман њама дарду ту давои њама дард [27, с. 573]. 

 Тавре ки гуфтем, шеъри Сањобї сода, равон ва дилписанд аст. Аммо 

гуфтори мо маънои онро надорад, ки дар кулли эљодиѐти адиб содагию 

равонї ва калимоти фањмои форсии тољикї истифода шудааст, зеро шоир 

забони арабї ва Ќуръонро хеле хуб медонист ва табиист, ки дар баъзе 

мавридњо аз оѐту њадис ва калимоту иборањои забони арабї истифода 

мебурд ва талмењан ба ќиссањои ќуръонї ишора кардааст, ки ин таќозои 

њамон замон низ буд. Муњаќќиќон Ѓуломризо Мустаълии Порсо ва Њиво 

Њасанпур муайян кардаанд, ки «Сањобї аз 43 сура дар рубоиѐти худ 

истифода бурдааст. Аз ин 43 сура дар 128 рубоии худ ба 78 оят ишора 

кардааст» [123, с. 166-194]. Аммо бо ин њама, салосат ва шевоии забони 

шеърро нигоњ доштааст. Чунончи: 

Дар мурдадиле, ки ѓайри кибру кин нест, 

Касро хабар аз молики явмуддин нест. 

Дил зинда кун аз дамам, бибин шўриши ишќ, 

Бе нафхаи сур кас ќиѐматбин нест [38, с. 123 а]. 

Ба андешаи мо, дар рубоии фавќ ѓайр аз ибораи «молики явмуддин» 

калимоти душворфањм ба назар намерасад. Илова бар ин, ибораи «нафхаи 

сур», яъне, ба маънои сури Исрофил, ки аз фаро расидани рўзи мањшар 

хабар медињад, барои оммаи мардум то ба имрўз фањмост. Аз ин љињат, ба 

чунин хулоса омадан мумкин аст, ки дар замони шоир дар забони адабї ин 

гуна калимаву иборањо роиљ ва мавриди истифода карор доштаанд. Дар 

маљмуъ, шоир дар рубоиѐташ аз аҳодиси набавї ва ояҳои ќуръонї зиѐд ба 

кор бурдааст: 

Олим ба хурўши «Ло илања, илло њуст». 

Ѓофил ба гумон, ки душман аст ин ѐ дўст. 

Дарѐ ба вуљуди хеш мавље дорад, 

Хас пиндорад, ки ин кашокаш бо ўст [38, с. 106 а]. 

Сањобии Астарободї аслан пайрави шоирони пешин аст. Дар ашъори ў 

тарзи баѐни Саъдї, Њофиз, Мавлавї, Хайѐм, Љомї, Њилолї ва дигарон 

мушоњида мешавад. Дар рубоиѐт, ѓазалиѐт ва умуман ашъораш содабаѐнї, 

салосати гуфтор хеле писандида ва дилкаш ба назар мерасад. Сањобї 

кўшиш кардааст, ки ашъораш, аз љумла, рубоиѐташ барои хонандагони 

одї ќобили фањм бошад, то онњо битавонанд бе душворї аз маќсаду 

мароми шоир воќиф шаванд. Шояд ин љо андешае пайдо шавад, ки 

рубоиѐти адибони гузашта бояд аз рубоиѐти халќї дар мазмуну муњтаво ва 

забону баѐн тафовут дошта бошанд. Дар бораи рубоињои халќї устод С. 

Айнї чунин навиштааст: «Рубоиѐти халќї дар мазмун ва лирика аз 

классикњо монданї надоранд» [58, с. 104]. Баъзе рубоиѐти Сањобии 

Астарободї низ бо услуби содаву равон эљод шуда, дар латофату фасоњат 

ва салосату малоњат дубайтию таронањои халќиро ба хотир меоранд.  

Масалан:  

Рўйи ту, к-аз ў чашми фалак њайрон аст, 

Моњест, ки хуршед дар ў пинњон аст. 

Зулфе, ки дар ў гирифта дилњо ором, 

Куфрест, ки сармояи сад имон аст [34, с. 553]. 

 Дар ќисме аз рубоиѐти шоир, ки ба масоили мазњабї ѐ њасби њолу 

васфи табиат ихтисос дода шудаанд, сухани ў љаззобияти дигар дорад, зеро 

каломаш аз дил бармехезад ва ба дил менишинад:  

Дар миллати ишќ дину оинњо чист? 

Он љо, ки бувад мењри Худо, кинњо чист? 

То чанд зи васлу њаљр хоњї гуфтан, 

Ман бо туаму ту бо манї, инњо чист? [34, с. 551]. 

Аз тањлилу тадќиќ ва љустуљў дар ашъори Сањобии Астарободї 

дарѐфтем, ки шоир дар сурудани ашъораш анъана ва услуби шуарои 

гузаштаро риоя кардааст. Чунонки дар бобњои гузашта зикр карда шуд, 

шеъри Сањобї миѐни сабки ироќї ва сабки њиндї буда, аз вижагињои њар 

ду сабк бархурдор мебошад. Як нуктаро ѐдовар шуд, ки аз нимаи дуввуми 

асри XVI ба сабаби муњољирати форсзабонон, алалхусус, ањли адаби 

Мовароуннањр ба Њиндустон, сабки њиндї ташаккул ѐфт. Ин сабк баъдтар 

дар асрњои XVII-XVIII дар Мовароуннањр, Хуросон ва Эрони Ѓарбї 

пайравони зиѐд пайдо кард. Намояндагони ин сабк Толиби Омулї, Соиби 

Табрезї, Абдулќодири Бедил ва дигарон бо мушоњидањои орифонаву 

файласуфонаи худ ин сабкро рушду такомул бахшиданд. Бояд тазаккур 

дод, ки сабки Сањобї нисбат ба дигар шуарое, ки пайравї кардааст, сода 

аст. Яке аз хусусиятњои хоси шеъри ў ирсоли масал аст, ки асли сабки 

њиндист. Масалу ибора ва таркибњои рехта, ки аслан хоси сабки њиндї 

мебошанд, дар рубоиѐт ва ѓазалиѐти шоир бисѐр истифода шудаанд. 

Чунончи:  

Гар зи оњучашми худ сад тирборон дидаем, 

Дар намеоем аз љо, гурги борондидаем [34, с. 428]. 

Ё ин ки: 

Надорад љони ман рўйи халосї з-он лаби ширин, 

Магас парвоз натвонад, чу пояш ангубин гирад [34, с. 327]. 

Дар мавриди истифода аз санъати ирсоли масал ѐ ирсол-ул-масал дар 

рубоиѐти шоир муњаќќиќ Њ. Њасанпур як нуктаро хуб таъкид карда, 

њамзамон, як рубоии шоирро мисол оварда ва гуфтааст: «Дар њавзаи бадеї-

маънавї низ чун Сањобї дар даврае мезиста, ки дар адвори адабї ба сабки 

њиндї мавсум аст ва наметавониста аз хасоиси сабки ин давра барканор 

буда бошад. Аз санъати ирсол-ул-масал бисѐр зиѐд истифода кардааст: 

Раббулиззат Худост маъниљўро, 

Аз мењри падар чї суд нонекўро? 

Гўсола намешавад ба љуз гўсола, 

Њарчанд, ки гов дўст дорад ўро» [159, с. 52]. 

Муњаќќик Њ. Њасанпур ирфон ва фалсафаи Сањобиро ситоиш карда 

мегўяд: «Матолибу мазомини ахлоќї, фалсафї ва динї аз дигар андешањое 

њастанд, ки бар рубоиѐти ў (Сањобї.–Б.М.) партав афкандаанд» [159, с. 55]. 

Аммо бо вуљуди ин, зикр мекунад, ки шеъри ў аз лињози зебої ва гирої ба 

пояи дигар шоирони сабки њиндї намерасад [159, с. 52]. Дар њаќиќат, 

шеъри Сањобї бо нозукхаѐлони сабки њиндї, аз љумла, Назирї, Урфї, 

Толиб, Калим, Салим, Соиб, Саййидо ва дигарон ќобили муќоиса нест, 

аммо ба њар њол ба назари мо дар миѐни ашъори Сањобї, бавижа 

рубоиѐташ, байтњое ба мушоњида мерасанд, ки њам аз љињати зебої ва њам 

аз љињати фалсафа аз ашъори дигар шоирони сабки њиндї кам нестанд. 

Албатта, ин ќазоват дар асоси тањќиќоти анљомдодаи мост, зеро дар 

сарчашмањои илмї њатто бепироя будани рубоиѐти Хайѐм низ ишора 

шудааст. Масалан, Забењуллоњи Сафо дар мавриди рубоиѐти Умари Хайѐм 

менависад: «…рубоињое, ки битавон гуфт аз ўст (Умари Хайѐм.–Б.М.), 

бино бар даќиќтарин тањќиќот аз миѐнаи 150 то 200 рубої таљовуз 

намекунад. Ин рубоињо бисѐр содаву беороиш ва дур аз тасаннуъу 

такаллуф. Ва бо ин њол маќрун ба камоли фасоњату балоѓат ва шомили 

маонии олию љазил дар алфоз мўљазу устувор аст» [142, с. 149]. Айнан 

њамин гуна бањодињиро мо нисбат ба рубоиѐти Сањобї низ мебинем, ки дар 

боло зикр шуд. Аммо шеъри Сањобї зебої, оњанг ва љаззобияти махсусро 

дорост, ки фаќат хоси ашъори худи ўст. Дигар ин ки дар баробари 

андешањои бикри ирфонию фалсафї дар тањти сатрњои ашъори шоир як 

навъ љаззобият ва танзи зебое низ нуњуфтааст, ки таваљљуњи хонандаро њар 

оина ба худ љалб менамояд:  

Касро зи маќомаш хабаре мебояд, 

К-аз сайри фалак мухтасаре мебояд. 

Бар дўши падар ба гиря тифле мегуфт: 

К-эй бобољон, маро харе мебояд [38, с. 209 б]. 

 Агарчи Сањобї дар ашъори хеш масоили ирфониро бо истифодаи 

ифодањои гуногуни ирфонї ва аксаран пўшида баѐн карда аст, аммо дарку 

фањми ашъори ў барои хонанда душворињои зиѐд ба бор намеоварад. Ба 

аќидаи муњаќќиќ С. Њалимов: «Забони ашъори аввалини сўфиѐна хеле сода 

менамояд, сабабаш ин аст, ки шунавандагони маљлисњои онон асосан 

одамони бесавод, ањли савдо ва њунармандони камсавод буданд. Бинобар 

ин, сўфиѐн ва пирон аз забони модарї ва воситањои содаи тасвири он 

фоида бурда, ба њиссиѐти шунавандагон таъсир мерасониданд. Аз ин љост, 

ки суфизм дар љамъияти феодалии асри миѐна дар инкишофи забон ва 

семантикаи калимањо роли калон бозид» [158, с. 32-39]. Дар воќеъ, метавон 

ба андешаи муњаќќиќ С. Њалимов розї шуд, зеро аслан орифону сўфиѐн 

эљодиѐти худро ќабл аз њама дар хонаќоњњо ва масљидњо ба самъи мардуми 

одї, ки иборат аз косибону савдогарон ва њунармандон буданд, 

мерасониданд. Аз тањќиќ дар осори Сањобї бармеояд, ки ашъори ирфонии 

Сањобї, алалхусус, рубоиѐташ, барои оммаи мардум хеле ќобили фањм 

мебошанд. Агарчи гоњ-гоњ масоили фалсафию ирфонї бо баѐни мармуз ба 

намоиш гузошта мешаванд, аммо ба дараљаи муаммосароѐни сабки њиндї 

нестанд. Чунончи: 

Љамъе, ки ба ќавли њам тарабнок шаванд, 

Аз нури дилафрўзии он пок шаванд. 

Акнун ба вуљуди ў ба њам муттафиќанд, 

То њар яке охир ба куљо хок шаванд [38, с. 222 б]. 

Шоир дар баробари рубоиѐти фалсафию ирфонї, ҳамчунин рубоиѐти 

ошиқона низ иншо кардааст, ки хеле дилчасп ва равон ҳастанд: 

Эй шохи набот, аз куљо меої? 

Ширинҳаракот, аз куљо меої? 

Ту меоию мурда љон меѐбад, 

Эй оби ҳаѐт, аз куљо меої? [34, с. 602]. 

 Сањобї бо вуљуди талаботи замонаш барои мардумї кардани забони 

ашъораш саъю кўшиши зиѐде намудааст. Дар баробари истифодаи оѐти 

ќуръонї ва ањодиси набавї ва баъзан калимоти арабї аз халќ гирифтани 

образ ва сюжетњои рангоранг дар ашъори ў мушоњида мегардад. Инчунин, 

ў аз забони рўз, яъне, забони зиндаи халќ, калимањои содаву равон ва 

хушоњанг, зарбулмасалу маќолњои халќї бањрабардорї кардааст. Хусусан, 

аз ганљинањои њикмати мардумї фаровон истифода намудааст. 

Забоншинос Р. Ѓаффоров бамаврид таъкид кардааст: «Яке аз муњимтарин 

сарчашмањое, ки шоир барои афзоиши фасоњат ва халќияти асарњояш 

њамеша аз он истифода мебарад, сарвати бепоѐни забони халќ, аз љумла, 

воњидњои фразеологист» [88, с. 105]. Дар рубоиѐти Сањобї зарбулмасалу 

маќолњои намакину нишонраси халќї хеле зиѐду бамаврид корбаст 

гардида, сабаби љаззобу дилпазир ва равону њамагир шудани шеърњояш 

шудаанд. Масалан, дар рубоии зер ибораи рехтаи «ба њам ширу шакар 

будан» хеле хуб корбаст шудааст:  

Мову ту њамеша ошиќи якдигарем, 

Омехта хуш ба њам чу ширу шакарем. 

Бо пойи ту сўйи хештан меоем, 

В-аз чашми ту дар љамоли худ менигарем [34, с. 585]. 

Таъбирњои рехта ва зарбулмасалу маќолњои мардумї агар, аз як тараф 

таъсири ашъори ўро афзуда ва барљаста карда бошад, аз сӯи дигар ба 

хонандагон завќи зебоишиносї бахшидааст. Гузашта аз ин, шоир 

тавассути санъатҳои бадеї моњияти њодисањоро равшану шоирона ифода 

кардааст. 

Њамзамон, дар ашъори Сањобї калимот ва иборањои омиѐнаро зиѐд во 

мехўрем, ки зебо ва бамаврид истифода шудаанд. Њасанпур дар мавриди 

корбурди калимоти омиѐна дар рубоиѐти Сањобї чунин менигорад, ки дар 

љанбаи луѓавии рубоиѐти ў низ калимањои омиѐна зиѐд дида мешавад. Ин 

муњаќќиќ рубоиѐтеро мисол овардааст, ки калимањои «гов», «гўсола», 

«саг», ки воќеан омиѐнаанд, истифода шудаанд. Аз љумла: 

Њар нафси баде нек шавад ирфонро, 

Гар бишносї њакими соњибшонро. 

Саг ањли мањалларо бувад дарбоист, 

Њарчанд ки дузд хуш надорад онро [159, с. 54]. 

Дар баробари ин, шоир барои боз њам дилнишин ва хотирписанд 

гаштани ашъораш аз сувари гуногуни хаѐл ва ороишоти адабї низ 

моњирона истифода кардааст. Аз љумла, аз санъати талмењ, ташбењ, тамсил, 

тазод, такрор ва ѓайра, ба таври табиї суд љустааст. Судљўї аз санъатњои 

бадеї барои боз њам возењу барљаста нишон додани љањони ботинї ва 

њолатњои рўњии шоир ва ќањрамонони лирикї имкон фароњам сохтааст. 

Хусусан санъати такрор ин ѓазали Сањобиро шевову дилнишин кардааст: 

Манам он нуќта, ки дар љумла давоир бошам, 

Маљлиси љањр шавам, шамъи сароир бошам. 

Гањ зи ошиќ нигарон, гоњ ба маъшуќ нињон, 

Гоњ оям ба сухан, гоњ замоир бошам. 

Гоњ чун мўр шавам бар сари њар рањ помол, 

Гањ Сулаймону бар ў сояи тоир бошам. 

Гоњ аз кисаи исрофи гадо харљ шавам, 

Гоњ дар махзани шоњона захоир бошам. 

Гоњ якто шаваму хонаи вањдат гирам, 

Гоњ бар гирди њарам касрати зоир бошам. 

Гоњ боло раваму рутбаи олї гирам, 

Гоњ адно шаваму появу соир бошам. 

Чун шањиди ту шудам, маслињат он аст, ки ман 

Карбалое шаваму сокини ҳоир бошам. 

Ваќти он аст, Сањобї, ки ќароре гирам, 

Чанд саргаштаи ин гунбади доир бошам? [34, с. 469]. 

Сањобї аз санъати суолу љавоб низ барои ороиши шеъраш истифода 

кардааст: 

  Гуфтам, ки чаман, гуфт, чаман, яъне ту, 

Гуфтам, ки суман, гуфт, суман, яъне ту. 

Гуфтам, ки ману ту чист дар маънии ишќ? 

Гуфто, ки ту яъне ману ман, яъне ту [34, с. 595]. 

Хулоса, ашъори Сањобї бо тарзу услуби хос эљод шуда, дар ашъори ў 

оњангњои ошиќонаву орифона хуб ба њам гирењ хўрдаанду зебо ва 

дилнишин љилва мекунанд. Муњим ин аст, ки вай асосан масъалаҳои 

муҳимми зиндагї, мавзуъҳои панду ахлоқ, танқиди замон, адолатпарварї 

ва инсондўстии худро ба забони сода, дастрас, оммафањм ва хушобуранги 

адабї баѐн кардааст. Дар ашъори шоир ва забону баѐни ў дурдонањои 

зиѐде ба чашм мехўранд, ки хонандаро метавонанд ба дунѐи зебои шеъру 

шоирї бибаранд. Ба ќавли худи шоир: 

Сањобї, љони пуршўри ту њангоми суханронї 

Чу дарѐе бувад, к-ў афканад дурру гуњар берун [34, с. 491]. 

ХУЛОСА 

 

Пажуҳиши рўзгор ва осори адабии Саҳобии Астарободӣ дар се боби 

диссертатсия моро ба чунин хулоса овард:  

1. Сањобии Астарободї яке аз намояндагони маъруфи адабиѐти 

классикии форсии тољикии ҳавзаи адабии Ироқ дар асри XVI буда, њамчун 

шоир ва ориф дар адабиѐти ин давр сањми бориз дорад. Зиндагии шоир 

асосан ба давраи нобасомон ва хунину фољиабори салтанати Шайбониѐн 

ва Сафавиѐн рост меояд  [1-М, 3-М]. 

2. Аҷдоди Саҳобии Астарободӣ аз тољикони Астаробод мебошанд, 

аммо ӯ дар Шуштар ба дунѐ омада, бо сабаби ҷангҳои хунин дар ҷавонӣ 

зодгоњаш – Шуштарро абадан тарк карда, то нафаси охирин дар Наљафи 

Ироќ зиндагӣ ва эҷод кардааст. Тањсилоти ибтидоиро дар Шуштар 

гирифта, сипас дигар илмњои замонашро дар Наљаф аз худ менамояд ва 

њамчун шоир ва ориф машҳур мегардад. Соли 1601 мелодӣ дар Наҷаф 

вафот мекунад ва њамон љо дафн гардидааст [1-М, 3-М].  

3. Доир ба сабки ашъори Сањобї дар кишварњои њамзабони мо 

маќолањо таълиф шуда, ашъораш низ чоп ва дастраси мардум гардидааст. 

Дар Тољикистон ба сабаби дастрас набудани осораш аз назари тањќиќ дур 

мондааст ва барои мардуми мо шоири гумном маҳсуб мегардад [4-М, 5-М]. 

4. Дастхатҳои осори шоир дар китобхона ва осорхонањои Британия, 

Покистон, Њиндустон ва Эрон мањфуз буда, ба хатти худи шоир ва дигар 

хаттотон навишта шудаанд. Дар Тољикистон танњо дар нусхањои ќаламии 

баѐзу тазкираҳо ва дигар маҷмуаҳо ашъори шоирро метавон дастрас намуд 

[5-М, 15-М]. 

5. Осори шоир љанбаи ирфонию фалсафї дошта, асоси эљодиѐти адабии 

ўро рубоиѐт ва ѓазалиѐт ташкил медињад, ки дар боби дуюм ва сеюми 

диссертатсия мавриди баррасї ќарор гирифтаанд. Гарчанде ки осори ў хеле 

дер мавриди пажуњиши илмї ќарор гирифта бошад ҳам, баргардонии 

қисме аз ашъораш бо хаттӣ кириллӣ ва тавассути рўзномаву маљаллаҳо 

пешкаши оммаи хонандагон намудани онҳо фоли нек аст [6-М, 7-М].  

6. Сањобии Астарободї аслан пайрави бузургони адабиѐти классики 

форсии тољикї Умари Хайѐм, Саъдии Шерозї, Мавлоно Љалолуддини 

Балхї, Њофизи Шерозї, Абдуррањмони Љомї, Бадриддини Њилолї ва 

амсоли инњо буда, истеъдоди фитрї, омўзиши осори олимону орифон ва 

бузургони Шарќу Ѓарб, саъйю талош дар љодаи шеъру шоирї ўро ба 

дараљаи баланди шоирию устодї расонида, њамчун ориф овозадор 

кардааст [12-М].  

7. Ӯ дар таърихи адабиѐти форсии тољикї адибе ҳисобида мешавад, ки 

рубоиѐти зиѐд сурудааст. То замони мо аз ӯ 6 255 рубої ба мерос мондааст. 

Шоир аслан бо рубоиѐти љаззоб ва пуршўри ишќию ирфониаш машњур 

гардида, дар аксари тазкираву манобеъи таърихӣ њамчун рубоисарои 

машњур зикр гардидааст. Њамзамон, дар баробари рубоиѐт 535 ѓазалаш низ 

имрўз дастрас аст, ки 2800 байтро ташкил медињад [5-М].    

8. Сањобї илова бар рубоиѐт ва ѓазалиѐт, маснавие ба шоњ Аббоси 

Сафавї навиштаву бахшидааст. Инчунин, рисолае бо назму наср бо номи 

«Урват-ул-вусќо» эҷод кардааст, ки аз 600 байт иборат аст. Маснавие, ки 

ба шоњ Аббосӣ I бахшидааст, фарогири мазмуни ирфонї аст. Маснавии 

мазкур дар аввали куллиѐти ў љойгир буда, ба шумори байти тазминшудаи 

«Бишнав аз най...», аз маснавии Мавлавӣ 343 байтро ташкил медиҳад [15-

М].  

9. Фаъолияти эљодии шоир ба давраи охири сабки ироқї ва пайдоиши 

сабки ҳиндї рост меояд. Бино бар ин, дар ашъори ў вижагиҳои сабки ҳиндї 

низ ба мушоҳида мерасад [5-М, 7-М]. 

10. Ашъори ӯ њунари шоир ва орифи бузург будани ўро бозгӯ мекунад. 

Ҷавҳари асосии эҷодиѐташро андешањои орифона ва њакимона ташкил 

медиҳад [6-М, 7-М].  

11. Рубоиѐти Сањобї ба меъѐрњои навъи рубої посухгў буда, ў дар 

таърихи адабиѐти форсии тољикї њамчун шоири пурмањсул, моњир ва 

пурњунар шинохта шудааст. Хусусан, дар замони худ миѐни адибон 

маъруфият доштааст [5-М].  

12. Таҳќиќот нишон дод, ки бархе аз рубоиѐти Сањобии Астарободиро 

ба Умари Хайѐм, Абусаиди Абулхайр, Ибни Ямин ва Бобо Афзалуддини 

Кошонї нисбат додаанд. Муайян кардани интисоби рубоиѐти Сањобї ба 

шоирони зикршуда кори мушкил аст [5-М, 7-М]. 

13. Ашъори Саҳобӣ қарнҳо пеш эҷод шуда бошанд ҳам, аммо имрўз низ 

онҳо ањаммияти маънавию эстетикии худро аз даст надодаанд. Башариятро 

сӯйи некию накукорї, вањдату худшиносї даъват намуда, таблиғгари 

сифатҳои ҳамидаи инсониянд. Хусусан, рубоиѐти шоир дар замони 

љаҳонишавї, бархўрди тамаддунҳо ва ихтилофоти мазҳабию динї мақоми 

хос пайдо карда, хонандаро ба дурї љустан аз њама гуна ихтилофоту 

таассуботи динию мазњабї њидоят мекунанд [3-М, 9-М]. 

14. Сањобии Астарободї, новобаста ба нобасомонињои замон, ќатлу 

куштори Сафавиѐну Шайбониѐн дар ашъораш руњияи шахсии худ ва 

њолати иљтимоии замонашро ба ќалам дода, њељ гоњ ба таърифу тавсифи 

амирону њокимони давр даст назадааст. Дар њолатњои яъсу ноумедї шоир 

дар худ фурў рафта, њолати руњии худро ба воситаи рубої ва ѓазал баѐн 

карда, хешро дар хеш љуста, бештар ѓазали орифонаву ошиќона суруда, аз 

мадњу санои њокимони замонаш ба куллї дурї љустааст [6-М, 15-М].  

15. Агарчи дар ашъораш аз ишќи заминї низ сухан меравад, вале асоси 

шеъри шоирро ирфон ташкил дода, сарчашмаи рубоиѐту ѓазалиѐти ў 

ишќию ирфонї, яъне, илоњист [6-М].  

16. Асоси шеъри Сањобиро худшиносї, худошиносї, ќаноату 

хештандорї, мардонагї, сабру тањаммул, дўст доштан, ишќи поку 

беолоиш, муњаббат варзидан, некию накукорї, дар роњи њаќ ва њаќиќат 

зиндагї кардан, дур будан аз бухлу кина ташкил медињад. Ӯ суханвари 

ошиќу орифи дилсўхта ва вораста буда, дар ашъораш баднафсию 

дунѐталабї, худбинию такаббур, таъна задан, дурўѓгўию фитнагарї, 

мардумозорї ва дигар амалњои бади инсонї сахт мазаммат шудаанд [5-М]. 

17. Сањобии Астарободї бо забони содаю равон асар эҷод кардааст. 

Шеъри ӯ мисли дигар шоирони гузашта, бавижа адибони асрњои XVI-XVII 

аз забони меъѐрї ва мардумї маншаъ мегирад. Шоир дар эљоди рубої ва 

ѓазал пайрави шоирони сўфимашраб ва ориф буда, ашъори ў барои омма 

ќобили фањм аст. Ў аз таъбиру иборањои мардумї, зарбулмасалу маќол, 

калима ва иборањои зиндаи гуфтугўйӣ фаровон истифода бурдааст. Дар 

ашъораш ширинї ва нозукии забони модарияш хеле хуб инъикос 

гардидааст [4-М].  

18. Сањобии Астарободї бо рубоиѐт ва ѓазалиѐти дилнишинаш 

тавонистааст, ки дар таърихи адабиѐти форсии тољикӣ номи худро њамчун 

рубоисаро ва ѓазалсаро сабт намояд. Алалхусус, рубоиѐти ў бо услуби хоси 

худ маќому мартабаи намоѐнро соњиб буда, агарчи ба дараљаи рубоиѐти 

Хайѐм намерасанд ва нисбат ба рубоиѐти вай бепироятаранд, аммо 

хонандаро ба андеша кашида, ўро водор месозанд, ки доир ба коинот, яъне 

оламу одам, њаѐти иљтимої, ранљу дарди рўзгор ва њолати равонии 

орифону шоирон биандешад [7-М]. 

19. Нињоят, Сањобии Астарободї аке аз шоирони сермањсули адабиѐти 

форсии тољикї буда, дар аксари жанрњои шеърї, аз љумла рубої, ѓазал, 

маснавї ва наср ќувваозмої карда, осори хубу хонданї ва мондагор 

офаридааст. Ин аз шоири тавоно ва истеъдоди баланди шоирии ў дарак 

медињад. Аз ин рў, месазад, ки осори Сањобї мавриди тањќиќи њамаљониба 

ќарор бигирад, паҳлуҳои норавшани ҳаѐту фаъолияти  эҷодии ӯ мавриди 

пажуҳиш қарор дода шаванд [5-М, 15-М]. 

 

 

 

 

 

 

 



149 
 

ТАВСИЯҲО ОИД БА ИСТИФОДАИ АМАЛИИ  

НАТИҶАҲОИ ТАҲҚИҚ 

Аз таҳқиқи мавзуъ ва масъалаҳои баррасигардида бармеояд, ки рӯзгор 

ва осори Саҳобии Астарободӣ ҳанӯз ҳам пурра омӯхта нашудааст. Зеро ӯ 

дар илми адабиѐтшиносӣ як чеҳраи нав маҳсуб мегардад. Аз ин рӯ, 

дастовард, натиҷагириҳои илмӣ ва дурнамои мавзуи таҳқиқиро ҷамъбаст 

намуда, барои истифодаи амалии натиҷаҳои таҳқиқ ба таври зайл тавсияҳо 

пешниҳод карда мешаванд.  

1. Ашъори Саҳобии Астарободӣ  дорои афкору орои мутараќќї буда, 

шоир дар онњо ишќи пок, некию накукорї, ростию ростќавлї, зебої ва 

дигар сифатњои неки инсониро васф карда, одамонро ба роњи рост 

рањнамун гашта, аъмоли бади инсониро мавриди мазаммат ќарор медињад. 

Аз ин рӯ, дастраси омма гардонидани рӯзгору осори шоир муфид аст; 

2. Диссертатсияи мо дар омӯзиши адабиѐти асрҳои XVI-XVII, алалхусус 

дар шинохти Саҳобии Астарободӣ ва мероси адабии ӯ мусоидат менамояд; 

3. Рубоиѐти Сањобї ба тамоми меъѐрњои жанри рубої посухгў буда, ў 

дар таърихи адабиѐти форсии тољикї њамчун шоири пурмањсул, моњир ва 

пурњунар шинохта шудааст. Хусусан, дар замони худ миѐни адибон 

маъруфияти хоссае доштааст; 

4. Тањќиќоти мо дар сарчашмањои гуногун нишон дод, ки зиѐда аз 40 

дастхатти маљмуаи осори Сањобии Астарободї бо теъдоди гуногуни 

рубоиѐту ѓазалиѐт ва љойгиршавии маснавию рисолаи «Урват-ул-вусќо» 

дар китобхонаву осорхонањои Њиндустон, Покистон, Британия ва Эрон 

мављуданд. Диссертатсия барои муҳаққиқони оянда сарчашмаҳои 

муътамадро пешниҳод менамояд; 

5. Дастовардҳо ва баррасиҳои дар диссертатсия суратгирифта дар 

омӯзиши таърихи адабиѐти классикии тоҷик, дарсҳои махсуси факултетҳои 

филология, муассисаҳои олии таълимии ҷумҳурӣ, ба магистрантон, 

унвонҷӯѐни дараҷаҳои илмӣ ва муҳаққиқони баъдӣ ѐрӣ расонида 

метавонанд;  

6. Мавзуъҳои иҷтимоӣ ва панду ахлоқ дар осори Саҳобии Астарободӣ 

мавқеи муҳим дошта, муассисаҳои таҳсилоти миѐна, касбӣ ва олии кишвар 

дар дарсҳои тарбиявӣ, маърифати оиладорӣ, педагогика, этика ва эстетика 

низ ба сифати маводи раҳнамо ва маърифатию тарбиявӣ аз ашъори 

иҷтимоӣ ва пандуахлоқии шоир метавонанд истифода намоянд; 

7. Ҳикматшиносон метавонанд андешаҳои ҳакимонаи шоирро 

пажуҳиши алоҳида намоянд, зеро сарчашмањои таърихї шоирро њамчун 

рубоисарои файласуф ва орифи шефтаву маљзуб васфу сабт кардаанд; 

8. Дар маҷмуъ, Саҳобии Астарободӣ бо осори худ дар рушди адабиѐти 

асрҳои XVI-XVII саҳми назаррас гузошта, таълифи ин диссертатсия 

қадамҳои нахустин дар таҳқиқ ва шинохти рӯзгору осори адиб аст. 

Албатта, дар доираи як диссертатсияи номзадӣ баррасӣ ва таҳқиқи 

ҳамаҷонибаи эҷодиѐти ин ва ѐ он адиб имкон надорад. Аз ин рӯ, таҳқиқи 

густарда ва фарогири самтҳои дигари фаъолияти эҷодии Саҳобии 

Астарободӣ аз ҷумлаи мавзуъ ва масъалаҳои мубрами илми 

адабиѐтшиносӣ дар оянда маҳсуб мегардад. 

